
ຕ້ອງເດັດດ່ຽວແບ່ງຂັ້ນຄຸ້ມຄອງໃຫ້ທ້ອງຖິ່ນ, ຕ້ອງເປີດ
ກວ້າງສິດເປັນເຈົ້າການ, ຫົວຄິດປະດິດສ້າງຂອງທ້ອງຖິ່ນ ເພື່ອ
ໃຫ້ເຂົາເຈົ້າສ້າງແຜນການເອົາເອງ, ດຸ່ນດ່ຽງງ ົບປະມານເອົາເອງ,
ຂຸດຄ້ົນຄວາມອາດສາມາດບ່ົມຊ້ອນຂອງທ້ອງຖ່ິນຕາມທິດທາງ,
ນະໂຍບາຍ, ລະບອບການຂອງສູນກາງ.

(ນິພົນເລືອກເຟັ້ນ ເຫຼັ້ມ 4, ໜ້າທີ 148)
ລັກສະນະປະຊາທິປະໄຕຂອງລັດເຮົາ ແມ່ນປະຊາທິປະໄຕ

ຂອງຄົນສ່ວນໃຫຍ່, ແມ່ນປະຊາທິປະໄຕທ່ີມີການຈັດຕ້ັງ, ມີການ
ນຳພາ ແລະ ຢູ່ໃນຂອບເຂດຂອງກົດໝາຍ.

(ບດົໂອ້ລມົຕ່ໍກອງປະຊມຸຈດຸຕ້ັງທ່ົວປະເທດ ຄັງ້ທີ 7, ໜ້າ
ທີ 29) vjko8+lt[a[|hk

zqodv'xt-5,ltw\lk,ao0v']af4t[koxt9egfnvorbfltrk
(ສພຊ) - ຕອນແລງວັນ

ທີ 30 ພຶດສະພານີ້ ທີ່ສຳນັກງານ
ນາຍົກລັດຖະມົນຕີ, ທ່ານ ສອນ
ໄຊ ສິດພະໄຊ ລັດຖະມົນຕີປະ
ຈໍາສໍານັກງານນາຍົກລັດຖະມົນ
ຕີ, ໂຄສົກລັດຖະບານ ໄດ້ຖະ
ແຫຼງຂ່າວຕ່ໍສ່ືມວນຊົນ ກ່ຽວກັບ
ຜົນກອງປະຊຸມສະໄໝສາມັນ

leg]afdkog0QkIj;,dv'xt-5,rq[xt]ts;jk'
z6hoevk-Po c]t z6hoewvxk muj,kg]g-p

ຖະທຳມະນູນ ສະປັບປີ 2025 
ໂດຍການເປັນປະທານຂອງທ່ານ 
ສຈ. ປອ. ຈະເລີນ ເຍຍປາວເຮີ 
ຮອງປະທານສະພາແຫ່ງຊາດ, 
ຮອງປະທານຜູ້ປະຈຳການ ແລະ 
ຫົວໜ້າກອງເລຂາຄະນະກໍາມະ
ການລະດັບຊາດ ປັບປຸງລັດຖະ
ທຳມະນູນ; ມີບັນດາທ່ານໃນ 
ຄລຊ, ກອງເລຂາ ແລະ ອະນຸກຳ

ltŝ5[8u]k7kdkoxa[x5']af4tme,to6o

(ສພຊ) - ວັນທີ 23 ພຶດ
ສະພາຜ່ານມາ ທີ່ຫໍສະພາແຫ່ງ
ຊາດ, ທ່ານ ຄຳໃບ ດຳລັດ ຮອງ
ປະທານສະພາແຫ່ງຊາດ ໄດ້ຕ້ອນ
ຮັບການເຂ້ົາຢ້ຽມຂ່ໍານັບຂອງ
ທ່ານ ປະເສີດ ບຸນເຮືອງ ປະທານ
ກໍາມາທິການກິດຈະການສະພາ
ຜູ້ແທນລາສະດອນ ແຫ່ງ ລາຊະ
ອານາຈັກໄທ ພ້ອມດ້ວຍຄະນະ 
ໃນໂອກາດມາຢ້ຽມຢາມ ແລະ 
ເຮັດວຽກຢູ່ ສປປລາວ ລະຫວ່າງ
ວັນທີ 23-25 ພຶດສະພາ 2025 
ເພ່ືອເສີມຂະຫຍາຍສາຍພົວພັນ
ມິດຕະພາບ ແລະ ການຮ່ວມມື
ຖານບ້ານໃກ້ເຮືອນຄຽງທີ່ດີ ທີ່
ມີມາແຕ່ດົນນານ ບົນພື້ນຖານ

Iv'xtmkoltrkcsj'-kf Ia[dkog0qhk1hP,0jeoa[0v' 
xtmkode,kmydkodyf9tdkoltrkz6hcmo]kltfvowm

ການເປັນຄູ່ຮ່ວມຍຸດທະສາດລະ
ຫວ່າງສອງປະເທດ ລາວ-ໄທ ກໍ
ຄືສອງອົງການນິຕິບັນຍັດ ໃຫ້ໄດ້
ຮັບການເສີມຂະຫຍາຍຍ່ິງໆຂ້ຶນ.

ທ່ານ ຄຳໃບ ດຳລັດ ໄດ້
ຕີລາຄາສູງ ແລະ ສະແດງຄວາມ

ຊົມເຊີຍຕ່ໍຜົນການພົບປະເຮັດ
ວຽກລະຫວ່າງກໍາມາທິການວຽກ
ງານສະມາຊິກສະພາແຫ່ງຊາດ 
ແຫ່ງ ສປປລາວ ກັບ ກໍາມາທິ
ການກິດຈະການສະພາຜູ້ແທນ

z6hcmoltrkcsj'-kf g0qhkIj;,dv'xt-5,
fhkooyg;f;ymtpklkdqo 7A'mu 11 muj]afg-p

dkooe lr- ;k'r;',k]k c]t 0Po7e
ws;hvkw]8+vtfufxtmkoxtgmfs;Pfok,

0jeoa[Ia[8hvo ;aogfadohvplkdqo c]t ;aox6d8Qow,hcsj'-kf 1 ,y45ok 2025

(ສພຊ) - ວັນທີ 25-26 
ພຶດສະພາ 2025, ທ່ານ ປອ. 
ນາງ ສູນທອນ ໄຊຍະຈັກ ຮອງ
ປະທານສະພາແຫ່ງຊາດ ພ້ອມ
ດ້ວຍຄະນະ ໄດ້ສຳເລັດການເຂ້ົາ
ຮ່ວມກອງປະຊຸມພົບປະລະຫວ່າງ
ຜູ້ນຳອາຊຽນ ແລະ ຜູ້ນຳສະມັດ
ຊາລັດຖະສະພາລະຫວ່າງຊາດອາ
ຊຽນ ຫຼື ໄອປາ (AIPA) ທີ່ຈັດ
ຂ້ຶນໃນລະຫວ່າງກອງປະຊຸມສຸດ

(ສພຊ) - ເພື່ອປິດການ
ເຄ່ືອນໄຫວວຽກງານຂອງຄະນະ
ກຳມະການລະດັບຊາດ ປັບປຸງ
ລັດຖະທຳມະນູນ (ຄລຊ) ຢ່າງ
ເປັນທາງການ, ໃນຕອນເຊ້ົາວັນ
ທີ 26 ພຶດສະພານີ້ ທີ່ສະພາແຫ່ງ
ຊາດ (ສພຊ) ໄດ້ມີກອງປະຊຸມ
ສະຫຼຸບຕີລາຄາ ແລະ ຖອດຖອນ
ບົດຮຽນກ່ຽວກັບການປັບປຸງລັດ

(ສພຊ) - ກອງປະຊຸມ
ເຝິກອົບຮົມໃນຫົວຂໍ້: “ລັດຖະ
ສະພາທີ່ຄໍານຶງເຖິງບົດບາດ ຍິງ-
ຊາຍ” ໃຫ້ແກ່ສະມາຊິກສະພາ
ແຫ່ງຊາດ (ສສຊ) ເພດຍິງ ໄດ້
ຈັດຂຶ້ນໃນວັນທີ 23-24 ພຶດ
ສະພາ 2025 ທີ່ແຂວງວຽງຈັນ 
ໂດຍການເປັນປະທານຂອງທ່ານ 
ນາງ ທຸມມາລີ ວົງພະຈັນ ກໍາມະ
ການຄະນະປະຈໍາສະພາແຫ່ງຊາດ, 
ປະທານກຳມາທິການຍຸຕິທໍາ, ປະ
ທານຄະນະສະມາຊິກສະພາແຫ່ງ
ຊາດເພດຍິງ, ມີ ສສຊ ເພດຍິງ 
ໃນຂອບເຂດທ່ົວປະເທດ, ຜູ້ຕາງ
ໜ້າໂຄງການ WFD ຜູ້ຮັບຜິດ
ຊອບຝ່າຍລາວ ແລະ ແຂກຖືກ
ເຊີນ ເຂົ້າຮ່ວມຢ່າງພ້ອມພຽງ.

ໃນກອງປະຊຸມ ໄດ້ຮັບ
ຟັງການນໍາສະເໜີຂ້ໍມູນກ່ຽວກັບ
ລັດຖະສະພາທ່ີຄໍານຶງເຖິງບົດບາດ
ຍິງ-ຊາຍ; ການສ້າງແຜນງ ົບປະ
ມານທ່ີຄໍານຶງເຖິງບົດບາດຍິງ-
ຊາຍ; ການສ້າງນິຕິກໍາທີ່ຄໍານຶງ
ເຖິງບົດບາດຍິງ-ຊາຍ; ການເກັບ
ກໍາຂ້ໍມູນທ່ີຄໍານຶງເຖິງບົດບາດຍິງ-
ຊາຍ; ບົດຄ້ົນຄວ້າກ່ຽວກັບອຸປະ
ສັກຕ່ໍແມ່ຍິງທ່ີເປັນການນຳໃນ
ເວທີການເມືອງ ທ່ີນໍາສະເໜີໂດຍ
ຊ່ຽວຊານຈາກປະເທດໄທ, ມາ
ເລເຊຍ, ອັງກິດ, ໂຄງການ WFD 

g/ydvq[Iq,]af4tltrkmuj7eg4y'[qf[kfpy'{-kp

ໂດຍຜ່ານວິດີໂອທາງໄກ ແລະ 
ການປະກອບຄວາມຄິດຄວາມ
ເຫັນຢ່າງກົງໄປກົງມາຂອງບັນ
ດາຜູ້ເຂົ້າຮ່ວມ ເຊິ່ງເປັນໂອກາດ
ດີສຳລັບ ສສຊ ເພດຍິງ ໃນການ
ຮ່ວມກັນຄົ້ນຄວ້າ, ປຶກສາຫາລື 
ແລະ ແລກປ່ຽນບົດຮຽນເຊ່ິງກັນ
ແລະກັນ ໂດຍສະເພາະແມ່ນບົດ
ຮຽນຈາກຊ່ຽວຊານຕ່າງປະເທດ.

ກອງປະຊຸມຍັງໄດ້ຮັບຟັງ
ການໂອ້ລົມຈາກທ່ານ ປອ. ນາງ 
ສູນທອນ ໄຊຍະຈັກ ຮອງປະທານ
ສະພາແຫ່ງຊາດ ເຊິ່ງທ່ານໄດ້ມີ
ບາງຄໍາເຫັນເນ້ັນໜັກເຖິງຄວາມ
ສຳຄັນ ແລະ ຄວາມຈຳເປັນໃນ
ການຮັບປະກັນໃຫ້ແມ່ຍິງໄດ້ມີ
ສ່ວນຮ່ວມປະກອບສ່ວນເຂ້ົາໃນ
ຂະບວນການສ້າງກົດໝາຍ, ແຜນ
ງ ົບປະມານ ແລະ ການຕົກລົງ
ບັນຫາສໍາຄັນຂອງຊາດ; ຍົກສູງ
ບົດບາດຂອງແມ່ຍິງໃນເວທີການ
ເມືອງ ແນໃສ່ເຮັດໃຫ້ສິດ ແລະ 
ຜົນປະໂຫຍດຂອງແມ່ຍິງ ແລະ 
ເດັກ ໄດ້ຮັບການປົກປ້ອງຢ່າງ
ແທ້ຈິງ, ຕ້ອງມີວິທີການ ແລະ 
ມາດຕະການໃນການສົ່ງເສີມ 
ແລະ ເຊື່ອມທັດສະນະບົດບາດ
ຍິງ-ຊາຍ ເຂ້ົາໃນທຸກຂົງເຂດວຽກ
ງານຂອງສະພາແຫ່ງຊາດ ແລະ 
ສະພາປະຊາຊົນຂັ້ນແຂວງ; ສຸມ

ໃສ່ສ້າງເງື່ອນໄຂໃຫ້ແມ່ຍິງ ໄດ້
ມີໂອກາດເຂ້ົາຮ່ວມໃນການຍົກ
ລະດັບຄວາມຮູ້, ຄວາມສາມາດ, 
ທັກສະ ແລະ ຂໍ້ມູນຂ່າວສານ 
ກ່ຽວກັບບົດບາດຍິງ-ຊາຍ ໃຫ້
ຫຼາຍຂຶ້ນ ໂດຍມີວິທີການ ແລະ 
ຮູບການທີ່ເໝາະສົມ, ແທດຕົວ
ຈິງ; ສູ້ຊົນໃຫ້ຈໍານວນຂອງສະ
ມາຊິກສະພາແຫ່ງຊາດ ແລະ ສະ
ພາປະຊາຊົນຂ້ັນແຂວງເພດຍິງ 
ເພີ່ມຂຶ້ນຮອດ 30%, ຢາກເຮັດ
ໄດ້ຄືແນວນັ້ນ ມີຄວາມຈຳເປັນ
ທີ່ຈະຕ້ອງຄົ້ນຄວ້າ, ຄັດເລືອກ
ເປົ້າໝາຍເພດຍິງທ່ີມີມາດຕະ
ຖານເງື່ອນໄຂ ເພື່ອລົງສະໝັກ
ຮັບເລືອກຕັ້ງ ແລະ ໃນເງື່ອນໄຂ
ທ່ີມີການເຊ່ືອມໂຍງກັບສາກົນ, 
ການມີຄວາມຮູ້ດ້ານພາສາຕ່າງ
ປະເທດ, ກົດໝາຍສາກົນ, ໄອ
ທີ ແມ່ນສຳຄັນຫຼາຍ. ທ່ານຮອງ
ປະທານສະພາແຫ່ງຊາດ ໄດ້ຮຽກ
ຮ້ອງໃຫ້ເອື້ອຍນ້ອງ ສສຊ ມີ
ຄວາມກ້າຫານໃນການຄ້ົນຄວ້າ
ຄິດຫງໍາ, ມີການປະສານສົມທົບ 
ແລະ ແລກປ່ຽນບົດຮຽນທ່ີດີໃນ
ການສົ່ງເສີມການມີສ່ວນຮ່ວມ
ຂອງແມ່ຍິງຢູ່ໃນເວທີການເມືອງ
ໃຫ້ຫຼາຍຂຶ້ນ.

(ສອນສັກ ວັນວິໄຊ)

(ສພຊ) - ກອງປະຊຸມ
ຄະນະປະຈໍາສະພາແຫ່ງຊາດ 
(ຄປຈສພຊ) ປະຈໍາເດືອນພຶດສະ
ພາ 2025 ໄດ້ດໍາເນີນໃນວັນທີ 
26-27 ພຶດສະພານີ້ ໂດຍການ
ເປັນປະທານຂອງທ່ານ ສຈ. ປອ. 
ຈະເລີນ ເຍຍປາວເຮີ ຮອງປະ
ທານຄະນະປະຈໍາສະພາແຫ່ງຊາດ; 
ມີບັນດາທ່ານຮອງປະທານຄະນະ
ປະຈໍາ ແລະ ກຳມະການໃນຄະນະ
ປະຈໍາສະພາແຫ່ງຊາດ, ບັນດາ
ທ່ານລັດຖະມົນຕີ ແລະ ຮອງລັດ
ຖະມົນຕີກະຊວງ, ອົງການທ່ີກ່ຽວ
ຂ້ອງ ເຂົ້າຮ່ວມຢ່າງພ້ອມພຽງ.

ກອງປະຊຸມໄດ້ພິຈາລະ
ນາບັນຫາສໍາຄັນພ້ືນຖານຂອງ
ປະເທດຊາດ ຕາມຂອບເຂດສິດ 
ແລະ ໜ້າທີ່ຂອງຄະນະປະຈໍາສະ
ພາແຫ່ງຊາດ ທ່ີໄດ້ກໍານົດໄວ້ໃນ
ລັດຖະທໍາມະນູນ ແລະ ກົດໝາຍ 
ເປັນຕ້ົນ: ລາຍງານການກະກຽມ
ຄວາມພ້ອມຮອບດ້ານກອງປະ
ຊຸມສະໄໝສາມັນເທ່ືອທີ 9 ຂອງ 
ສພຊ ຊຸດທີ IX; ລາຍງານຜົນ
ສຳເລັດກອງປະຊຸມກວດກາເນ້ືອ
ໃນຮອບດ້ານຂອງຮ່າງກົດໝາຍ 
ຈໍານວນ 9 ສະບັບ ທີ່ຈະນໍາເຂົ້າ
ພິຈາລະນາຮັບຮອງໃນກອງປະ
ຊຸມສະໄໝສາມັນເທ່ືອທີ 9 ຂອງ 
ສພຊ ຊຸດທີ IX; ລາຍງານການ
ກະກຽມຮ່າງແຜນການສ້າງ ແລະ 
ປັບປຸງກົດໝາຍ 5 ປີ (2026-
2030) ຂອງ ສພຊ ຊຸດທີ X; 
ລາຍງານຂອງລັດຖະບານ ກ່ຽວ
ກັບການສະຫຸຼບຕີລາຄາການໂຄ
ສະນາເຜີຍແຜ່ກົດໝາຍທ່ົວປະ
ເທດ (ປີ 2015-2024); ລາຍ
ງານຜົນການປັບປຸງເນື້ອໃນກົດ
ໝາຍວ່າດ້ວຍສະພາແຫ່ງຊາດ 
(ສະບັບປັບປຸງ), ກົດໝາຍວ່າ
ດ້ວຍສະພາປະຊາຊົນຂ້ັນແຂວງ 
(ສະບັບປັບປຸງ), ກົດໝາຍວ່າ
ດ້ວຍການເລືອກຕ້ັງສະມາຊິກ
ສະພາແຫ່ງຊາດ ແລະ ສະພາປະ

ຊາຊົນຂ້ັນແຂວງ (ສະບັບປັບປຸງ), 
ແລະ ກົດໝາຍວ່າດ້ວຍພະນັກ
ງານ-ລັດຖະກອນ (ສະບັບປັບປຸງ) 
ຕາມການປະກອບຄຳເຫັນຂອງ
ກອງປະຊຸມ ຄປຈສພຊ ຄັ້ງວັນ
ທີ 24 ເມສາ 2025; ລາຍງານ
ກ່ຽວກັບການຈັດຕ້ັງປະຕິບັດ
ແຜນພັດທະນາເສດຖະກິດ-ສັງ
ຄົມແຫ່ງຊາດ, ແຜນງບົປະມານ
ແຫ່ງລັດ ແລະ ແຜນເງິນຕາ ປະ
ຈຳ 6 ເດືອນຕົ້ນປີ ແລະ ແຜນ
ການ 6 ເດືອນທ້າຍປີ 2025; 
ລາຍງານການທາບທາມຮ່າງແຜນ
ພັດທະນາເສດຖະກິດ-ສັງຄົມ
ແຫ່ງຊາດ 5 ປີ ຄັ້ງທີ X (2026-
2030); ລາຍງານການຈັດຕັ້ງ
ປະຕິບັດບັນດານະໂຍບາຍ, ນິຕິ
ກຳ, ກົນໄກຕ່າງໆ ໃນການພັດ
ທະນາພະລັງງານໄຟຟ້ານໍ້າຕົກ; 
ໜັງສືສະເໜີຂອງລັດຖະບານ ສະ
ບັບເລກທີ 65/ລບ, ລົງວັນທີ 
14 ພຶດສະພາ 2025 ສະເໜີຂໍ
ຫັນປ່ຽນທ່ີດິນປ່າໄມ້ທຳມະຊາດ 
ໄປເປັນທ່ີດິນປະເພດອ່ືນ ລັກສະ
ນະຖາວອນ ແລະ ລັກສະນະຊົ່ວ
ຄາວ ທີ່ນອນໃນປ່າສະຫງວນ 
(ລະດັບແຂວງ) ພູຈອມວອຍ 
ເພ່ືອນຳໃຊ້ເຂ້ົາໃນການພັດທະ
ນາໂຄງການພະລັງງານລົມ ເຈືອງ
ເຊີນ (ໄລຍະທີ 1) ທີ່ມີກຳລັງ
ການຕິດຕັ້ງ 250 ເມກາວັດ ຢູ່
ເມືອງຄຳເກີດ ແລະ ເມືອງໄຊຈຳ
ພອນ ແຂວງບໍລິຄຳໄຊ; ໜັງສື
ສະເໜີຂອງລັດຖະບານ ສະບັບ
ເລກທີ 40/ລບ, ລົງວັນທີ 31 

ມີນາ 2025 ກ່ຽວກັບການສະ
ເໜີຂໍຫັນປ່ຽນທີ່ດິນປ່າໄມ້ ໄປ
ເປັນດິນປະເພດອື່ນ ໂຄງການ
ເຂື່ອນໄຟຟ້າພະ ລັງງານນໍ້າເຊ
ກອງ 4A ແລະ 4B; ໜັງສືສະ
ເໜີຂອງລັດຖະບານ ສະບັບເລກ
ທີ 52/ລບ, ລົງວັນທີ 24 ເມສາ 
2025 ສະເໜີພິຈາລະນາໂຄງ
ການຂຸດຄ້ົນແຮ່ຫາຍາກແບບປົກ
ກະຕິ ໃນເນື້ອທີ່ 5 ກິໂລຕາແມັດ 
ແລະ ສະເໜີຂໍດຳເນີນວຽກງານ
ສຳຫຼວດໃນເນື້ອທີ່ 45 ກິໂລຕາ
ແມັດ ຢູ່ເຂດບ້ານພູວຽງ, ບ້ານ
ພູຫຼວງ ແລະ ບ້ານພູດາມ ເມືອງ
ຮ້ຽມ ແຂວງຫົວພັນ ຂອງບໍລິສັດ 
ລາວການຄ້າ ແລະ ການລົງທຶນ 
ຢວນໄທ ຈຳກັດ; ລາຍງານການ
ຈັດຕ້ັງປະຕິບັດປີທ່ອງທ່ຽວລາວ 
ແລະ ທິດທາງແຜນການໃນຕ່ໍໜ້າ; 
ລາຍງານຂໍທິດຊີ້ນຳຄຳຮ້ອງຂໍ
ຄວາມເປັນທໍາຂອງປະຊາຊົນ
ບ້ານຫີນໂງ່ນ ເມືອງກາສີ ແຂວງ
ວຽງຈັນ.

ບັນດາຜູ້ເຂ້ົາຮ່ວມໄດ້ເອົາ
ໃຈໃສ່ຄ້ົນຄວ້າປະກອບຄໍາເຫັນ
ຢ່າງມີຈຸດສຸມ, ກົງໄປກົງມາ ຕໍ່
ບັນດາບົດລາຍງານທ່ີນໍາມາພິຈາ
ລະນາໃນກອງປະຊຸມຄັ້ງນີ້ ເພື່ອ
ຮັບປະກັນການຕົກລົງບັນຫາຢ່າງ
ມີຄວາມເປັນເອກະພາບ, ສາມາດ
ເປັນບ່ອນອີງໃນການຈັດຕ້ັງປະ
ຕິບັດ ແລະ ນໍາຜົນປະໂຫຍດລວມ
ມາສູ່ປະເທດຊາດ ແລະ ປະຊາ
ຊົນບັນດາເຜົ່າຢ່າງແທ້ຈິງ.
(ນາງ ອາລິນ ສຸພິມມະປະດິດ)

(ສພຂ) - ວັນທີ 20 ພຶດ
ສະພານີ້ ທີ່ຫ້ອງປະຊຸມສະພາປະ
ຊາຊົນແຂວງ (ສພຂ) ຊຽງຂວາງ
ໄດ້ເປີດກອງປະຊຸມເກັບກໍາຂ້ໍມູນ 
ແລະ ຊຸກຍູ້ວຽກງານຂອງສະຖາ
ບັນຄົ້ນຄວ້ານິຕິກໍາສະພາແຫ່ງ
ຊາດ (ສນສ) ໂດຍການເປັນປະ
ທານຮ່ວມຂອງທ່ານ ສິນທະລາ 
ຫ້ຼາສຸກສະໄໝ ຫົວໜ້າສະຖາບັນ
ຄົ້ນຄວ້ານິຕິກໍາ ແລະ ທ່ານ ວຽງ
ໄຊ ສີວິໄລ ຮອງປະທານສະພາ

ປະຊາຊົນແຂວງ, ມີບັນດາທ່ານ
ຄະນະປະຈໍາ ແລະ ຮອງປະທານ
ຄະນະກໍາມະການ ສພຂ, ທີມ
ງານທີ່ມາຈາກ ສນສ ແລະ ພະ
ນັກງານ ສພຂ ເຂົ້າຮ່ວມ; ທັງນີ້,
ກໍເພ່ືອເກັບກໍາ ແລະ ສຶກສາຂ້ໍມູນ
ພ້ືນຖານໃຫ້ແກ່ການກໍານົດຫົວ
ຂໍ້, ເນື້ອໃນ ແລະ ຮູບການໃນ
ການເຝິກອົບຮົມຍົກສູງຂີດຄວາມ
ສາມາດໃຫ້ແກ່ສະມາຊິກສະພາ
ແຫ່ງຊາດ (ສສຊ), ສະມາຊິກສະ

ພາປະຊາຊົນແຂວງ (ສສຂ) ແລະ 
ພະນັກງານທ່ີເປັນເສນາທິການ 
ໃຫ້ມີປະສິດທິຜົນດີກວ່າເກ່ົາ ທັງ
ເປັນການປັບປຸງການປະສານງານ 
ແລະ ການປະຕິບັດໜ້າທີ່ວຽກ
ງານທ່ີກ່ຽວຂ້ອງ ລະຫວ່າງ ສນສ 
ກັບ ສພຂ.

ທ່ານ ຄໍາຫ້ຼາ ແສງຄໍາຢອງ 
ຮອງເລຂາທິການສະພາປະຊາ
ຊົນແຂວງ ໄດ້ລາຍງານການສະ
ຫຸຼບຕີລາຄາການເຄ່ືອນໄຫວວຽກ

ງານຕ່າງໆ ໃນໄລຍະ 1 ປີຜ່ານ
ມາ ເຊິ່ງສະພາປະຊາຊົນແຂວງ
ໄດ້ປະຕິບັດວຽກງານຕາມພາລະ
ບົດບາດຂອງຕົນ ເປັນຕົ້ນແມ່ນ
ເຂ້ົາຮ່ວມທາບທາມຮ່າງກົດໝາຍ
ທີ່ສະພາແຫ່ງຊາດ (ສພຊ) ແລະ 
ບັນດາກະຊວງ ຈັດຂ້ຶນຢູ່ສູນກາງ 
ແລະ ທ້ອງຖິ່ນ; ພິຈາລະນາ ແລະ 
ຮັບຮອງເອົາແຜນຈັດສັນງົບປະ
ມານລາຍຮັບ-ລາຍຈ່າຍປົກກະ
ຕິ ແລະ ວິຊາການ; ພິຈາລະນາ
ຕົກລົງບັນຫາສຳຄັນພ້ືນຖານ 
ແລະ ຈໍາເປັນຂອງແຂວງ; ຕິດ
ຕາມກວດກາ ແລະ ຊຸກຍູ້ການ
ຈັດຕ້ັງປະຕິບັດລັດຖະທໍາມະນູນ, 
ກົດໝາຍ, 2 ວາລະແຫ່ງຊາດ, 
ບັນດາມະຕິຂອງສະພາປະຊາຊົນ

ແຂວງ, ໂຄງການທີ່ລ່າຊ້າບໍ່ສືບ
ຕ່ໍຈັດຕ້ັງປະຕິບັດ ແລະ ໂຄງການ
ສະເໜີດັດແກ້ລາຄາຫົວໜ່ວຍ. 
ຈາກນັ້ນ, ບັນດາຜູ້ເຂົ້າຮ່ວມໄດ້
ປຶກສາຫາລື, ແລກປ່ຽນບົດຮຽນ
ເຊິ່ງກັນແລະກັນ ເປັນຕົ້ນ: ວຽກ
ງານການສ້າງ ແລະ ປັບປຸງນິຕິ
ກໍາຂອງແຂວງ, ກົນໄກປະສານ
ງານລະຫວ່າງ ສນສ ກັບ ສພຂ, 
ການເຝິກອົບຮົມຍົກສູງຂີດຄວາມ
ສາມາດ, ການນໍາໃຊ້ເຄືອຂ່າຍ
ພາຍໃນຂອງ ສພຊ, ການປັບປຸງ
ຫ້ອງສະໝຸດ-ຫ້ອງອ່ານຂອງ 
ສພຂ ແລະ ບັນຫາອື່ນໆອີກຈຳ
ນວນໜ່ຶງ ເພ່ືອເຮັດໃຫ້ການເຄ່ືອນ
ໄຫວວຽກງານຂອງສະພາປະຊາ
ຊົນແຂວງ ດີຂຶ້ນກວ່າເກົ່າ.

ທ່ານ ສິນທະລາ ຫຼ້າສຸກ
ສະໄໝ ໄດມ້ີຄໍາເຫນັຕໍທ່ີປ່ະຊມຸ 
ໂດຍເນັ້ນໃຫ້ສະພາປະຊາຊົນ
ແຂວງ ຈົ່ງສືບຕໍ່ປະຕິບັດໜ້າທີ່
ວຽກງານຂອງຕົນຕາມພາລະບົດ
ບາດ ແລະ ຍົກສູງຂີດຄວາມສາ
ມາດຂອງ ສສຊ, ສສຂ ແລະ ພະ
ນກັງານທ່ີເປນັເສນທິການ; ເອົາ
ໃຈໃສ່ປັບປຸງຫ້ອງສະໝຸດ-ຫ້ອງ
ອ່ານ ແລະ ຄວນມີການແກະຄໍາ
ເຫັນຂອງຜູ້ແທນໃນກອງປະຊຸມ
ສະໄໝສາມັນຂອງສະພາປະຊາ
ຊົນແຂວງ ເພື່ອອໍານວຍຄວາມ
ສະດວກໃນການສະໜອງຂ້ໍມູນ
ໃຫ້ແກ່ການນໍາຢ່າງມີປະສິດທິ
ຜົນສູງຂຶ້ນ.
(ນາງ ສຸກສະຫວັນ ອິນທະແສງ)

(ສພຊ) - ວັນທີ 27-28 
ພຶດສະພານີ້, ທ່ານ ນວນທອງ 
ສຸວັນວິໄຊ ຮອງເລຂາທິການສະ
ພາແຫ່ງຊາດ ພ້ອມດ້ວຍຄະນະ 
ໄດ້ເຄ່ືອນໄຫວວຽກງານຢູ່ສະພາ
ປະຊາຊົນແຂວງ (ສພຂ) ສະຫວັນ
ນະເຂດ ແລະ ຄຳມ່ວນ ຕາມລຳ
ດັບ ເຊິ່ງໄດ້ພົບປະທ່ານປະທານ
ສະພາປະຊາຊົນແຂວງ ເພ່ືອແຈ້ງ
ຈຸດປະສົງຂອງການມາເຮັດວຽກ; 
ຈາກນັ້ນ, ໄດ້ຈັດກອງປະຊຸມ
ຮ່ວມກັບ ສພຂ ໂດຍມີທ່ານຮອງ
ປະທານສະພາປະຊາຊົນແຂວງ 
ພ້ອມດ້ວຍບັນດາທ່ານຄະນະເລ
ຂາທິການ, ຮອງປະທານຄະນະ
ກຳມະການ, ຫົວໜ້າ-ຮອງຫົວ
ໜ້າຂະແໜງ ແລະ ພະນັກງານ
ພາຍໃນ ສພຂ ເຂົ້າຮ່ວມຢ່າງ
ພ້ອມພຽງ.

ຈຸດປະສົງຂອງການເຄ່ືອນ
ໄຫວວຽກງານຄັ້ງນີ້ ກໍເພື່ອຕິດ
ຕາມ, ຊຸກຍູ້ ແລະ ເກັບກຳຂໍ້ມູນ 
ການເຄື່ອນໄຫວວຽກງານຂອງ
ຄະນະເລຂາທິການສະພາປະຊາ
ຊົນແຂວງ ໂດຍສະເພາະການ
ເປັນເສນາທິການໃຫ້ແກ່ສະພາ
ປະຊາຊົນແຂວງ, ຄະນະປະຈໍາ 
ສພຂ ແລະ ຄະນະສະມາຊິກສະ
ພາແຫ່ງຊາດປະຈໍາເຂດເລືອກຕ້ັງ 
ເປັນຕ້ົນແມ່ນວຽກງານດ້ານເນ້ືອ

ໃນ, ກົງຈັກການຈັດຕັ້ງ ແລະ 
ບຸກຄະລາກອນ, ງ ົບປະມານ-
ການເງິນ, ບໍລິຫານ-ພິທີການ, 
ສື່ມວນຊົນ, ກວດກາ ແລະ ວຽກ
ງານອື່ນໆ; ທັງນີ້, ກໍເພື່ອສ້າງ
ເງື່ອນໄຂໃຫ້ບັນດາກົມ ແລະ 
ຫ້ອງການຂອງຄະນະເລຂາທິການ
ສະພາແຫ່ງຊາດ ໄດ້ແລກປ່ຽນ
ບົດຮຽນກັບຂະແໜງການທ່ີກ່ຽວ
ຂ້ອງຂອງຄະນະເລຂາທິການ 
ສພຂ ແນໃສ່ເກັບກຳສະພາບຂໍ້
ສະດວກ, ຂໍ້ຫຍຸ້ງຍາກ ແລະ ບັນ
ດາຂໍ້ສະເໜີຕ່າງໆ ໃນການປະຕິ
ບັດໜ້າທ່ີວຽກງານຜ່ານມາ ແລະ 
ການກະກຽມໃຫ້ແກ່ການດຳເນີນ
ກອງປະຊຸມສະໄໝສາມັນຂອງ
ສະພາແຫ່ງຊາດ ກໍຄືສະພາປະຊາ
ຊົນແຂວງ ໃຫໄ້ດຮ້ບັຜນົດ ີແລະ 
ສອດຄ່ອງກັບສະພາບເງື່ອນໄຂ
ຈຸດພິເສດຂອງສູນກາງ ແລະ 
ທ້ອງຖິ່ນໃນປັດຈຸບັນ ເພື່ອຮັບ

ປະກັນທາງດ້ານຮູບການ, ວິທີ
ການ, ຂັ້ນຕອນການດຳເນີນ, 
ການກະກຽມວຽກງານທາງດ້ານ
ບໍລິຫານ ແລະ ພິທີການ ຮັບໃຊ້
ການດຳເນີນກອງປະຊຸມດ່ັງກ່າວ 
ໃຫ້ມີຄວາມຖືກຕ້ອງ, ວ່ອງໄວ, 
ທັນການ ແລະ ມີຜົນສຳເລັດ
ຕາມຄາດໝາຍ.

ໃນກອງປະຊຸມ, ພາຍຫັຼງ
ໄດ້ຮັບຟັງການລາຍງານການຈັດ
ຕ້ັງປະຕິບັດໜ້າທ່ີວຽກງານຂອງ
ຄະນະເລຂາທິການສະພາປະຊາ
ຊົນແຂວງໂດຍສັງເຂບແລ້ວ, ບັນ
ດາຜູ້ເຂ້ົາຮ່ວມກໍໄດ້ປະກອບຄຳ
ຄິດຄຳເຫັນດ້ວຍຄວາມຮັບຜິດ
ຊອບສງູ ເພ່ືອປກຶສາຫາລ,ື ແລກ
ປ່ຽນບົດຮຽນເຊິ່ງກັນແລະກັນ 
ໂດຍສະເພາະຂ້ໍຫຍຸ້ງຍາກໃນການ
ຈັດຕ້ັງປະຕິບັດວຽກງານຕ່າງໆ 
ເພ່ືອພ້ອມກັນຊອກຫາວິທີການ
ແກ້ໄຂໃນຕ່ໍໜ້າ ໃຫ້ດີຂ້ຶນກວ່າເກ່ົາ.

(ສພຊ) - ວັນຈັນທີ 26 
ພຶດສະພາຜ່ານມາ, ທ່ານ ເຫຼັກ
ໄຫຼ ສີວິໄລ ເຈົ້າແຂວງໆເຊກອງ 
ໄດ້ຕ້ອນຮັບທ່ານ ປອ. ລີເບີ ລີ
ບົວປາວ ຄະນະປະຈຳສະພາແຫ່ງ
ຊາດ, ປະທານກໍາມາທິການແຜນ
ການ, ການເງິນ ແລະ ການກວດ
ສອບ (ກຜງສ) ພ້ອມດ້ວຍຄະນະ 
ໃນໂອກາດເຄ່ືອນໄຫວວຽກງານ
ຢູ່ແຂວງເຊກອງ.

ທ່ານ ເຫຼັກໄຫຼ ສີວິໄລ 
ໄດ້ສະແດງຄວາມຍິນດີຕ້ອນຮັບ, 
ຊົມເຊີຍ ແລະ ຕີລາຄາສູງຕໍ່ການ

ມາເຄ່ືອນໄຫວວຽກງານຢູ່ແຂວງ
ເຊກອງຂອງປະທານກໍາມາທິການ
ແຜນການ, ການເງິນ ແລະ ການ
ກວດສອບ ເຊິງ່ສະແດງໃຫ້ເຫັນ
ເຖິງຄວາມເອົາໃຈໃສ່ ແລະ ເປັນ
ຫ່ວງເປັນໄຍຂອງຄະນະນໍາສະພາ
ແຫ່ງຊາດ ທີ່ມີຕໍ່ແຂວງເຊກອງ 
ໂດຍສະເພາະສະພາປະຊາຊົນແຂວງ
ເຊກອງ; ພ້ອມກັນນີ້, ທ່ານເຈົ້າ
ແຂວງຍັງໄດ້ລາຍງານສະພາບທ່ີ
ຕັັ້ງ, ຈຸດພິເສດ, ທ່າແຮງ, ການ
ຈັດຕ້ັງປະຕິບັດແຜນພັດທະນາ
ເສດຖະກິດ-ສັງຄົມ, ແຜນງບົປະ

ມານແຫ່ງລັດ, 2 ວາລະແຫ່ງຊາດ 
ແລະ ວຽກງານອື່ນໆປິ່ນອ້ອມ 
ໃຫ້ຮັບຊາບຕື່ມອີກ.

ທ່ານ ປອ. ລີເບີ ລີບົວ
ປາວ ກໍໄດ້ສະແດງຄວາມຂອບ
ໃຈຕໍ່ທ່ານເຈົ້າແຂວງ ແລະ ຂະ
ແໜງການກ່ຽວຂ້ອງ ທ່ີໃຫ້ການ
ຕ້ອນຮັບຢ່າງອົບອຸ່ນ ພ້ອມທັງ
ແຈ້ງຈຸດປະສົງການມາເຄ່ືອນໄຫວ
ວຽກງານຢູ່ແຂວງເຊກອງໃນຄ້ັງ
ນີ້ ໃຫ້ຮັບຊາບ.
(ຂ່າວ: ສັນຍາ, ພາບ: ນາລີວັນ) 

(ສພຂ) - ວັນທີ 21-
22 ພຶດສະພາຜ່ານມາ, ທ່ານ 
ຄຳແພງ ວິລະພັນ ຄະນະປະຈຳ
ສະພາແຫ່ງຊາດ (ສພຊ), ປະທານ
ກຳມາທິການກົດໝາຍ (ກກໝ), 
ສະມາຊິກສະພາແຫ່ງຊາດປະຈຳ
ເຂດເລືອກຕັ້ງທີ 8 ແຂວງຫົວ
ພັນ ໄດ້ລົງພົບປະເຮັດວຽກກັບ
ສະພາປະຊາຊົນແຂວງ, ພະແນກ
ການທ່ີກ່ຽວຂ້ອງໃນຂົງເຂດເສດ
ຖະກິດ ເຊິ່ງໄດ້ຮັບຟັງການລາຍ
ງານໂດຍຫຍ້ໍຈາກພະແນກການ, 
ເມືອງ ແລະ ບ້ານ ກ່ຽວກັບຂໍ້ສະ
ດວກ ແລະ ຂໍ້ຫຍຸ້ງຍາກໃນການ
ປະຕິບັດໜ້າທ່ີວຽກງານຕົວຈິງ
ໃນໄລຍະຜ່ານມາ; ພ້ອມກັນນ້ັນ, 
ທ່ານກໍໄດ້ເຜີຍແຜ່ຜົນສຳເລັດ
ກອງປະຊຸມສະໄໝສາມັນເທ່ືອ
ທີ 8 ຂອງ ສພຊ ຊຸດທີ IX ຢູ່
ເມືອງວຽງໄຊ 2 ຈຸດຄື: ເທດສະ
ບານເມືອງ ແລະ ບ້ານວັງໄຮ ມີ
ຜູເ້ຂ້ົາຮວ່ມຮບັຟງັທັງໝົດ 206 
ຄົນ, ຍິງ 90 ຄົນ. ພາຍຫຼັງສຳ
ເລັດການເຜີຍແຜ່, ຍັງເປີດໂອ
ກາດໃຫ້ຜູ້ທີ່ເຂົ້າຮ່ວມ ໄດ້ສະ
ເໜີຂໍ້ຂັດຂ້ອງໝອງໃຈ, ຄວາມ
ມຸ່ງມາດປາຖະໜາ ແລະ ບັນຫາ
ຕ່າງໆ ທ່ີຈັດຕ້ັງປະຕິບັດພົບຄວາມ

ຫຍຸ້ງຍາກ ທ່ີຕິດພັນກັບການດຳ
ລົງຊີວິດ ເພື່ອເປັນຂໍ້ມູນນຳໄປ
ຄ້ົນຄວ້າພິຈາລະນາ, ສະເໜີຕ່ໍລັດ
ຖະບານ ແລະ ປະສານສົບທົບ
ກັບພາກສ່ວນທີ່ກ່ຽວຂ້ອງ ແກ້
ໄຂ, ຊອກຫາທາງອອກ; ຈາກ
ນັ້ນ, ທ່ານປະທານ ກກໝ ກໍໄດ້
ມີຄຳເຫັນເຈະຈີ້ມ, ອະທິບາຍຊີ້
ແຈງບັນດາສາເຫດທ່ີພົບຄວາມ
ຫຍຸ້ງຍາກ, ບໍ່ມາສາມາດບັນລຸ
ໄດ້ ພ້ອມທັງເນ້ັນໜັກໃຫ້ອົງການ
ປົກຄອງທຸກຂັ້ນ ແລະ ພໍ່ແມ່ປະ
ຊາຊົນ ຈົ່ງພ້ອມກັນສູ້ຊົນ, ເອົາ
ໃຈໃສ່ຈັດຕ້ັງປະຕິບັດໃຫ້ຖືກຕ້ອງ
ຕາມລັດຖະທຳມະນູນ ແລະ ກົດ
ໝາຍ ພ້ອມກັນແກ້ໄຂສອງວາ
ລະແຫ່ງຊາດໃຫ້ປາກົດຜົນເປັນ

ຈິງ, ຮັກສາຄວາມສາມັກຄີທ່ີເປັນ
ມູນເຊ້ືອ, ຊ່ວຍເຫືຼອເບ່ິງແຍງເຊ່ິງ
ກັນແລະກັນ, ພ້ອມກັນຕີຕ້ານປາ
ກົດການຫຍໍ້ທໍ້ຕ່າງໆ ທີ່ຈະເກີດ
ຂຶ້ນໃນສັງຄົມ ໃຫ້ໝົດໄປຢ່າງ
ຂາດຕົວ, ສືບຕໍ່ສ້າງເສດຖະກິດ
ຄອບຄົວຂອງຕົນເອງໃຫ້ມີຄວາມ
ຮັ່ງມີ ເຂັ້ມແຂງ ເພື່ອເຮັດໃຫ້ຊີ
ວິດການເປັນຢູ່ນັບມື້ນັບດີຂ້ຶນ.

ໂອກາດນ້ີ, ທ່ານ ຄຳແພງ 
ວິລະພັນ ຍັງໄດ້ໄປຕິດຕາມກວດ
ກາການຂຸດຄົ້ນແຮ່ທາດຢູ່ບ້ານ
ເໝືອດ ເມືອງວຽງໄຊ ພ້ອມທັງ
ນຳເອົາບານເຕະຈຳນວນໜ່ຶງ 
ມອບໃຫ້ເມືອງເພ່ືອມອບຕ່ໍໃຫ້
ໂຮງຮຽນອີກດ້ວຍ.

(ສພຂ) - ວັນທີ 12 ພຶດ
ສະພາຜ່ານມາ, ທ່ານ ປອ. ເກດ
ແກ້ວ ສີຫາລາດ ຮອງປະທານ
ກໍາມາທິການເສດຖະກິດ, ເຕັກ
ໂນໂລຊີ ແລະ ສິ່ງແວດລ້ອມ 
(ກສຕສ) ພ້ອມດ້ວຍຄະນະ ໄດ້
ເຄ່ືອນໄຫວຕິດຕາມກວດກາການ
ຈັດຕ້ັງປະຕິບັດວຽກງານຂົງເຂດ
ເສດຖະກິດ ຢູ່ແຂວງຫຼວງນ້ຳທາ 
ໂດຍໄດ້ເຂົ້າພົບປະທ່ານ ສີວິໄລ 
ປັນແກ້ວ ຮອງເຈ້ົາແຂວງໆຫຼວງ
ນ້ໍາທາ ທ່ີຫ້ອງຮັບແຂກຂອງທ່ານ
ເຈົ້າແຂວງ ເຊິ່ງມີທ່ານ ຄຳຟອງ 
ອິນມານີ ຮອງເລຂາພັກແຂວງ, 
ປະທານສະພາປະຊາຊົນແຂວງ 
(ສພຂ) ແລະ ຫົວໜ້າຫ້ອງວ່າ
ການແຂວງ ເຂົ້າຮ່ວມ; ຈຸດປະ
ສົງຂອງການເຂ້ົາພົບປະທ່ານຮອງ
ເຈ້ົາແຂວງຄ້ັງນ້ີ ເພ່ືອຮັບຟັງລາຍ
ງານຈຸດພິເສດ, ສະພາບລວມ
ໂດຍຫຍ້ໍກ່ຽວກັບວຽກງານການ
ພັດທະນາເສດຖະກິດ-ສັງຄົມ
ຂອງແຂວງ. ຈາກນັ້ນ, ໄດ້ເປີດ
ກອງປະຊຸມຮ່ວມກັບບັນດາພະ

ແນກການຂອງແຂວງ ທີ່ຫ້ອງ
ປະຊຸມ ສພຂ ໂດຍການເປັນປະ
ທານຮ່ວມຂອງທ່ານ ປອ. ເກດ
ແກ້ວ ສີຫາລາດ ແລະ ທ່ານ ຄຳ
ຟອງ ອິນມານີ ເຊ່ິງມີບັນດາທ່ານ
ຫົວໜ້າ-ຮອງຫົວໜ້າພະແນກ
ການ ແລະ ພາກສ່ວນທີ່ກ່ຽວ
ຂ້ອງ ເຂົ້າຮ່ວມຢ່າງພ້ອມພຽງ.

ກອງປະຊຸມໄດ້ຮັບຟັງ
ການລາຍງານການຈັດຕ້ັງປະຕິ
ບັດວຽກງານຂົງເຂດເສດຖະກິດ, 
ເຕັກໂນໂລຊີ ແລະ ສ່ິງແວດລ້ອມ
ຂອງແຂວງ ເປັນຕົ້ນ: ວຽກງານ
ໂຍທາທິການ ແລະ ຂົນສ່ົງ, ວຽກ
ງານການເງິນ, ວຽກງານຊັບພະ
ຍາກອນ ແລະ ສິ່ງແວດລ້ອມ, 
ວຽກງານສ່ົງເສີມການຜະລິດເພ່ືອ
ຄ້ຳປະກັນສະບຽງອາຫານ ແລະ 
ສິນຄ້າສ່ົງອອກເພ່ືອຫຸຼດຜ່ອນການ
ນໍາເຂົ້າ; ພ້ອມດຽວກັນ, ຜູ້ເຂົ້າ
ຮ່ວມຍັງໄດ້ປະກອບຄໍາຄິດເຫັນ
ຕ່ໍການຈັດຕ້ັງປະຕິບັດວຽກງານ
ເສດຖະກິດຂອງແຂວງ ຢ່າງມີ
ຈຸດສຸມ ແລະ ບັນດາພະແນກການ 

ກໍໄດ້ມີຄຳເຫັນຊ້ີແຈງບາງບັນຫາ 
ທັງນ້ີ ກໍເພ່ືອເຮັດໃຫ້ການຈັດຕ້ັງ
ປະຕິບັດວຽກງານພາຍໃນແຂວງ
ໃຫ້ດີຂຶ້ນເທື່ອລະກ້າວ.

ຫັຼງຈາກນ້ັນ, ໄດ້ລົງຢ້ຽມ
ຢາມສະຫະກອນຢາງພາລາຢູ່ບ້ານ
ຫາດຍາວ ທັງໄດ້ຮັບຟັງລາຍງານ
ການຈັດຕ້ັງປະຕິບັດວຽກງານໃນ
ໄລຍະຜ່ານມາ, ຕິດຕາມກວດກາ
ເສ້ັນທາງໄປເມືອງນາແລ ເພ່ືອຈະ
ລະດົມທຶນເຂ້ົາໃນການສ້ອມແປງ
ໃຫ້ສໍາເລັດຕາມແຜນການທ່ີໄດ້
ກໍານົດໄວ້ ທັງເປັນການສົ່ງເສີມ 
ແລະ ພັດທະນາພ້ືນຖານໂຄງລ່າງ, 
ການສ່ົງອອກສິນຄ້າໃຫ້ສະດວກ
ຂຶ້ນກວ່າເກົ່າ ແລ້ວຈະນໍາເອົາຂໍ້
ມູນດັ່ງກ່າວ ໄປສະເໜີຫາກະ
ຊວງທ່ີກ່ຽວຂ້ອງ ນໍາເຂ້ົາຄ້ົນຄວ້າ
ໃນກອງປະຊຸມສະໄໝສາມັນ
ຂອງສະພາແຫ່ງຊາດທ່ີຈະໄຂຂ້ຶນ
ໃນຕໍ່ໜ້າ.

(ນາງ ວັນນີ ແຝງບົວວັນ)

(ສພຊ) - ເພື່ອສືບຕໍ່ປະ
ເມີນຖອດຖອນບົດຮຽນການຈັດ
ຕ້ັງປະຕິບັດບັນດານິຕິກໍາທ່ີກ່ຽວ
ຂ້ອງກັບວຽກງານຊົນເຜ່ົາ, ແຈ້ງ
ການ ແລະ ຄໍາແນະນໍາຕ່າງໆ ຂອງ
ກະຊວງ-ຂະແໜງການທ່ີກ່ຽວ
ຂ້ອງ ໄດ້ຈັດຕ້ັງປະຕິບັດຜ່ານມາ 
ພ້ອມທັງທົບທວນຄືນຫັຼກການ
ຂອງການຄ້ົນຄວ້າ ແລະ ຮັບຮອງ
ຊ່ືເອ້ີນຊົນເຜ່ົາຕາມຫັຼກການຂອງ
ຊົນເຜ່ົາວິທະຍາ; ເພ່ືອຮັບປະກັນ
ໃຫ້ບັນດານິຕິກໍາທ່ີຮັບໃຊ້ໃຫ້ແກ່
ວຽກງານດັ່ງກ່າວ ມີບ່ອນອີງທີ່
ຊັດເຈນ, ສອດຄ່ອງ, ແທດເໝາະ
ກັບສະພາບຄວາມເປັນຈິງ ແລະ 
ຄວາມຮຽກຮ້ອງຕ້ອງການຂອງ
ໜ້າທ່ີການເມືອງໃນໄລຍະໃໝ່.

ວັນທີ 22 ພຶດສະພານີ້ 
ທ່ີສະພາແຫ່ງຊາດ ໄດ້ມກີອງປະ
ຊຸມປະເມີນຜົນການຈັດຕ້ັງປະຕິ
ບັດນິຕິກໍາທ່ີກ່ຽວຂ້ອງກັບວຽກ
ງານຊົນເຜົ່າ ແລະ ຊື່ເອີ້ນຊົນເຜົ່າ
ໃນ ສປປລາວ ໂດຍການເປນັປະ
ທານຂອງທາ່ນ ຄໍາຈັນ ໂສຕາປະ
ເສີດ ປະທານກໍາມາທິການບັນ
ດາເຜ່ົາ (ກບຜ); ເຂ້ົາຮ່ວມມີຮອງ
ລັດຖະມົນຕີກະຊວງພາຍໃນ, 
ຮອງປະທານສູນກາງແນວລາວ
ສ້າງຊາດ, ຮອງປະທານສະຖາບັນ

ວິທະຍາສາດເສດຖະກິດ-ສັງຄົມ
ແຫ່ງຊາດ, ສະມາຊິກສະພາແຫ່ງ
ຊາດທ່ີເປັນກໍາມະການຂອງ ກບຜ, 
ຫົວໜ້າ-ຮອງຫົວໜ້າກົມ ແລະ 
ພະແນກ ພ້ອມດ້ວຍແຂກຖືກ
ເຊີນຈາກພາກສ່ວນທ່ີກ່ຽວຂ້ອງ 
ເຂົ້າຮ່ວມຢ່າງພ້ອມພຽງ.

ກອງປະຊຸມໄດ້ຮັບຟັງຜົນ
ການຕິດຕາມກວດກາການຈັດ
ຕ້ັງປະຕິບັດມະຕິຂອງສະພາແຫ່ງ
ຊາດ ສະບັບເລກທີ 213/ສພຊ, 
ລົງວັນທີ 24/11/2008 ວ່າດ້ວຍ
ການຮັບຮອງເອົາຊື່ເອ້ີນຊົນເຜົ່າ 
ແລະ ຈໍານວນຊົນເຜົ່າ (49 ຊົນ
ເຜົ່າ) ແລະ ສະບັບເລກທີ 108/
ສພຊ, ລົງວັນທີ 5/12/2018 
ວ່າດ້ວຍການຮັບຮອງເອົາຊົນເຜ່ົາ
ບຣູ; ການຕີລາຄາຫາງສຽງສັງ
ຄົມຕ່ໍການຈັດຕ້ັງປະຕິບັດບັດມະ
ຕິຂອງສະພາແຫ່ງຊາດ ສະບັບ
ເລກທີ 213/ສພຊ, ລົງວັນທີ 
24/11/2008 ແລະ ສະບັບ
ເລກທີ 108/ສພຊ, ລົງວັນທີ 
5/12/2018 ແລະ ການເຜີຍ
ແຜ່ນິຕິກໍາທ່ີກ່ຽວຂ້ອງກັບຊ່ືເອ້ີນ
ຊົນເຜ່ົາ ທ່ີຢູ່ໃນຂອບເຂດຄວາມ
ຮັບຜິດຊອບຂອງສູນກາງແນວ
ລາວສາ້ງຊາດ; ການປະເມນີຜນົ
ການຈັດຕ້ັງປະຕິບັດດໍາລັດວ່າ

ດ້ວຍວຽກງານຊົນເຜົ່າ ສະບັບ
ເລກທີ 207/ລບ, ລົງວັນທີ 
20/3/2020; ຫຼັກການ, ວິທີ
ການ, ຂັ້ນຕອນການຄົ້ນຄວ້າພິ
ຈາລະນາຮັບຮອງເອົາຊ່ືເອ້ີນຊົນ
ເຜ່ົາ ຕາມຫັຼກຊົນເຜ່ົາວິທະຍາໃນ
ສປປລາວ. ຈາກນັ້ນ, ໄດ້ພ້ອມ
ກັນແລກປ່ຽນບົດຮຽນ ແລະ ຄໍາ
ຄິດຄໍາເຫັນຢ່າງມີຈຸດສຸມຕ່ໍເນ້ືອ
ໃນດ່ັງກ່າວ ເພ່ືອເຮັດໃຫ້ກອງປະ
ຊຸມຄ້ັງນ້ີບັນລຸຜົນຕາມຈຸດປະສົງ 
ແລະ ຄາດໝາຍທີ່ວາງໄວ້.

ທ່ານ ຄຳຈັນ ໂສຕາປະ
ເສີດ ກ່າວວ່າ: ກອງປະຊຸມຄັ້ງນີ້ 
ສາມາດເປັນບົດຮຽນທີ່ດີ ແລະ 
ສ້າງໄດ້ຄວາມຮັບຮູ້ເຂ້ົາໃຈຕ່ໍວຽກ
ງານ, ຄວາມຮັບຜິດຊອບພາຍ
ໃນກຳມາທິການບັນດາເຜ່ົາ ຕ່ືມ
ໄປອີກກ້າວໜຶ່ງ ທັງຢືນຢັນວ່າ
ຈະນໍາເອົາເນື້ອໃນຈິດໃຈຂອງ
ກອງປະຊຸມ ໄປຜັນຂະຫຍາຍ 
ແລະ ປະຕິບັດຕົວຈິງໃຫ້ໄດ້ຮັບ
ໝາກຜົນຫຼາຍຂ້ຶນ, ສາມາດຍາດ
ໄດ້ຜົນງານ ແລະ ຜົນສຳເລັດຍິ່ງ
ຂຶ້ນ; ເສີມຂະຫຍາຍຄວາມເປັນ
ເຈົ້າການຄວາມກ້າຫານປະດິດ
ສ້າງ ໃນການສ້າງການຫັນປ່ຽນ
ໃໝ່ທາງດ້ານເນືອ້ໃນ, ຮບູການ
ແລະ ວິທີການນໍາພາ-ຊີ້ນໍາການ
ໂຄສະນາເຜີຍແຜ່ເນ້ືອໃນນິຕິກໍາ
ກ່ຽວກັບການຈັດຕ້ັງປະຕິບັດຕົວ
ຈິງໃນວຽກງານຊົນເຜົ່າ ແລະ ຊື່
ເອີ້ນຊົນເຜົ່າໃນ ສປປລາວ ກາຍ
ເປັນພຶດຕິກໍາໃນທ່ົວສັງຄົມ, ເຂ້ົາ
ສູ່ລວງເລິກ ແລະ ມີປະສິດທິຜົນ
ສູງກວ່າເກ່ົາ, ປຸກລະດົມຂະບວນ
ການແຂ່ງຂັນຮັກຊາດ ແລະ ພັດ
ທະນາ ໃຫ້ກວ້າງຂວາງທົ່ວເຖິງ.

(ສພຊ) - ວັນທີ 21-23 
ພຶດສະພານີ້ ທີ່ເມືອງແກ້ວອຸດົມ 
ແຂວງວຽງຈັນ ໄດ້ມີກອງປະຊຸມ
ຮຽບຮຽງເນື້ອໃນມະຕິຂອງຄະ
ນະປະຈຳສະພາແຫ່ງຊາດ ວ່າດ້ວຍ
ການພົບປະປະຊາຊົນຂອງສະມາ
ຊິກສະແຫ່ງຊາດ ແລະ ສະພາປະ
ຊາຊົນຂັ້ນແຂວງ, ປຶ້ມຄູ່ມືການ
ພົບປະປະຊາຊົນ ແລະ ຮ່າງປຶ້ມ
ຄູ່ມືເລືອກຕ້ັງສະມາຊິກສະພາ
ແຫ່ງຊາດ ແລະ ສະພາປະຊາຊົນ
ຂ້ັນແຂວງ ໂດຍການເປັນປະທານ
ຂອງທ່ານ ສຸບັນ ສະວະບຸດ ປະ
ທານກຳມາທິການວຽກງານສະ
ມາຊິກສະພາແຫ່ງຊາດ (ກວສຊ); 
ເຂ້ົາຮ່ວມມີບັນດາທ່ານຮອງປະ
ທານ ກວສຊ, ຮອງເລຂາທິການ,
ຮອງຫົວໜ້າສະຖາບັນຄົ້ນຄວ້າ
ນິຕິກຳ, ຄະນະຮັບຜິດຊອບ, ຄະ
ນະກົມ ແລະ ພະນັກງານພາຍ
ໃນສະພາແຫ່ງຊາດ (ສພຊ).

ທັງນີ້, ກໍເພື່ອຮັບປະກັນ
ໃຫ້ເນ້ືອໃນມີຄວາມຮັດກຸມ, ຄົບ
ຖ້ວນສົມບູນ ແລະ ສອດຄ່ອງ
ກັບກົດໝາຍວ່າດ້ວຍສະພາແຫ່ງ
ຊາດ, ກົດໝາຍວ່າດ້ວຍສະພາ

IP[IP'goNv.oxB,76j,ndkorq[xt
xt-k-qo c]t 76j,ndkog]nvd8A'

ປະຊາຊົນຂັ້ນແຂວງ ແລະ ກົດ
ໝາຍວ່າດ້ວຍການເລືອກຕ້ັງສະ
ມາຊິກສະພາແຫ່ງຊາດ ແລະ ສະ
ພາປະຊາຊົນຂັ້ນແຂວງ ທັງເປັນ
ບ່ອນອີງໃນການປະຕິບັດພາລະ
ບົດບາດ, ສິດ ແລະ ໜ້າທີ່ ຂອງ 
ສພຊ ແລະ ສະພາປະຊາຊົນຂັ້ນ
ແຂວງ (ສພຂ) ໃຫ້ມີປະສິດທິ
ພາບ ແລະ ປະສິດທິຜົນ.

ກອງປະຊຸມໄດ້ສົນທະ
ນາແລກປ່ຽນປະກອບຄຳຄິດຄຳ
ເຫັນໃສ່ເນ້ືອໃນມະຕິຂອງຄະນະ
ປະຈຳສະພາແຫ່ງຊາດ ວ່າດ້ວຍ
ການພົບປະປະຊາຊົນຂອງສະມາ
ຊິກສະແຫ່ງຊາດ ແລະ ສະພາປະ
ຊາຊົນຂັ້ນແຂວງ, ປຶ້ມຄູ່ມືການ
ພົບປະປະຊາຊົນ ແລະ ຮ່າງປຶ້ມ
ຄູ່ມືເລືອກຕ້ັງສະມາຊິກສະແຫ່ງ
ຊາດ ແລະ ສະພາປະຊາຊົນຂັ້ນ
ແຂວງ ໃຫ້ກາຍເປັນນິຕິກຳລະ
ອຽດ ແລະ ເປັນເຄື່ອງມືໃນການ
ຈັດຕ້ັງເຄ່ືອນໄຫວວຽກງານຂອງ 
ສພຊ ແລະ ສພຂ ໂດຍສະເພາະ
ການກະກຽມເລືອກຕ້ັງສະມາຊິກ
ສະພາແຫ່ງຊາດ ຊຸດທີ X ແລະ 
ສະພາປະຊາຊົນຂ້ັນແຂວງ ຊຸດທີ 

III ໃຫ້ສຳເລັດຕາມແຜນການ
ທີ່ກຳນົດໄວ້ ທັງຮັບປະກັນການ
ເຄ່ືອນໄຫວວຽກງານຂອງສະພາ 
ໃຫ້ມີປະສິດທິພາບ ແລະ ປະສິດ
ທິຜົນສູງຂຶ້ນເປັນກ້າວໆ.

ທ່ານ ສຸບັນ ສະວະບຸດ 
ກ່າວວ່າ: ບັນດາເນື້ອໃນນິຕິກຳ
ທ່ີນຳມາຮຽບຮຽງຄ້ັງນ້ີ ລ້ວນແຕ່
ເປັນເນື້ອໃນທີ່ສຳຄັນ ແລະ ຈຳ
ເປັນເລ່ັງດ່ວນ ໃນວຽກງານຂອງ
ສະພາແຫ່ງຊາດ ແລະ ສະພາປະ
ຊາຊົນຂັ້ນແຂວງ ໃນໄລຍະນີ້ 
ເຊິ່ງໄດ້ຮັບຄວາມເອົາໃຈໃສ່ນໍາ
ພາ-ຊ້ີນຳຈາກຄະນະປະຈຳສະພາ
ແຫ່ງຊາດຕະຫຼອດມາ.

ບັນດາຜູ້ເຂົ້າຮ່ວມ ໄດ້
ຍົກສູງຄວາມຮັບຜິດຊອບໃນ
ການຄົ້ນຄວ້າ, ສົນທະນາແລກ
ປ່ຽນ, ປະກອບຄວາມຄິດເຫັນ
ຢ່າງກົງໄປກົງມາ ເພື່ອໃຫ້ເນື້ອ
ໃນນິຕິກຳ ແລະ ປຶ້ມຄູ່ມື ທີ່ມາ
ຜ່ານໃນກອງປະຊຸມຄັ້ງນີ້ ມີລັກ
ສະນະກວ້າງຂວາງ, ເລິກເຊ່ິງ ເຮັດ
ໃຫ້ກອງປະຊຸມບັນລຸຜົນສຳເລັດ
ຕາມລະດັບຄາດໝາຍທ່ີວາງໄວ້.
(ນາງ ອາລິນ ສຸພິມມະປະດິດ)

(ສພຊ) - ວັນທີ 22, 
23 ແລະ 27 ພຶດສະພານີ້, ກົມ
ສື່ມວນຊົນ ແລະ ຫ້ອງການຄຸ້ມ
ຄອງຫໍສະພາແຫ່ງຊາດ, ຄະນະ
ເລຂາທິການສະພາແຫ່ງຊາດ ໄດ້
ຕ້ອນຮັບ ແລະ ນຳພາ ຄູ-ອາຈານ, 

ນັກຮຽນໂຮງຮຽນລ້ຽງເດັກ ອະ
ນຸບານ ແລະ ປະຖົມສົມບູນ ເບລ
ລິງ ປ2-ປ4 ຈຳນວນ 57 ຄົນ 
ຄູ 6 ຄົນ ເຊິ່ງນຳໂດຍທ່ານ ອາ
ຈານ ວິໄລພອນ ວົງຄຳສອນ ຜູ້
ອຳນວຍການໂຮງຮຽນດ່ັງກ່າວ; 

3 ອົງການຈັດຕັ້ງມະຫາຊົນກົມ
ແຜນການ, ກະຊວງສຶກສາທິການ 
ແລະ ກິລາ ຈຳນວນ 20 ທ່ານ 
ເຊິ່ງນຳໂດຍທ່ານ ສີທອງ ສີຂາວ
ຫົວໜ້າກົມແຜນການ; ກຸ່ມນັກ
ທຸລະກິດຕ່າງປະເທດ ຈຳນວນ 

7 ທ່ານ ເຊິ່ງນຳໂດຍທ່ານ ຄໍາປະ
ສິດ ເທບວົງສາ ສະມາຊິກສະພາ
ແຫ່ງຊາດປະຈໍາເຂດເລືອກຕ້ັງທີ 
16 ແຂວງເຊກອງ ຢ້ຽມຊົມຫ້ອງ
ມູນເຊື້ອ ແລະ ຫ້ອງປະຊຸມໃຫຍ່
ສະພາແຫ່ງຊາດ.

ການມາມາທັດສະນະສຶກ
ສາ ແລະ ຢ້ຽມຊົມ ໃນຄັ້ງນີ້, ໄດ້
ຮັບຟັງການບັນລະຍາຍໂດຍຫຍ້ໍ

ເຫດການຕ່າງໆໃນປະຫວັດສາດ, 
ຢ້ຽມຊົມການວາງສະແດງຮູບ
ພາບ ແລະ ວັດຖຸພັນຕ່າງໆ, ຊົມ
ຮູບເງ ົາປະຫວັດຄວາມເປັນມາ
ຂອງສະພາປະຊາຊົນສູງສຸດ ຊຸດ
ທີ I ເຖິງ ສະພາແຫ່ງຊາດ ຊຸດ
ປັດຈຸບັນ (ຊຸດທີ IX) ແລະ ຢ້ຽມ
ຊົມຫ້ອງມູນເຊື້ອ ແລະ ຫ້ອງປະ 
ຊຸມໃຫຍ່ຂອງສະພາແຫ່ງຊາດ 

ເຊິ່ງເຮັດໃຫ້ຄູ-ອາຈານ ແລະ 
ນ້ອງໆນັກຮຽນ, ພະນັກງານ, 
ແລະ ນັກທຸລະກິດຕ່າງປະເທດ 
ມີຄວາມຮັບຮູ້ເຂ້ົາໃຈກ່ຽວກັບ
ພາລະບົດບາດ, ສິດ ແລະ ໜ້າ
ທ່ີຂອງອົງການນິຕິບັນຍັດ ສປປ
ລາວ ຫຼາຍຂຶ້ນ.

ຂອງລັດຖະບານ ປະຈຳເດືອນ
ພຶດສະພາ 2025 ເຊິ່ງໃຫ້ຮູ້ວ່າ: 
ກອງປະຊຸມໄດ້ເປີດຂ້ຶນໃນຕອນ
ເຊົ້າວັນທີ 29 ພຶດສະພາ ແລະ 
ປິດລົງໃນຕອນບ່າຍວັນທີ 30 
ພຶດສະພານ້ີ ທ່ີສໍານັກງານນາຍົກ
ລັດຖະມົນຕີ, ພາຍໃຕ້ການເປັນ
ປະທານ ຂອງທ່ານ ສອນໄຊ ສີ
ພັນດອນ ນາຍົກລັດຖະມົນຕີ; 
ມີບັນດາທ່ານຮອງນາຍົກລັດຖະ
ມົນຕີ, ສະມາຊິກລັດຖະບານ, 
ຜູ້ຕາງໜ້າກະຊວງ-ອົງການ ເຂົ້າ
ຮ່ວມແບບເຊ່ິງໜ້າ; ການນໍາຂອງ
ບັນດາແຂວງ ແລະ ນະຄອນຫຼວງ
ວຽງຈັນ ເຂົ້າຮ່ວມຜ່ານລະບົບ
ກອງປະຊຸມທາງໄກ ເພື່ອຮັບຟັງ 
ແລະ ປະກອບຄຳເຫັນຕ່ໍການລາຍ
ງານສະພາບພ້ົນເດ່ັນປະຈຳເດືອນ
ພຶດສະພາ ແລະ ທິດທາງແຜນ
ວຽກຈຸດສຸມປະຈຳເດືອນມິຖຸນາ 
2025.

ກອງປະຊຸມຄັ້ງນີ້, ໄດ້
ພ້ອມກັນຄ້ົນຄວ້າ, ປຶກສາຫາລື, 
ປະກອບຄໍາເຫັນ ແລະ ພິຈາລະ
ນາເຫັນດີດ້ານຫັຼກການ ຮັບຮອງ
ເອົາບັນດາຫົວຂໍ້ສໍາຄັນ ຄື:

ວາລະທີ 1: ສະຫຼຸບວຽກ
ງານພ້ົນເດ່ັນປະຈໍາເດືອນພຶດສະ
ພາ ແລະ ທິດທາງແຜນການປະ
ຈໍາເດືອນມິຖຸນາ 2025 ຂອງ
ລັດຖະບານ; ຫົວຂ້ໍ ແລະ ເນື້ອ
ໃນທ່ີລັດຖະບານຈະລາຍງານຕ່ໍ
ກອງປະຊຸມສະໄໝສາມັນເທ່ືອ
ທີ 9 ຂອງສະພາແຫ່ງຊາດ (ສພຊ) 
ຊຸດທີ IX ແລະ ບົດລາຍງານຂອງ
ທ່ານນາຍົກລັດຖະມົນຕີ ກ່ຽວ
ກັບການຈັດຕ້ັງປະຕິບັດແຜນພັດ
ທະນາເສດຖະກິດ-ສັງຄົມ, ແຜນ
ງ ົບປະມານແຫ່ງລັດ, ແຜນເງິນ
ຕາ 6 ເດືອນຕົ້ນປີ ແລະ ແຜນ
ການ 6 ເດືອນທ້າຍປີ 2025; 
ລາຍງານກ່ຽວກັບການທາບທາມ
ຮ່າງແຜນພັດທະນາເສດຖະກິດ-
ສັງຄົມແຫ່ງຊາດ 5 ປີ ຄັ້ງທີ X 
(2026-2030); ລາຍງານກ່ຽວ
ກັບການຈັດຕ້ັງປະຕິບັດບັນດາ
ນະໂຍບາຍ, ນິຕິກໍາ, ກົນໄກຕ່າງໆ 
ໃນການພັດທະນາພະລັງງານໄຟ
ຟ້າ; ລາຍງານກ່ຽວກັບການຈັດ
ຕ້ັງປະຕິບັດປີທ່ອງທ່ຽວລາວ ແລະ

ທິດທາງແຜນການໃນຕ່ໍໜ້າ; 
ລາຍງານ ກ່ຽວກັບການຕີລາຄາ
ການໂຄສະນາເຜີຍແຜ່ກົດໝາຍ
ທົ່ວປະເທດ; ລາຍງານກ່ຽວກັບ
ນະໂຍບາຍການການກ່ໍສ້າງ-ສ້ອມ
ແປງເສ້ັນທາງໃນໄລຍະໃໝ່ ເຊ່ິງ
ເປັນການຜັນຂະຫຍາຍຜົນຂອງ
ກອງປະຊຸມຮ່ວມລະຫວ່າງຄະນະ
ລັດຖະບານ ກັບ ຄະນະປະຈໍາສະ
ພາແຫ່ງຊາດ ຄັ້ງທີ 2 ປີ 2024; 
ແລະ ລາຍງານກ່ຽວກັບການກໍ່
ສ້າງ ແລະ ສ້ອມແປງເສັ້ນທາງ
ຕ່າງໆ ທີ່ຍັງຫຍຸ້ງຍາກ ແລະ ເປ່
ເພ, ໃນນັ້ນ:

ຕ່ໍການສະຫຸຼບວຽກງານ
ພ້ົນເດ່ັນປະຈໍາເດືອນພຶດສະພາ 
2025 ກອງປະຊຸມເຫັນວ່າ: ເຖິງ
ແມ່ນວ່າສະພາບການສາກົນ ແລະ 
ພາກພ້ືນ ຍັງສືບຕ່ໍຜັນແປໄປຢ່າງ
ສັບສົນ ແລະ ຄາດເດົາໄດ້ຍາກ, 
ແຕ່ລັດຖະບານໄດ້ສຸມໃສ່ຈັດຕ້ັງ
ປະຕິບັດບັນດາວຽກຈຸດສຸມທ່ີ
ກຳນົດໄວ້ໃນບັນດາມະຕິສະພາ
ແຫ່ງຊາດ, ແຜນພັດທະນາເສດ
ຖະກິດ-ສັງຄົມ, ແຜນງບົປະມານ 
ແລະ ແຜນເງນິຕາ ປະຈຳປີ 2025 
ແລະ ຕາມມະຕິກອງປະຊຸມລັດ
ຖະບານ ສະໄໝສາມັນປະຈໍາ
ເດືອນເມສາ 2025 ສໍາເລັດຫຼາຍ
ດ້ານ ເປັນຕົ້ນ ທົ່ວປະເທດສືບຕໍ່
ຮັກສາໄດ້ ສະຖຽນລະພາບທາງ
ດ້ານການເມືອງຢ່າງໜັກແໜ້ນ, 
ສັງຄົມມີຄວາມສະຫງ ົບ ແລະ 
ເປັນລະບຽບຮຽບຮ້ອຍໂດຍພ້ືນ
ຖານ, ການເກັບລາຍຮັບເຂົາ້ງບົ
ປະມານ ສາມາດປະຕິບັດໄດ້ 
31,773 ຕື້ກີບ ເທົ່າກັບ 93% 
ຂອງແຜນ 6 ເດືອນຕົ້ນປີ; ແຜນ
ລາຍ ຈ່າຍ    ປະຕິບັດ ໄດ້ 21,682 
ຕື້ກີບ ເທົ່າກັບ 56.26% ຂອງ
ແຜນ 6 ເດືອນຕົ້ນປີ; ສາມາດ
ຄວບຄຸມອັດຕາເງິນເຟີ້ຫຸຼດລົງ 
ຈາກ 11.1% ໃນເດືອນຜ່ານມາ 
ຢູ່ໃນລະດັບ 8.3%; ສາມາດ
ເພ່ີມຄັງສໍາຮອງເງິນຕາຕ່າງປະ
ເທດ ກຸ້ມການນໍາເຂົ້າ ບໍ່ຫຼຸດ 5 
ເດືອນ; ສາມາດຊາໍລະໜ້ີສນິທັງ
ພາຍໃນ ແລະ ຕ່າງປະເທດ ທີ່ຄົບ
ກຳນົດຊຳລະຕາມແຜນ; ສາມາດ
ເກັບຄືນໜ້ີສິນຈາກບັນດາບໍລິສັດ
ໄດ້ຈໍານວນໜ່ຶງ; ມູນຄ່າການນໍາ
ເຂ້ົາ-ສ່ົງອອກສິນຄ້າ (ບ່ໍໍລວມນໍາ
ເຂ້ົາ-ສ່ົງອອກໄຟຟ້າ) ບັນລຸ 1,310 

ລ້ານໂດລາ; ໃນນ້ັນ, ມູນຄ່າການ
ສົ່ງອອກສິນຄ້າ ບັນລຸ 662 ລ້ານ
ກວ່າໂດລາ, ທຽບໃສ່ເດືອນຜ່ານ
ມາ ເພີ່ມຂຶ້ນ 16.2%, ເກີນດຸນ
ການຄ້າ 14 ລ້ານກວ່າໂດລາ; 
ໄດ້ສຸມໃສ່ການຜະລິດເພ່ືອຄໍ້າປະ
ກັນສະບຽງອາຫານ ໂດຍສະເພາະ
ຜະລິດເຂົ້ານາແຊງ ສາມາດເກັບ
ກ່ຽວໃນເນ້ືອທ່ີທັງໝົດ 49,468 
ເຮັກຕາ. ນອກນັ້ນ, ໄດ້ສຸມໃສ່
ການຜະລິດພືດສະບຽງອາຫານ
ລະດູແລ້ງ, ການຜະລິດຊີ້ນ, ໄຂ່ 
ແລະ ປາ ເຊິ່ງສາມາດສະໜອງ
ໄດ້ຕາມຄວາມຕ້ອງການຂອງ
ການບໍລິໂພກພາຍໃນໂດຍພ້ືນ
ຖານ; ໄດ້ເອົາໃຈໃສ່ຄຸ້ມຄອງ, 
ສ່ົງເສີມ, ສ້າງສະພາບແວດລ້ອມ
ທ່ີເອ້ືອອຳນວຍ ເພ່ືອດຶງດູດການ
ລົງທຶນທັງພາຍໃນ ແລະ ຕ່າງປະ
ເເທດ ເຊິ່ງໃນເດືອນພຶດສະພານີ້  
ໄດ້ອະນຸມັດການລົງທຶນໃນກິດ
ຈະການສໍາປະທານ ຈຳນວນ 7 
ໂຄງການ ມູນຄ່າ 9,244 ຕື້ກີບ 
ກັບ 3 ລ້ານໂດລາ; ໄດ້ສືບຕໍ່ຊຸກ
ຍູ້, ຕິດຕາມ, ກວດກາ ແລະ ປຶກ
ສາຫາລືກ່ຽວກັບວິທີການ ແລະ 
ມາດຕະການໃນການປັບປຸງ ແລະ 
ກ່ໍສ້າງໂຄງລ່າງພ້ືນຖານໃນຂອບ
ເຂດທ່ົວປະເທດ ໃຫ້ມີຄວາມຄືບ
ໜ້າໄວຂຶ້ນ; ໃນນີ້, ໂຄງການກໍ່
ສ້າງຂົວຂ້າມນ້ຳຂອງ ລາວ-ໄທ 
ແຫ່ງທີ 5 (ປາກຊັນ-ບຶງການ) 
ປະຕິບັດໄດ້ 97.3%, ໂຄງການ
ກ່ໍສ້າງຂົວຂ້າມນ້ໍາຂອງ ກ້ອນຕ້ືນ-
ຫ້ວຍແກ້ວ ປະຕິບັດໄດ້ 98.85%,
ດໍາເນີນການກ່ໍສ້າງຟ້ືນຟູທາງເລກ
ທີ 13 ເໜືອ, ພ້ອມທັງສຸມໃສ່
ບູລະນະ ແລະ ສ້ອມແປງບັນດາ
ເສ້ັນທາງທ່ີໄດ້ຮັບຜົນກະທົບຈາກ
ໄພພິບັດ ແລະ ເສັ້ນທາງເຂົ້າຫາ
ແຫຼ່ງທ່ອງທ່ຽວ; ສຸມໃສ່ປັບປຸງ
ການບໍລິການຂົນສົ່ງໂດຍສານ 
ແລະ ສິນຄ້າຜ່ານທາງລົດໄຟ 
ໂດຍສະເພາະການຂົນສົ່ງລາງສູ່
ລາງ ລະຫວ່າງລົດໄຟລາວ-ໄທ 
ແລະ ລົດໄຟລາວ-ຈີນ ຕິດພັນ
ກັບການບໍລິການທ່າບົກທ່ານາ
ແລ້ງ, ບໍລິສັດລົດໄຟລາວ-ຈີນ 
ແລະ ລົດໄຟແຫ່ງຊາດ; ໄດ້ສືບ
ຕ່ໍເອົາໃຈໃສ່ປະຕິບັດບັນດາມາດ
ຕະການໃນການແກ້ໄຂບັນຫາ
ການຂາດແຄນຄູ ໂດຍໄດ້ສືບຕໍ່
ປະຕບິັດເງນິອດຸໜນູໃຫຄູ້ ແລະ 
ເສີມຂະຫຍາຍການຫັນເອົາຄູສັນ
ຍາຈ້າງ ເຂົ້າເປັນທະຫານຕາມ
ໂກຕາທະຫານພັນທະ; ໄດ້ສຸມ
ໃສ່ປັບປຸງກົງຈັກການຈັດຕ້ັງຂອງ
ລັດຖະບານ ຕາມມະຕິ 03 ຂອງ
ຄະນະບໍລິຫານງານສູນກາງພັກ 
ແລະ ມະຕິ 05 ຂອງສະພາແຫ່ງ
ຊາດ; ໄດ້ເອົາໃຈໃສ່ການເຄື່ອນ
ໄຫວວຽກງານຕ່າງປະເທດຢ່າງ
ມີພິບໄຫວ ເປັນຕ້ົນ ການນໍາພັກ-
ລັດ ໄດ້ເຄ່ືອນໄຫວຢ້ຽມຢາມບັນ
ດາປະເທດເພື່ອນມິດ ແລະ ເຂົ້າ

ຮ່ວມກອງປະຊຸມສາກົນຕ່າງໆ; 
ໃນນີ້, ທ່ານນາຍົກລັດຖະມົນຕີ 
ກໍໄດ້ສຳເລັດການເດີນທາງຢ້ຽມ
ຢາມມາເລເຊຍ ຢ່າງເປັນທາງ
ການ ແລະ ເຂ້ົາຮວ່ມກອງປະຊມຸ
ສຸດຍອດອາຊຽນ-ສະພາການຮ່ວມ
ມືເຂດອ່າວ  (ຈີຊີຊີ) ຄັ້ງທີ 2 
ແລະ ກອງປະຊຸມສຸດຍອດອາ
ຊຽນ-ຈີຊີຊີ-ຈີນ, ໄດ້ຕ້ອນຮັບ
ການມາຢ້ຽມຢາມລັດຖະກິດ, 
ຢ້ຽມຢາມທາງການຂອງຜູ້ນໍາ
ປະເທດເພື່ອນມິດ.

ສຳລັບທິດທາງແຜນ

ວຽກຈຸດສຸມປະຈຳເດືອນມິຖຸນາ 
2025, ກອງປະຊຸມໄດ້ຊີ້ນໍາຂະ
ໜງການ, ທ້ອງຖິ່ນ ແລະ ພາກ
ສ່ວນກ່ຽວຂ້ອງ ເອົາໃຈໃສ່ບັນ
ດາວຽກງານສຳຄັນດັ່ງນີ້:

ສືບຕ່ໍຈັດຕ້ັງປະຕິບັດວຽກ
ງານປ້ອງກັນຊາດ-ປ້ອງກັນຄວາມ
ສະຫງົບທ່ົວປວງຊົນຮອບດ້ານ 
ຕິດພັນວຽກກ່ໍສ້າງຮາກຖານການ
ເມືອງ-ພັດທະນາຊົນນະບົດຮອບ
ດ້ານ, ແກ້ໄຂຄວາມທຸກຍາກ 
ແລະ ວຽກ 3 ສ້າງ; ສຸມໃສ່ຮັກ
ສາຄວາມສະຫງບົຕາມຊາຍແດນ, 

ແກ້ໄຂບັນຫາປາກົດການຫຍ້ໍທ້ໍ
ທາງສັງຄົມຕ່າງໆ ເປັນຕົ້ນ: ບັນ
ຫາຢາເສບຕິດ, ການຄ້າ-ຂາຍ
ເຖື່ອນ, ບັນຫາປຸ້ນຈີ້, ຂີ້ລັກງ ັດ
ແງະ, ບັນຫາອຸປະຕິເຫດຕາມ
ທ້ອງຖະໜົນ ແລະ ອ່ືນໆ ໃຫ້ຫຸຼດ
ໜ້ອຍຖອຍລົງ, ທັງເອົາໃຈໃສ່
ຕິດຕາມສະພາບການເຂ້ົາ-ອອກ
ເມືອງ ຜ່ານບັນດາດ່ານ. 

ສືບຕ່ໍກະກຽມເນ້ືອໃນທ່ີ
ຈະນຳເຂ້ົາລາຍງານຕ່ໍກອງປະຊຸມ 

(ສພຂ) - ເພື່ອຕິດຕາມ, 
ກວດກາການຈັດຕ້ັງປະຕິບັດ
ແຜນພັດທະນາເສດຖະກິດ-ສັງ
ຄົມ ທ່ີຕິດພັນກັບຂົງເຂດວັດທະ
ນະທຳ-ສັງຄົມ ໂດຍສະເພາະບັນ
ດາຄາດໝາຍສູ້ຊົນທ່ີສະພາແຫ່ງ
ຊາດ ແລະ ສະພາປະຊາຊົນແຂວງ 
(ສພຂ) ໄດ້ຮັບຮອງໃນກອງປະ
ຊຸມສະໄໝສາມັນ, ການແກ້ໄຂ
ບັນຫາເຄັ່ງຮ້ອນທ່ີເປັນປາກົດ
ການຫຍໍ້ທໍ້ໃນສັງຄົມ ເປັນຕົ້ນ: 
ການນໍາໃຊ້ຢາສູບໄຟຟ້າ, ການ
ບໍລິໂພກຄໍລາເຈັນທ່ີມີສານເສບ
ຕິດ ແລະ ການແຜ່ລະບາດຂອງ
ເຊື້ອ HIV, ການເກີດອຸບັດເຫດ
ຕາມທ້ອງຖະໜົນ, ການພັດທະ
ນາສີມືແຮງງານຂອງປະຊາຊົນ
ໃຫ້ສອດຄ່ອງກັບຄວາມຕ້ອງການ
ຂອງຕະຫຼາດແຮງງານທ້ອງຖ່ິນ; 
ວັນທີ 19-22 ພຶດສະພາຜ່ານມາ, 
ທ່ານ ດຣ. ບຸນລ້ອມ ແກ້ວບົວ
ໂຮມ ຮອງປະທານກໍາມາທິການ
ວັດທະນະທໍາ-ສັງຄົມ ພ້ອມດ້ວຍ
ຄະນະ ໄດ້ລົງເຄ່ືອນໄຫວຕິດຕາມ
ກວດກາ, ຊຸກຍູ້ ແລະ ເກັບກໍາສະ
ພາບການ ຈັດຕ້ັງປະຕິບັດບັນດາ
ຄາດໝາຍຕົວຊີ້ວັດ, ແຜນພັດ
ທະນາເສດຖະກິດ-ສັງຄົມ ຕາມ
ມະຕິກອງປະຊຸມສະພາແຫ່ງຊາດ, 
ມະຕິກອງປະຊຸມສະພາປະຊາຊົນ
ແຂວງ ໂດຍສະເພາະບັນດາຕົວ
ເລກຄາດໝາຍໃນຂົງເຂດວັດທະ
ນະທໍາ-ສັງຄົມ ຢູ່ແຂວງເຊກອງ 
ແລະ ແຂວງອັດຕະປື ໂດຍໄດ້ເປີດ
ກອງປະຊຸມເຮັດວຽກກັບພາກ
ສ່ວນທ່ີກ່ຽວຂ້ອງຂອງ 2 ແຂວງ.

ໃນກອງປະຊຸມ, ໄດ້ຮັບ
ຟັງການລາຍງານສະພາບລວມ
ໃນການຈັດຕ້ັງປະຕິບັດແຜນພັດ
ທະນາເສດຖະກິດ-ສັງຄົມ ທ່ີຕິດ

ພັນກັບຂົງເຂດວັດທະນະທໍາ-ສັງ
ຄມົ ຈາກພະແນກການ, ອົງການ
ທີ່ກ່ຽວຂ້ອງ ຄື: ຖະແຫຼງຂ່າວ, 
ວັດທະນະທໍາ ແລະ ທ່ອງທ່ຽວ; 
ສາທາລະນະສຸກ; ສຶກສາທິການ 
ແລະ ກິລາ; ແຮງງານ ແລະ ສະ
ຫວັດດີການສັງຄົມ; ການເງິນ; 
ແຜນການ ແລະ ການລົງທຶນ; 
ໂຍທາທິການ ແລະ ຂົນສົ່ງ; ສະ
ຫະພັນກໍາມະບານ ແລະ ກອງ
ບັນຊາການ ປກສ ເພື່ອເຫັນໄດ້
ບັນດາຄາດໝາຍສູ້ຊົນທ່ີສະພາ
ແຫ່ງຊາດ ແລະ ສະພາປະຊາຊົນ
ແຂວງ ໄດ້ຮັບຮອງໃນກອງປະ
ຊຸມສະໄໝສາມັນ, ຂໍ້ສະດວກ, 
ຂໍ້ຫຍຸ້ງຍາກ ແລະ ວິທີແກ້ໄຂ 
ໃນການຈັດຕ້ັງປະຕິບັດແຜນພັດ
ທະນາເສດຖະກິດ-ສັງຄົມ ທ່ີຕິດ
ພັນກັບຂົງເຂດວັດທະນະທໍາ-ສັງ
ຄມົ ໂດຍສະເພາະ 16 ຄາດໝາຍ
ໃນຂົງເຂດສຶກສາທິການ ແລະ 
ກິລາ ຕາມທ່ີກຳນົດໃນມະຕິກອງ
ປະຊຸມ ສພຂ, ສະພາບການຮຽນ-
ການສອນ ສົກຮຽນ 2024-
2025 ໃນທຸກຊ້ັນທຸກສາຍ, ຕິດ
ຕາມ ແລະ ຊຸກຍູ້ຕາມຄໍາຂວັນ
ທ່ີວ່າ “ນໍາເອົານ້ອງກັບຄືນສູ່ໂຮງ
ຮຽນ” ແລະ ອັດຕາການປະລະ
ການຮຽນ, ນະໂຍບາຍ ແລະ 
ມາດຕະການແກ້ໄຂບັນຫາຂາດ
ແຄນຄູສອນ, ການຈັດຕັ້ງປະຕິ
ບັດ 11 ຄາດໝາຍຂອງຂະແໜງ
ການສາທາລະນະສຸກ, ນະໂຍບາຍ
5 ດີ 1 ພໍໃຈ, ການກຳນົດລາຄາ
ການບໍລິການປ່ິນປົວຂອງສະຖານ
ການບໍລິການປິ່ນປົວສຸຂະພາບ
ພາກເອກະຊົນ, ການແກ້ໄຂບັນ
ຫາເຄັ່ງຮ້ອນທ່ີເປັນປາກົດການ
ຫຍໍ້ທໍ້ໃນສັງຄົມ ໂດຍສະເພາະ
ການນໍາໃຊ້ຢາສູບໄຟຟ້າ, ການ

ບໍລິໂພກຄໍລາເຈັນທ່ີມີສານເສບ
ຕິດ ແລະ ການຕິດເຊື້ອ HIV, 
ໂຄງການ ຫຼື ກິດຈະກໍາ ໃນການ
ພັດທະນາສີມືແຮງງານຂອງປະ
ຊາຊົນໃນແຂວງ ໃຫ້ສອດຄ່ອງ
ກັບຄວາມຕ້ອງການຂອງຕະຫຼາດ
ແຮງງານທ້ອງຖ່ິນ, ການຮ່ວມມື
ກັບສະຖາບັນການສຶກສາ, ວິສາ
ຫະກິດ ແລະ ພາກສ່ວນອື່ນໆ, 
ກົນໄກການກວດກາ ແລະ ຕິດ
ຕາມການປະຕິບັດກົດໝາຍແຮງ
ງານໃນວິສາຫະກິດ ແລະ ສະ
ຖານປະກອບການຕ່າງໆ, ສະຖິ
ຕິກ່ຽວກັບການລະເມີດກົດໝາຍ
ແຮງງານ, 7 ຄາດໝາຍໃນຂົງ
ເຂດຖະແຫຼງຂ່າວ, ວັດທະນະທຳ 
ແລະ ທ່ອງທ່ຽວ.

ທ່ານຮອງປະທານກໍາມາ
ທິການວັດທະນະທໍາ-ສັງຄົມ ໄດ້
ມີຄໍາເຫັນໃຫ້ພາກສ່ວນທ່ີກ່ຽວ
ຂ້ອງ ຈ່ົງເອົາໃຈໃສ່ມາດຕະການ
ແກ້ໄຂບັນຫາເຄັ່ງຮ້ອນດ້ານສັງ
ຄົມ ແລະ ບັນດາຄາດໝາຍທີ່ບໍ່
ທັນບັນລຸ, ສ້າງວີຊາອາຊີບໃຫ້
ມີຄວາມຫຼາກຫຼາຍ, ຍົກລະດັບ
ສີມືແຮງງານໃຫ້ມີຄວາມຊໍານານ
ງານ, ມີລະບຽບວິໄນ ສາມາດ
ຕອບສະໜອງຄວາມຕ້ອງການ
ຂອງຫົວໜ່ວຍແຮງງານ ແລະ 
ສງັຄມົ; ພ້ອມກນັນັນ້, ຍັງໄດ້ລງົ
ຢ້ຽມຢາມໂຮງຮຽນເຕັກນິກວິ
ຊາຊີບແບບປະສົມ, ບັນດາຫ້ອງ
ການ, ໂຮງໝໍຊມຸຊນົ, ໂຮງຮຽນ
ປະຖົມ ແລະ ອະນຸບານ ເພື່ອເກັບ
ກໍາຂ້ໍມູນຕົວຈິງທ່ີເປັນປະໂຫຍດ 
ແລ້ວໄປລາຍງານຕ່ໍຄະນະປະຈໍາ
ສະພາແຫ່ງຊາດ.

(ນາລີວັນ ແລະ ວິນັດ ສິສຸລາດ)

(ສພຂ) - ເພ່ືອຮັບປະກັນ
ໃຫ້ແກ່ການຈັດຕ້້ັງປະຕິບັດກົດ
ໝາຍຂົງເຂດສະພາແຫ່ງຊາດ 
ແລະ ສະພາປະຊາຊົນຂັ້ນແຂວງ 
(ສພຂ) ຂອງບັນດາອົງການ ແລະ 
ຂະແໜງການຕ່າງໆຢູ່ຂ້ັນເມືອງ 
ແລະ ບາ້ນ ໄດ້ຮບັການຈດັຕ້ັງປະ
ຕິບັດ ເປັນເອກະພາບກັນ ແລະ 
ເຂ້ັມງວດຕາມກົດໝາຍ, ທັງເປັນ
ການແລກປ່ຽນຄໍາຄິດຄໍາເຫັນ 
ແລະ ຖອດຖອນບົດຮຽນ ໃນ
ການຈັດຕ້ັງປະຕິບັດກົດໝາຍ 
ແລະ ການເຜີຍແຜ່ກົດໝາຍອ່ືນໆ
ໃນຕໍ່ໜ້າ. 

ຕ້ົນເດືອນເມສາຜ່ານມາ, 
ສະພາປະຊາຊົນແຂວງຜົ້ງສາລີ 
ໄດ້ເຄ່ືອນໄຫວໂຄສະນາເຜີຍແຜ່
ກົດໝາຍ ຢູ່ 7 ເມືອງ ທົ່ວແຂວງ; 
ເມອືງໃໝ່ ແລະ ເມອືງສາໍພັນ ນາໍ
ໂດຍທ່ານ ສົມຈິດ ຫັບລາກອນ 
ຄະນະປະຈໍາພັກແຂວງ, ຮອງປະ
ທານສະພາປະຊາຊົນແຂວງ; ເມືອງ
ບຸນເໜືອ, ເມືອງຜົ້ງສາລີ ແລະ 
ເມືອງຍອດອູ ນໍາໂດຍທ່ານ ຫຸມ
ເພັງ ຈອມວິສານ ກໍາມະການພັກ
ແຂວງ, ຮອງປະທານສະພາປະຊາ
ຊົນແຂວງ; ເມືອງຂວາ ແລະ 
ເມືອງບຸນໃຕ້ ນໍາໂດຍທ່ານ ຄໍາ
ພັນ ຄຸນສົມບັດ ປະທານຄະນະ
ກໍາມະການຍຸຕິທໍາ ແລະ ປ້ອງກັນ
ຊາດ-ປ້ອງກັນຄວາມສະຫງົບ 
(ປກຊ-ປກສ) ເຊ່ິງມີບັນດາທ່ານ
ເລຂາ-ຮອງເລຂາຄະນະບໍລິຫານ
ງານພັກເມືອງ, ຄະນະປະຈໍາ ແລະ 
ກໍາມະການພັກເມືອງ, ສະມາຊິກ
ສະພາປະຊາຊົນແຂວງ (ສສຂ) 
ປະຈໍາເຂດເລືອກຕັ້ງເມືອງ, ຫົວ
ໜ້າ-ຮອງຫົວໜ້າຫ້ອງການ ແລະ 
ອົງການທຽບເທ່ົາຫ້ອງການ, ຄະ
ນະພັກຄະ ນະບັນຊາການ 2 ກອງ
ບັນຊາການ ປກຊ-ປກສ ພ້ອມ
ດ້ວຍພະນັກງານຫັຼກແຫ່ຼງຈາກ
ອົງການຈັດຕັ້ງພັກ-ລັດ, ແນວ
ລາວ ສ້າງຊາດ, 3 ອົງການຈັດ
ຕ້ັງມະຫາຊົນ, ສະຫະພັນນັກຮົບ
ເກົ່າ, ລັດວິສາຫະກິດ, ທະນາ
ຄານທຸລະກິດ ແລະ ໜ່ວຍງານ
ບໍລິການ ຕະຫຼອດຮອດອົງການ
ຈັດຕ້ັງຂ້ັນບ້ານອ້ອມຂ້າງເທດສະ
ບານເມືອງ ເຂ້ົາຮ່ວມຫຼາຍຮ້ອຍຄົນ.

ໃນການເຄື່ອນໄຫວຄັ້ງ
ນີ້ ໄດ້ເຜີຍແຜ່ມະຕິກອງປະຊຸມ
ສະພາແຫ່ງຊາດ ສະບັບເລກທີ 
04/ສພຊ, ລົງວັນທີ 20 ມີນາ 

2025 ກ່ຽວກັບການຮັບຮອງ
ເອົາລັດຖະທໍາມະນູນ, ຄໍາແນະ
ນໍາຂອງຄະນະປະຈໍາສະພາປະຊາ
ຊົນແຂວງ ສະບັບ ເລກທີ 108/
ຄປຈຂ, ລົງວັນທີ 25 ກຸມພາ 
2025 ກ່ຽວກັບການຕິດຕາມ
ກວດກາປະເມີນຜົນການຈັດຕ້ັງ
ປະຕິບັດຂໍ້ ຕົກລົງຂອງທ່ານເຈົ້າ
ແຂວງ, ກົດໝາຍວ່າດ້ວຍການ
ແກ້ໄຂຄໍາຮ້ອງທຸກ, ກົດໝາຍ
ວ່າດ້ວຍການຕິດຕາມກວດກາ
ຂອງ ສະພາແຫ່ງຊາດ ແລະ ສະ
ພາປະຊາຊົນຂ້ັນແຂວງ, ກົດໝາຍ
ວ່າດ້ວຍການເລືອກຕ້ັງສະມາຊິກ
ສະພາແຫ່ງຊາດ ແລະ ສະພາປະ
ຊາຊົນຂັ້ນແຂວງ, ກົດໝາຍວ່າ
ດ້ວຍສະພາປະຊາຊົນຂ້ັນແຂວງ. 
ທັງນີ້, ກໍເພື່ອໃຫ້ອົງການ, ຂະ
ແໜງການຂັ້ນ ເມືອງ ແລະ ບ້ານ 
ໂດຍສະເພາະແມ່ນອົງການຈັດ
ຕ້ັງລັດ, ພະນັກງານ-ລັດຖະກອນ 
ແລະ ພໍ່ແມ່ປະຊາຊົນບັນດາເຜົ່າ 
ໄດ້ຮັບຮູ້ ແລະ ເຂົ້າໃຈຕໍ່ເນື້ອໃນ
ຂອງກົດໝາຍ ເຊິ່ງໃນໄລຍະ
ຜ່ານມາ ເຫັນໄດ້ວ່າກົດໝາຍ
ເປັນເຄ່ືອງມືສຳຄັນໃຫ້ແກ່ອົງການ
ຈັດຕັ້ງລັດ ໃນການຈັດຕັ້ງປະຕິ
ບັດພາລະບົດບາດ, ສິດ ແລະ ໜ້າ
ທ່ີ ຕາມຂອບເຂດຄວາມຮບັຜດິ
ຊອບຂອງຕົນ ໄດ້ເປັນຢ່າງດີ ທັງ
ເປັນການສ້າງເງືອ່ນໄຂໃຫ້ປະຊາ
ຊົນສາມາດເຂ້ົາເຖິງຂະບວນການ
ຍຸຕິທໍາຫຼາຍຂຶ້ນ; ສິດ ແລະ ຜົນ
ປະໂຫຍດຂອງບຸກຄົນ, ນິຕິບຸກ
ຄົນ ແລະ ການຈັດຕັ້ງ ໄດ້ຮັບ
ການປົກປ້ອງຕາມລັດຖະທໍາມະ
ນູນ ແລະ ກົດໝາຍ ອັນເປັນ 
ການປະກອບສ່ວນເຮັດໃຫ້ສັງຄົມ
ມີຄວາມສະຫງົບ ແລະ ຄວາມ
ເປັນລະບຽບຮຽບຮ້ອຍໂດຍພ້ືນ
ຖານ ແລະ ກໍາໄດ້ທີ່ຕັ້ງ, ພາລະ
ບົດບາດ, ສິດ ແລະ ໜ້າຂອງສະ
ພາປະຊາຊົນແຂວງ. ຜູ້ເຂ້ົາຮ່ວມ
ໄດ້ເອົາໃຈໃສ່ຮັບຟັງ ແລະ ປະ
ກອບ ຄວາມເຫັນເພ່ືອເປັນການ
ແລກປ່ຽນຢ່າງກົງໄປກົງມາດ້ວຍ
ຄວາມຮັບຜິດຊອບສູງ ແນໃສ່
ເຮດັໃຫ້ອົງການຈດັຕ້ັງລດັ ແລະ
ພາກສ່ວນຕ່າງໆໃນສັງຄົມ ມີ
ຄວາມຮັບຮູ້ເຂ້ົາໃຈເປັນເອກະ
ພາບກັນໃນການຈັດຕ້ັງປະຕິບັດ
ບັນດາກົດໝາຍ, ນິຕິກໍາຕ່າງໆ 
ໃຫ້ຖືກຕ້ອງ, ສອດຄ່ອງ.

ຫັຼງຈາກເຜີຍແຜ່ສໍາເລັດ, 

ຍັງໄດ້ຮຽກຮ້ອງໃຫ້ບັນດາຂະ
ແໜງການ ຈົ່ງເພີ່ມທະວີຄວາມ
ຮັບຜິດຊອບຂອງຕົນ ໃນການ
ປະຕິບັດພາລະໜ້າທ່ີເປັນເສນາ
ທິການໃຫ້ແກ່ການນຳແຕ່ລະຂ້ັນ 
ແລະ ສືບຕ່ໍເອົາໃຈໃສ່ປັບປຸງການ
ເປັນເສນາທິການວຽກງານຊ່ວຍ
ວຽກຄະນະສະມາຊິກສະພາປະ
ຊາຊົນແຂວງປະຈໍາເຂດເລືອກ
ຕ້ັງເມືອງ ແລະ ຂະແໜງການຕົນ 
ໃຫ້ມີຄວາມເຂ້ັມແຂງຮອບດ້ານ
ກວ່າເກ່ົາ; ປັບປຸງກົນໄກການປະ
ສານງານກັບອົງການອໍານາດລັດ, 
ແນວລາວສ້າງຊາດ ແລະ ອົງການ
ຈັດຕັ້ງມະຫາຊົນຂັ້ນເມືອງ ໃນ
ການຈັດຕ້ັງປະຕິບັດວຽກງານ 
ແລະ ອໍານວຍຄວາມສະດວກໃຫ້
ແກ່ໜ່ວຍງານຊ່ວຍວຽກ ສສຂ 
ປະຈໍາເຂດເລືອກຕັ້ງເມືອງ ເພື່ອ
ໃຫ້ສາມາດເຄື່ອນໄຫວຕາມພາ
ລະບົດບາດ, ສິດ ແລະ ໜ້າທ່ີຢ່າງ 
ເຕັມສ່ວນ; ທຸກພາກສ່ວນ ຕ້ອງ
ຮັບຮູ້ ແລະ ເຂົ້າໃຈຢ່າງເລິກເຊິ່ງ 
ແລະ ກວ້າງຂວາງ ກ່ຽວກັບພາ
ລະບົດບາດ, ສິດ ແລະ ໜ້າທີ່
ຂອງຄະນະສະມາຊິກສະພາແຫ່ງ
ຊາດ ແລະ ສສຂ ເພື່ອເຊີດຊູບົດ
ບາດໃຫ້ສູງຂ້ຶນ, ສາມາດສະໜອງ
ຂໍ້ມູນໃນການ ຄົ້ນຄວ້າຮ່າງນິຕິ
ກຳ ແລະ ພິຈາລະນາຮບັຮອງເອົາ
ນິຕິກຳທ່ີສຳຄັນຂອງທ້ອງຖ່ິນ 
ແລະ ຕິດຕາມກວດກາການຈັດ
ຕ້ັງປະຕິບັດແຜນພັດທະນາເສດ
ຖະກິດ-ສັງຄົມ ແລະ ແຜນງບົປະ
ມານ ກໍຄືການຈັດຕ້ັງປະຕິບັດລັດ
ຖະທຳມະນູນ ແລະ ກົດໝາຍ; 
ເພ່ີມທະວີຄວາມຮັບຜິດຊອບສູງ
ຕ່ໍການຈັດຕ້ັງປະຕິບັດກົດໝາຍ
ວ່າດ້ວຍການຕິດຕາມກວດກາ
ຂອງສະພາແຫ່ງຊາດ ແລະ ສະ
ພາປະຊາຊົນຂ້ັນແຂວງ ເພ່ືອສອດ
ຫ້ອຍກັບທຸກຂົງເຂດວຽກງານ 
ເພາະການກວດກາແມ່ນຕິດພັນ
ກັບ ການນໍາພາຂອງພັກ, ໝາຍ
ຄວາມວ່າ: ບ່ອນໃດມີການນໍາ
ພາ ກໍຕ້ອງມີການກວດກາ, ການ
ຕິດຕາມຢ່າງມີປະສິດທີຜົນນັ້ນ 
ມີແຕ່ໃຫ້ການຮ່ວມໄມ້ຮ່ວມມື
ຂອງແຕ່ລະພາກສ່ວນເທ່ົານັ້ນ 
ໂດຍສະເພາະແມ່ນເປົ້າໝາຍທ່ີ
ຖືກຕິດຕາມກວດກາ, ສັງລວມ
ແລ້ວ: ການກວດກາແມ່ນເພື່ອ
ການຄົງຕົວ ແລະ ຂະຫຍາຍຕົວ
ຂອງພັກ.

(ສພຂ) - ວັນອັງຄານທີ 
13 ພຶດສະພາຜ່ານມາ ທີ່ຫ້ອງ
ປະຊຸມສະພາປະຊາຊົນແຂວງອຸ
ດົມໄຊ, ຄະນະປະຈໍາສະພາປະຊາ
ຊົນແຂວງ (ຄປຈສພຂ) ໄດ້ຮັບ
ຟັງລາຍງານການປັບປຸງເນ້ືອໃນ
ຮ່າງຂ້ໍຕົກລົງຂອງທ່ານເຈ້ົາແຂວງ 
ຈາກພະແນກຊັບພະຍາກອນທໍາ
ມະຊາດ ແລະ ສິ່ງແວດລ້ອມ, 
ໂດຍການເປັນປະທານຂອງທ່ານ 
ຄໍາດີ ວົງລ້ວມ ຮອງເລຂາພັກ
ແຂວງ, ປະທານສະພາປະຊາຊນົ
ແຂວງ, ເຂ້ົາຮ່ວມມີທ່ານຮອງປະ
ທານ, ບັນດາທ່ານໃນ ຄປຈສພຂ, 
ຫົວໜ້າພະແນກ, ຄະນະຮັບຜິດ
ຊອບຮ່າງ ແລະ ສ້າງຂໍ້ຕົກລົງ 
ແລະ ຂະແໜງການທ່ີກ່ຽວຂ້ອງ.

ຕາງໜ້າຄະນະຮັບຜິດ
ຊອບຮ່າງ ແລະ ສ້າງຂ້ໍຕົກລົງຂອງ
ທ່ານເຈ້ົາແຂວງ ໄດ້ລາຍງານການ

ປັບປຸງເນ້ືອໃນຄືນ ຂອງຮ່າງຂ້ໍຕົກ
ລົງຂອງທ່ານເຈ້ົາແຂວງ ວ່າດ້ວຍ
ການທົດແທນຄ່າເສຍຫາຍຈາກ
ໂຄງການພັດທະນາປ່ິນອ້ອມສະ
ຖານລີດົ ໄຟເມອືງໄຊ, ໂຄງການ
ກ່ໍສ້າງຫ້ອງການສະພາປະຊາຊົນ
ແຂວງ, ຫໍຫຼັກເມືອງ, ສະໜາມ
ຫຼວງ ແລະ ໂຄງການກໍ່ສ້າງແລວ
ທາງດ່ວນຊ້ວງຜ່ານເທດສະບານ
ເມືອງໄຊ ເຊິ່ງຂໍ້ຕົກລົງດັ່ງກ່າວ
ແມ່ນໄດ້ນໍາເຂ້ົາຜ່ານໃນກອງປະ
ຊຸມສະໄໝວິສາມັນເທື່ອທີ 1 
ຂອງ ສພຂ ຊຸດທີ II ຄັ້ງວັນທີ 
8 ພຶດສະພາ 2025 ແລະ ບັນ
ດາທ່ານສະມາຊິກສະພາປະຊາ
ຊົນແຂວງ ໄດ້ຄົ້ນຄວ້າ, ພິຈາລະ
ນາ, ປະກອບຄໍາເຫັນຢູ່ໃນກອງ
ປະຊຸມຢ່າງເລິກເຊິ່ງ, ກົງໄປກົງ
ມາ ແລະ ໄດ້ລົງຄະແນນສຽງຮັບ
ຮອງເອາົຢ່າງເປັນທາງການ. ຫຼງັ

ຈາກນັ້ນ, ບັນດາທ່ານໃນຄະນະ
ປະຈໍາສະພາປະຊາຊົນແຂວງ ໄດ້
ມີຄໍາຄິດຄໍາເຫັນແລກປ່ຽນ ເພ່ີມ
ຕ່ືມກັບຄະນະຮັບຜິດຊອບຮ່າງ 
ແລະ ສ້າງຂໍ້ຕົກລົງດັ່ງກ່າວ ວ່າ
ເນື້ອໃນຂອງບາງໝວດ, ບາງ
ມາດຕາທ່ີສາມາດປັບປຸງໄດ້ ແລະ 
ບໍ່ສາມາດປັບປຸງໄດ້ ແມ່ນຍ້ອນ
ສາເຫດອັນໃດ ແລະ ຄະນະຮັບ
ຜິດຊອບ ກໍໄດ້ຊີ້ແຈງອະທິບາຍ
ເພ່ືອຄວາມເປັນເອກະພາບກັນ
ກ່ຽບກັບການປັບປຸງເນ້ືອໃນຕ່າງໆ 
ເພ່ືອເຮັດໃຫ້ເນື້ອໃນຄົບຖ້ວນ, 
ຖືກຕ້ອງ ແລະ ສອດຄ່ອງຕາມ
ລະບຽບຫັຼກການ, ສະພາບຄວາມ
ເປັນຈິງໃນປັດຈຸບັນ, ສາມາດນໍາ
ສະເໜີຕ່ໍທ່ານເຈ້ົາແຂວງລົງລາຍ
ເຊັນ, ປະກາດໃຊ້ ແລະ ນໍາໄປຈັດ
ຕ້ັງປະຕິບັດໃຫ້ມີປະສິດທິຜົນສູງ.

(ແສງພອນ ອິນນະລົງ)

(ສພຂ) - ເມື່ອບໍ່ດົນ
ມານີ້, ສະພາປະຊາຊົນແຂວງ 
(ສພຂ) ຫຼວງນໍ້າທາ ໄດ້ຈັດ
ກອງປະຊຸມກະກຽມການປະ
ເມີນການຈັດຕ້ັງປະຕິບັດຂ້ໍຕົກ
ລົງຂອງປະທານຄະນະກໍາມະ
ການປົກຄອງແຂວງ ທີ່ສະພາ
ປະຊາຊົນແຂວງໄດ້ພິຈາລະນາ
ຮັບ ຮອງເອົາໄລຍະຜ່ານມາ, 
ໂດຍການເປັນປະທານຂອງ
ທ່ານ ກົງເພັດ ແກ້ວບົວພາ ກຳ
ມະການພັກແຂວງ, ຮອງປະ
ທານສະພາປະຊາຊົນແຂວງ, 
ມີບັນດາທ່ານປະທານຄະນະ
ກຳມະການ ແລະ ຄະນະເລຂາ
ທິການ ສພຂ, ຫົວໜ້າ-ຮອງ
ຫົວໜ້າພະແນກການຂອງ
ແຂວງ ພ້ອມດ້ວຍພະນັກງານ
ທີ່ກ່ຽວຂ້ອງ ເຂົ້າຮ່ວມຢ່າງ
ພ້ອມພຽງ; ທັງນີ້, ກໍເພື່ອເຮັດ
ໃຫ້ການຕິດຕາມກວດກາການ
ປະເມີນການຈັດຕ້ັງປະຕິບັດ
ຂ້ໍຕົກລົງຂອງປະທານຄະນະກໍາ
ມະການປົກຄອງແຂວງ ໄດ້ 
ດໍາເນີນໄປຢ່າງຖືກຕ້ອງ ແລະ
ຊຸກຍູ້ຂະແໜງການທ່ີກ່ຽວຂ້ອງ 
ໃນການເກັບກຳຂ້ໍມູນ, ຮັບຟັງ
ການປະກອບຄຳເຫັນຂອງປະ
ຊາຊົນ ແລະ ພາກສ່ວນທ່ີກ່ຽວ
ຂ້ອງ ຕໍ່ກັບບັນຫາທີ່ພົ້ນເດັ່ນ 
ເພ່ືອຈະນໍາລາຍງານຕ່ໍກອງປະ

ຊຸມສະໄໝສາມັນເທື່ອທີ 9 
ຂອງ ສພຂ ຊຸດທີ II ໃຫ້ມີ
ເນື້ອໃນຄົບຖ້ວນ, ຖືກຕ້ອງ, 
ສອດຄ່ອງ ຕາມກົດໝາຍ, ນິ
ຕິກໍາໃຕ້ກົດໝາຍ ແລະ ແທດ
ເໝາະກັບສະພາບຕົວຈິງ.

ທ່ານ ຈັນທະສຸລິນ ໝ້ັນ
ປະດິດ ສະມາຊິກສະພາແຫ່ງ
ຊາດປະຈຳເຂດເລືອກຕ້ັງທີ 3, 
ປະທານຄະນະກຳມະການຍຸຕິ
ທຳ ແລະ ປປຊ-ປກສ ໄດ້ຜ່ານ
ຄຳເເນະນໍາກ່ຽວກັບການຕິດ
ຕາມກວດກາການປະເມີນການ
ຈັດຕ້ັງປະຕິບັດຂ້ໍຕົກລົງຂອງ
ປະທານຄະນະກໍາມະການປົກ
ຄອງແຂວງຫຼວງນໍ້າທາ, ເຊິ່ງ
ຂ້ໍຕົກລົງທ່ີສະພາປະຊາຊົນ
ແຂວງໄດ້ຮັບຮອງເອົາໃນໄລ
ຍະຜ່ານມາ ທີ່ຕິດຕາມກວດ
ກາຄືນມີ: ຂ້ໍຕົກລົງສະບັບເລກ
ທີ 306/ຈຂ, ລົງວັນທີ 22 

ເມສາ 2019 ວ່າດ້ວຍການ
ຄຸ້ມຄອງສິ່ງປຸກສ້າງ ແລະ ສະ
ຫງວນທາງ ພາຍໃນແຂວງ; 
ຂ້ໍຕົກລົງສະບັບເລກທີ 25/ຈຂ, 
ລົງວັນທີ 08 ມັງກອນ 2021 
ວ່າດ້ວຍການກໍານົດຂອບເຂດ
ການປະເມີນລາຄາທ່ີດິນຢູ່ພາຍ
ໃນແຂວງ; ຂໍ້ຕົກລົງສະບັບ
ເລກທີ 24/ຈຂ, ລົງວັນທີ 08 
ມັງກອນ 2021 ວ່າດ້ວຍການ
ຄຸ້ມຄອງລາຍຮັບ-ລາຍຈ່າຍງບົ
ປະມານຂ້ັນແຂວງ, ຂ້ັນເມືອງ 
ແລະ ຂັ້ນບ້ານ. ຈາກນັ້ນ, ໄດ້
ພ້ອມກັນປະກອບຄຳຄິດເຫັນ
ຕ່ໍການປະເມີນການຈັດຕ້ັງປະ
ຕິບັດ 3 ຂໍ້ຕົກດັ່ງກ່າວຢ່າງມີ
ຈຸດສຸມ ເພ່ືອເຮັດໃຫ້ການຕິດ
ຕາມກວດກາຂ້ໍຕົກລົງຂອງ
ປະທານຄະນະກໍາມະການປົກ
ຄອງແຂວງຂົງເຂດຕ່າງໆໃນ
ຕໍ່ໜ້າ ມີປະສິດທິຜົນ.

(ສພຂ) - ວັນທີ 25 ເມ
ສາຜ່ານມາ ທີຫ່ອ້ງປະຊຸມສະພາ
ປະຊາຊົນແຂວງ ໄດ້ມີກອງປະ
ຊຸມຄົ້ນຄວ້າປຶກສາຫາລື, ທົບ
ທວນຄືນບາງບັນຫາທ່ີຄົງຄ້າງ
ຈາກການລົງຕິດຕາມກວດກາ
ບັນດາໂຄງການເຊ່ົາ, ສຳປະທານ
ທີ່ດິນ ເພື່ອດຳເນີນກິດຈະການ
ປູກກ້ວຍຂອງບໍລິສັດຕ່າງໆ ພາຍ
ໃນແຂວງບໍລິຄຳໄຊ ໂດຍການ
ເປັນປະທານຂອງທ່ານ ສີສະຫວາດ 
ທັນທະບຸນ ປະທານຄະນະກຳມະ
ການເສດຖະກິດ, ແຜນການ 

ແລະ ການເງນິ; ເຂ້ົາຮ່ວມມີທ່ານ
ປະທານຄະນະກໍາມະການວັດທະ
ນະທຳ-ສັງຄົມ ແລະ ບັນດາເຜົ່າ, 
ຫົວໜ້າ-ຮອງຫົວໜ້າຂະແໜງ, 
ວິຊາການທີ່ກ່ຽວຂ້ອງ, ຕາງໜ້າ
ບໍລິສັດ ພຸດພາວັນ ບໍລິຄຳໄຊ 
ການກະເສດຄົບວົງຈອນ ຈຳກັດ
ຜູ້ດຽວ ແລະ ບໍລິສັດ ດວງຈະ
ເລີນ ພັດທະນາກະສິກຳ ຈຳກັດ
ຜູ້ດຽວ.

ຈຸດປະສົງກໍເພ່ືອທົບທວນ
ຄືນການແກ້ໄຂບັນຫາ ທັງຮັບ
ປະກັນໃຫ້ການດຳເນີນກິດຈະ

ການສວນກ້ວຍ ໃຫ້ຖືກຕ້ອງ, 
ສອດຄ່ອງຕາມສັນຍາ, ກົດໝາຍ
ແລະ ລະບຽບການກ່ຽວຂ້ອງ 
ເຊ່ິງໄດ້ພ້ອມກັນຄ້ົນຄວ້າປຶກສາ
ຫາລືບາງບັນຫາທ່ີມີຄວາມສົນ
ໃຈ ໂດຍສະເພາະເລື່ອງທີ່ດິນ, 
ການມີສ່ວນຮ່ວມໃນການພັດ
ທະນາຊຸມຊົນ ແລະ ສ່ິງແວດລ້ອມ 
ໂດຍຊອກໃຫ້ໄດ້ບັນດາຂ້ໍສະດວກ, 
ຂໍ້ຫຍຸ້ງຍາກ ແລະ ຂໍ້ຄົງຄ້າງ ທີ່
ຈະຕ້ອງສືບຕ່ໍປັບປຸງແກ້ໄຂໃນ
ຕໍ່ໜ້າ.

(ນາງ ໂສລະຢ໋າ ວົງໄຊຍາ)

(ສພຂ) - ວັນທີ 5-8 
ພຶດສະພາຜ່ານມາ, ທ່ານ ສົມພອນ 
ສີອຸດົມພັນ ກໍາມະການພັກແຂວງ, 
ຮອງປະທານຄະນະປະຈໍາສະພາ
ປະຊາຊົນແຂວງ (ສພຂ) ຫຼວງ
ພະບາງ, ປະທານຄະນະກໍາມະ
ການເສດຖະກິດ, ແຜນການ ແລະ 
ການເງິນ ພ້ອມດ້ວຍຄະນະ ໄດ້
ເຄ່ືອນໄຫວວຽກງານຢູ່ເມືອງງອຍ, 
ເມືອງນ້ໍາບາກ, ເມືອງປາກອູ ແລະ 
ເມືອງໂພນໄຊ ເພື່ອຊຸກຍູ້, ຕິດ
ຕາມກວດກາການຈັດຕ້ັງປະຕິ
ບັດມະຕິກອງປະຊຸມສະພາປະຊາ
ຊົນແຂວງ ເລກທີ 01/ສພຂ.ຫຼບ 
ແລະ ເລກທີ 03/ສພຂ.ຫຼບ, ລົງ
ວັນທີ 25 ມັງກອນ 2025 ກ່ຽວ
ກັບການຈັດຕ້ັງປະຕິບັດແຜນພັດ
ທະນາເສດຖະກິດ-ສັງຄົມ, ແຜນ
ງ ົບປະມານ ປະຈໍາ 6 ເດືອນຕົ້ນ
ປີ ແລະ ທິດທາງແຜນການປະ

ຈໍາ 6 ທ້າຍປີ 2025 ຂອງເມືອງ 
ໃນຂົງ ເຂດເສດຖະກິດ ພ້ອມ
ທັງນໍາເອົາຜົນສໍາເລັດກອງປະ
ຊຸມສະໄໝວິສາມັນເທື່ອທີ 2 
ຂອງສະພາແຫ່ງຊາດ ຊຸດທີ IX 
ເຜີຍແຜ່ໃຫ້ຄະນະນໍາ ແລະ ພະ
ນັກງານ-ລັດຖະກອນຂອງເມືອງ 
ຮັບຊາບ.

ການເຄື່ອນໄຫວຄັ້ງນີ້ 
ໄດ້ຮັບຟັງການລາຍງານຂອງອົງ
ການປົກຄອງ ແລະ ບັນດາຫ້ອງ
ການທ່ີກ່ຽວຂ້ອງຂອງເມືອງ ຕາມ
ຄໍາຖາມເຈາະຈີ້ມ. ພາຍຫຼັງສໍາ
ເລັດວຽກງານຢູ່ສະໂມສອນຂອງ
ເມືອງແລ້ວ, ຄະນະຈາກສະພາ
ປະຊາຊົນແຂວງ ແລະ ພາກສ່ວນ
ທ່ີກ່ຽວຂ້ອງຂອງເມືອງ ຍັງໄດ້ລົງ
ຕິດຕາມກວດກາບັນດາໂຄງການ
ທີ່ພົ້ນເດັ່ນ ເປັນຕົ້ນແມ່ນ: ໂຄງ
ການກ່ໍສ້າງເສ້ັນທາງປູເບຕົງພາຍ

ໃນເທດສະບານເມືອງງອຍ; ໂຄງ
ການກໍ່ສ້າງອະນຸສາວະລີນັກຮົບ
ເມືອງນໍ້າບາກ, ໂຄງການກໍ່ສ້າງ
ນໍ້າປະປາ, ໂຮງງານຜະລິດແປ້ງ
ມັນຕົ້ນ ຢູ່ເມືອງນໍ້າບາກ; ໂຄງ
ການລ້ຽງໝູຢູ່ເຂດບ້ານຫາດປາງ 
ເມືອງປາກອູ; ໂຄງການກໍ່ສ້າງ
ໂຮງໝໍເມືອງ ແລະ ໂຄງການສ້ອມ
ແປງເສັ້ນທາງຢູ່ເມືອງໂພນໄຊ.

ທ່ານ ສົມພອນ ສີອຸດົມ
ພັນ ໄດ້ໃຫ້ທິດຊີ້ນໍາຕໍ່ຄະນະນໍາ
ຂອງເມືອງ ເອົາໃຈໃສ່ຈັດຕັ້ງປະ
ຕິບັດແຜນພັດທະນາເສດຖະກິດ-
ສັງຄົມ, ແຜນງ ົບປະມານຂອງ
ເມືອງ ໃຫ້ບັນລຸຕາມແຜນການ
ທ່ີວາງໄວ້ ພ້ອມທັງເນ້ັນໜັກໃຫ້
ແກ້ໄຂບັນ ດາຜົນກະທົບຕ່າງໆ 
ຈາກໂຄງການພັດທະນາຢູ່ພາຍ
ໃນເມືອງຂອງຕົນ.
(ນາງ ຈັນທິມາ ສໍພັນໄຊແກ້ວ)

ສະໄໝສາມັນເທື່ອທີ 9 ຂອງສະ
ພາແຫ່ງຊາດ ຊຸດທີ IX. ສໍາລັບ
ບົດລາຍງານລວມຂອງລັດຖະ
ບານ, ໃຫ້ຫ້ອງວ່າການສໍານັກ
ງານນາຍົກລັດຖະມົນຕີ (ຫສນຍ) 
ສົມທົບກັບກະຊວງທ່ີກ່ຽວຂ້ອງ 
ຮີບຮ້ອນປັບປຸງເນື້ອໃນໃຫ້ຄົບ
ຖ້ວນສົມບູນ  ແລະ ໃຫ້ກະຊວງ
ກ່ຽວຂ້ອງ ກະກຽມບົດລາຍງານ
ຂອງຂະແໜງການຕົນໃຫ້ສຳເລັດ.

ສືບຕ່ໍສຸມໃສ່ຈັດຕ້ັງປະຕິ
ບັດບັນດາມາດຕະການ ແກ້ໄຂ
ຄວາມຫຍຸ້ງຍາກທາງດ້ານເສດ
ຖະກດິ-ການເງນິ ຂອງຄະນະສະ
ເພາະກິດ 19/ກມສພ ເປັນຕົ້ນ:
ສືບຕ່ໍສ້າງຄັງສໍາຮອງເງນິຕາຕ່າງ
ປະເທດໃຫ້ເຂ້ັມແຂງ; ພັດທະນາ
ເຄ່ືອງມືປະເມີນອັດຕາແລກປ່ຽນ 
ແລະ ລວມສູນການແລກປ່ຽນ
ເງິນຕາຕ່າງປະເທດ; ຄົ້ນຄວ້າ
ການດັດສົມເງນິຕາຕ່າງປະເທດ 
ໃຫ້ແກ່ຫົວໜ່ວຍນຳເຂ້ົາສິນຄ້າ
ບຸລິມະສິດຢູ່ ສປປລາວ; ກວດ
ກາທຸລະກໍາການຂໍອະນຸຍາດໂອນ
ເງນິອອກ ສປປລາວ ຂອງທະນາ
ຄານທຸລະກິດ; ປັບປຸງກົນໄກ 
ແລະ ເຄ່ືອງມືຄຸ້ມຄອງເງນິຕາຕ່າງ
ປະເທດ; ຊຸກຍູ້ການຜະລິດສິນ
ຄ້າກະສິກໍາໃນລະດູຝົນ; ຕິດຕາມ 
ເເລະ ລາຍງານສະພາບລາຄາສິນ

ຄ້າໃນທ້ອງຕະຫຼາດຢູ່ບັນດາເເຂວງ
ແລະ ນະຄອນຫຼວງ; ຄົ້ນຄວ້າ
ຮ່າງນິຕິກໍາຄຸ້ມຄອງການນໍາເຂ້ົາ 
ແລະ ສົ່ງອອກ; ຮີບຮ້ອນປັບປຸງ
ຮ່າງດໍາລັດວ່າດ້ວຍກອງທຶນສົ່ງ
ເສີມການຜະລິດສິນຄ້າຢູ່ ສປປ
ລາວ ໃຫ້ສຳເລັດໄວ ແລະ ສາ
ມາດປະກາດໃຊ້ໄດ້; ສືບຕໍ່ເລັ່ງ
ພັດທະນາລະບົບຄຸ້ມຄອງເກັບ
ລາຍຮັບສໍາຄັນຕ່າງໆ, ລະບົບຄຸ້ມ
ຄອງການເຄື່ອນຍ້າຍ ແລະ ຢັ້ງ
ຢືນຄຸນນະພາບແຮ່ທາດ ແລະ ອ່ືນໆ.

ສຸມໃສ່ຈັດເກັບລາຍຮັບ
ໃຫ້ໄດ້ຕາມແຜນ ຫຼື ເກີນແຜນ, 
ທັງປະຕິບັດລາຍຈ່າຍຢ່າງຮັດກຸມ, 
ປະຢັດມັດທະຍັດ, ໃນນັ້ນ ສຸມ
ໃສ່ປະຕິບັດລາຍຈ່າຍທ່ີຈໍາເປັນ,
ນໍາໃຊ້ເງິນເກີນແຜນປີ 2024 
ຖືກຕ້ອງຕາມທ່ີລັດຖະບານໄດ້
ຕົກລົງ. 

ສືບຕ່ໍປັບປຸງກົງຈັກການ
ຈັດຕັ້ງຂອງລັດຖະບານ, ການ
ສາ້ງຕ້ັງຕາແສງ ໃຫ້ສາໍເລດັຕາມ
ຄາດໝາຍທີ່ສູນກາງກຳນົດ.

ສຸມໃສ່ປັບປຸງແກ້ໄຂເສ້ັນ
ທາງທີ່ເປ່ເພ ໃຫ້ສາມາດນຳໃຊ້
ໄດ້ຢ່າງເປັນປົກກະຕິໃນໄລຍະ
ລະດູຝົນ.

ໃນໄລຍະລະດູຝົນນ້ີ, ໃຫ້
ເອົາໃຈໃສ່ຕິດຕາມການບໍລິຫານ
ນ້ຳຢູ່ອ່າງເກັບນ້ຳຂອງບັນດາ
ເຂື່ອນ, ການປ່ອຍນໍ້າອອກຈາກ
ເຂື່ອນ ເພື່ອເຝົ້າລະວັງ, ກະກຽມ
ປ້ອງກັນ, ຮັບມືແກ້ໄຂສະພາບ

ນໍ້າຖ້ວມທີ່ອາດເກີດຂຶ້ນ. 
ເອົາໃຈໃສ່ຕິດຕາມແກ້

ໄຂບັນຫາຜົນກະທົບຕ່ໍສິ່ງແວດ
ລ້ອມ-ສັງຄົມ ແລະ ການດຳລົງ
ຊີວິດຂອງປະຊາຊົນ ທ່ີເກີດຈາກ
ໂຄງການລົງທຶນຕ່າງໆ. 

ສ້າງຂະບວນການປູກຕ້ົນ
ໄມ້ໃນໂອກາດວັນປູກຕ້ົນໄມ້
ແຫ່ງຊາດ ແນໃສ່ເພ່ີມຄວາມເປັນ
ສຂີຽວ ແລະ ອັດຕາການປກົຫຸ້ມ
ຂອງປ່າໃຫ້ຫຼາຍຂຶ້ນ ໄປພ້ອມໆ
ກັບການສະຫຼອງວັນເດັກນ້ອຍ
ສາກົນ, ວັນສິ່ງແວດລ້ອມແຫ່ງ
ຊາດ ແລະ ວັນສິ່ງແວດລ້ອມສາ
ກົນ ໃຫ້ເໝາະສົມຕາມເງື່ອນ
ໄຂ ແລະ ສະພາບຕົວຈິງຂອງປະ
ເທດເຮົາ. 

ສືບຕ່ໍສຸມໃສ່ແກ້ໄຂບັນ
ຫາຂາດແຄນຄູສອນ ແລະ ການ
ປະລະການຮຽນ ໃຫ້ແຂງແຮງ
ຂຶ້ນກວ່າເກົ່າ; ພ້ອມກັນນັ້ນ, ກໍ
ໃຫ້ເອົາໃຈໃສ່ດຳເນີນການສອບ
ເສັງໃນຊັ້ນຮຽນຕ່າງໆ ໃຫ້ດີ, ບໍ່
ໃຫ້ມີຫາງສຽງ.

ສືບຕ່ໍພັດທະນາສີມືແຮງ
ງານ ແລະ ຈັດສັນອາຊີບໃຫ້ຫຼາຍ
ຂຶ້ນ; ເອົາໃຈໃສ່ເກັບກໍາ ແລະ 
ຄຸມ້ຄອງຈາໍນວນແຮງງານ ທ່ີປະ
ເທດໃກ້ຄຽງສ່ົງກັບຄືນມາ ໂດຍ
ຖືເອົາໂອກາດນ້ີ ອົບຮົມສີມືແຮງ
ງານ ແລະ ຈັດສັນອາຊີບ.

ສືບຕ່ໍຜັນຂະຫຍາຍຜົນ
ການໄປຢ້ຽມຢາມຕ່າງປະເທດ
ຂອງການນຳຂ້ັນສູງຂອງພັກ-ລັດ

ເປັນຕົ້ນ ກອງປະຊຸມສຸດຍອດ
ອາຊຽນ ຄັ້ງທີ 46 ແລະ ກອງປະ
ຊຸມສຸດຍອດປ່ິນອ້ອມ, ກະກຽມ
ໃຫ້ແກ່ການນຳຂ້ັນສູງຂອງພັກ-
ລັດ ໄປເຄື່ອນໄຫວຢ້ຽມຢາມ 
ແລະ ເຮັດວຽກຢູ່ຕ່າງປະເທດ 
ໃນເດືອນມິຖຸນາ 2025.

ສ່ວນບັນດາບົດລາຍງານ 
ເປັນຕ້ົນ ລາຍງານໂດຍຫຍ້ໍ ກ່ຽວ
ກບັຫົວຂ້ໍ ແລະ ເນືອ້ໃນທ່ີລດັຖະ
ບານຈະລາຍງານຕ່ໍກອງປະຊຸມ
ສະໄໝສາມັນເທື່ອທີ 9 ຂອງ 
ສພຊ ຊຸດທີ IX ແລະ ບົດລາຍ
ງານຂອງທ່ານນາຍົກລັດຖະມົນ
ຕີ ກ່ຽວກັບການຈັດຕັ້ງປະຕິບັດ
ແຜນພັດທະນາເສດຖະກິດ-ສັງ
ຄົມ, ແຜນງ ົບປະມານແຫ່ງລັດ, 
ແຜນເງນິຕາ 6 ເດືອນຕ້ົນປ ີແລະ 
ແຜນການ 6 ເດືອນທ້າຍປີ 2025; 
ລາຍງານກ່ຽວກັບການທາບທາມ
ຮ່າງແຜນພັດທະນາເສດຖະກິດ-
ສັງຄົມແຫ່ງຊາດ 5 ປີ ຄັ້ງທີ X 
(2026-2030); ລາຍງານກ່ຽວ
ກັບການຈັດຕ້ັງປະຕິບັດບັນດາ
ນະໂຍບາຍ, ນິຕິກໍາ, ກົນໄກຕ່າງໆ 
ໃນການພັດທະນາພະລັງງານໄຟ
ຟ້າ; ລາຍງານກ່ຽວກັບການຈັດ
ຕ້ັງປະຕິບັດປີທ່ອງທ່ຽວລາວ ແລະ 
ທິດທາງແຜນການໃນຕ່ໍໜ້າ; 
ລາຍງານກ່ຽວກັບການຕີລາຄາ
ການໂຄສະນາເຜີຍແຜ່ກົດໝາຍ
ທົ່ວປະເທດ; ລາຍງານກ່ຽວກັບ
ນະໂຍບາຍການການກ່ໍສ້າງ-ສ້ອມ
ແປງເສ້ັນທາງໃນໄລຍະໃໝ່; ລາຍ
ງານກ່ຽວກັບການກໍ່ສ້າງ ແລະ 
ສ້ອມແປງເສັ້ນທາງຕ່າງໆ ທີ່ຍັງ
ຫຍຸ້ງຍາກ ແລະ ເປ່ເພ. ກອງປະ
ຊມຸໄດ້ເຫັນດີດ້ານຫັຼກການ ຮບັ
ຮອງເອົາບັນດາບົດລາຍງານດ່ັງ
ກ່າວ, ພ້ອມທັງຊີ້ນຳພາກສ່ວນ
ກ່ຽວຂ້ອງ ນຳໄປປັບປຸງຕາມຄຳ
ເຫັນຂອງສະມາຊິກລັດຖະບານ 
ໃຫ້ມີເນື້ອໃນສອດຄ່ອງ, ຄົບ

ຖ້ວນສົມບູນ, ເປັນເອກະພາບ
ທາງດ້ານໂຄງຮ່າງບົດລາຍງານ, 
ຕົວເລກຕ່າງໆ ແລະ ໃຫ້ສຳເລັດ
ທັນຕາມກຳນົດເວລາ.

ວາລະທີ 2: ກອງປະຊຸມ
ເຫັນດີດ້ານຫຼັກການ ຮັບຮອງ
ເອົາຮ່າງນິຕິກໍາ ຈໍານວນ 7 ສະ
ບັບຄື: 1. ຮ່າງຍຸດທະສາດພັດ
ທະນາການເງນິແຫ່ງລັດ ຮອດປີ 
2035 ແລະ ວິໄສທັດຮອດປີ 
2040; 2. ຮ່າງດໍາລັດວ່າດ້ວຍ
ການຄຸ້ມຄອງ ແລະ ການກູ້ຢືມ
ໂດຍກົງ, ການໃຫ້ກູ້ຢືມຕໍ່ ແລະ 
ການຄໍ້າປະກັນການໃຫ້ກູ້ຢືມ; 
3. ຮ່າງດໍາລັດວ່າດ້ວຍໜ່ຶງເມືອງ
ໜ່ຶງຜະລິດຕະພັນ; 4. ຮ່າງດໍາລັດ
ວ່າດ້ວຍການສົ່ງເສີມທຸລະກິດ
ແບບສະຕາດອັບ; 5. ຮ່າງດໍາລັດ
ວ່າດ້ວຍນະໂຍບາຍຕ່ໍຄະນະກິລາ
ທີມຊາດ; 6. ຮ່າງດໍາລັດວ່າດ້ວຍ
ສະຖານທີ່ທ່ອງທ່ຽວ; 7. ການ
ປັບປຸງບາງມາດຕາຂອງກົດໝາຍ
ວ່າດ້ວຍປະກັນສັງຄົມ. ກອງປະ
ຊຸມໄດ້ຊີ້ນໍາໃຫ້ພາກສ່ວນກ່ຽວ
ຂ້ອງ ນໍາເອົາບັນດາຮ່າງນິຕິກຳ
ດັ່ງກ່າວ ໄປປັບປຸງຕາມການປະ
ກອບຄຳເຫັນຂອງສະມາຊິກລັດ
ຖະບານ ເປັນຕົ້ນ: ການກຳນົດ
ຈຸດປະສົງ, ການອະທິບາຍຄໍາສັບ, 
ການນໍາໃຊ້ຄໍາສັບ ໃຫ້ຄົບຖ້ວນ, 
ລະອຽດຈະແຈ້ງ; ຊື່ຂອງບາງນິ
ຕິກໍາໃຫ້ສ້ັນກະທັດຮັດ; ການກໍາ
ນົດໄລຍະເວລາແຜນຍຸດທະສາດ 
ໃຫ້ສອດຄ່ອງກັບແຜນພັດທະນາ
ໃນແຕ່ລະໄລຍະ; ການແບ່ງຂັ້ນ
ຄຸ້ມຄອງຂອງຄະນະກໍາມະການ
ຮັບຜິດຊອບວຽກງານແຕ່ລະຂ້ັນ
ໃຫ້ຊັດເຈນ ທັງສອດຄ່ອງກັບ
ການປັບປຸງກົງຈັກການຈັດຕ້ັງ
ໄລຍະໃໝ່; ການກໍານົດນະໂຍ
ບາຍສ່ົງເສີມໃຫ້ຊັດເຈນ, ເໝາະ
ສົມ ແລະ ສອດຄ່ອງກັບກົດໝາຍ
ກ່ຽວຂ້ອງ; ເພີ່ມບາງເນື້ອໃນ, 

ບາງມາດຕາ ໃຫ້ຄົບຖ້ວນສົມບູນ, 
ລະອຽດ-ຈະແຈ້ງ, ຮັດກຸມ, ສອດ
ຄ່ອງກັບສະພາບການຂະຫຍາຍ
ຕົວທາງດ້ານເສດຖະກິດ-ສັງຄົມ 
ກໍຄື ກົດໝາຍ ແລະ ນິຕິກໍາກ່ຽວ
ຂ້ອງ ທີ່ໄດ້ປະກາດໃຊ້ ເພື່ອຮັບ
ປະກັນເມື່ອປະກາດນໍາໃຊ້ແລ້ວ 
ສາມາດຈັດຕ້ັງປະຕິບັດໄດ້ຢ່າງ
ມີປະສິດທິພາບ ແລະ ປະສິດທິ
ຜົນ. ນອກນັ້ນ, ຕໍ່ຮ່າງດໍາລັດວ່າ
ດ້ວຍນະໂຍບາຍຕ່ໍຄະນະກິລາທີມ
ຊາດ ໂດຍສະເພາະການກໍານົດ
ນະໂຍບາຍຕ່ໍນັກກິລາຄົນພິການ 
ແມ່ນມອບໃຫ້ຄະນະຮັບຜິດຊອບ 
ນໍາໄປຈັດສໍາມະນາລະດົມຄວາມ
ຄິດເຫັນຈາກພາກສ່ວນຕ່າງໆ
ເພ່ີມຕ່ືມ; ສະເພາະຮ່າງດຳລັດວ່າ
ດ້ວຍໜ່ຶງເມືອງໜ່ຶງຜະລິດຕະພັນ 
ແມ່ນໃຫ້ສ່ົງເສີມການນຳໃຊ້ທ່າ
ແຮງອັນບ່ົມຊ້ອນຂອງທ້ອງຖ່ິນ
ຕ່າງໆ ເພື່ອສ້າງຍີ່ຫໍ້ ແລະ ຊື່ສຽງ
ຂອງສິນຄ້າ, ພ້ອມທັງສົ່ງເສີມ
ວຽກງານການໂຄສະນາເຜີຍແຜ່
ສິນຄ້າດັ່ງກ່າວ ຢ່າງກວ້າງຂວາງ 
ເພື່ອເຮັດໃຫ້ການຜະລິດ ແລະ 
ຈຳໜ່າຍສິນຄ້າ ມີຄວາມຍືນຍົງ.

ໃນຕອນທ້າຍ, ທ່ານນາ
ຍົກລັດຖະມົນຕີ ໄດ້ຮຽກຮ້ອງ
ມາຍັງບັນດາທ່ານສະມາຊິກລັດ
ຖະບານ ຈົ່ງນໍາເອົາແຜນວຽກ
ຈຸດສຸມເດືອນມິຖຸນາ ທີ່ກອງປະ
ຊຸມໄດ້ເອກະພາບກັນ ໄປປັບປຸງ
ເຂ້ົາໃນແຜນວຽກຂອງຂະແໜງ
ການຕົນໃຫ້ລະອຽດ, ມີການ
ແບ່ງຄວາມຮັບຜິດຊອບໃຫ້ການ
ຈັດຕັ້ງ, ບຸກຄະລາກອນແຕ່ລະ
ຂັ້ນ ແລະ ມີຄາດໝາຍເວລາສຳ
ເລັດຊັດເຈນ, ສອດຄ່ອງກັບສະ
ພາບຄວາມເປັນຈິງຂອງແຕ່ລະ
ຂະແໜງການ ໃຫ້ແຂງແຮງ ແລະ 
ໄດ້ຮັບຜົນດີ.   
(ກົມປະຊາສຳພັນ, ຫສນຍ)

ຍອດຜູ້ນໍາອາຊຽນ ຄັ້ງທີ 46 ທີ່
ນະຄອນຫຼວງກົວລາລໍາເປີ, ປະ
ເທດມາເລເຊຍ ເຊິ່ງມີບັນດາປະ
ມຸກລັດ, ນາຍົກລັດຖະມົນຕີ, 
ປະທານ-ຮອງປະທານສະພາແຫ່ງ
ຊາດ, ຄະນະຜູ້ແທນຂອງລັດຖະ
ບານ ແລະ ສະພາແຫ່ງຊາດ ຈາກ
ປະເທດສະມາຊິກອາຊຽນ ພ້ອມ
ດ້ວຍເລຂາທິການໃຫຍ່ອາຊຽນ 
ແລະ ເລຂາທິການໃຫຍ່ໄອປາ 
ເຂົ້າຮ່ວມ ໂດຍໄດ້ປຶກສາ ຫາລື
ຫຼາຍ ບັນຫາ ສຳຄັນທ່ີເປັນຄວາມ
ກັງ ວົນຮ່ວມກັນ ແລະ ສິ່ງທ້າ
ທາຍຕ່ໍການບັນລຸເປ້ົາໝາຍການ
ສ້າງປະຊາຄົມອາຊຽນ.

ຜູ້ນໍາໄອປາ ໄດ້ຕີລາຄາ
ສູງ ແລະ ສະແດງຄວາມຊົມເຊີຍ
ຕ່ໍການຂະຫຍາຍຕົວທາງດ້ານ
ເສດຖະກິດຂອງອາຊຽນໃນໄລ
ຍະຜ່ານມາ ລວມເຖິງການຮັກ
ສາສັນຕິພາບ, ສະຖຽນລະພາບ 
ແລະ ຄວາມໝ້ັນຄົງຂອງອາຊຽນ 
ໃນທ່າມກາງສະພາບການຂອງ
ພາກພື້ນ ແລະ ສາກົນ ຍັງສືບຕໍ່
ຜັນແປໄປຢ່າງສັບສົນ. ພ້ອມ
ດຽວກັນນັ້ນ, ຜູ້ນຳໄອປາ ໄດ້
ເນ້ັນໜັກເຖິງການປະສານສົມ
ທົບກັນຢ່າງແໜ້ນແຟ້ນລະຫວ່າງ
ຝ່າຍບໍລິຫານ ແລະ ຝ່າຍນິຕິບັດ
ຍັດຂອງອາຊຽນ ໃນການເສີມ
ຂະຫຍາຍທ່າແຮງເພ່ືອສ້າງຄວາມ
ຈະເລີນຮຸ່ງເຮືອງໃຫ້ແກ່ປະຊາຊົນ
ອາຊຽນ ໂດຍສະເໜີໃຫ້ຜູ້ນຳອາ
ຊຽນ ສືບ ຕໍ່ ຮັກສາ ສັນຕິພາບ, 

ຄວາມ ເປັນ ເອກະ ພາບ ແລະ ຄວາມ
ເປັນແກນກາງຂອງ ອາ ຊຽນ; ເສີມ 
ຂະ ຫຍາຍ ຄວາມ ສາ ມາດໃນການ
ຕອບ ສະ ໜອງທາງດ້ານພະລັງງານ 
ແລະ ຄວາມໝ້ັນຄົງທາງດ້ານສະ
ບຽງອາຫານ ໃນອາ ຊຽນ; ສືບຕໍ່
ສ່ົງເສີມການລົງທຶນສີຂຽວ, ຄວາມ
ສະເໝີພາບ ແລະ ຄວາມຍືນຍົງ
ທາງດ້ານການເງນິ, ການຄ້າ ເເລະ 
ການລົງທຶນ ໃນໂຄງການສີຂຽວ 
ເເລະ ການພັດທະນາພ້ືນຖານໂຄງ
ລ່າງ; ປັບປຸງແຜນງານ, ກອບກົດ
ໝາຍ  ແລະ ນະ ໂຍບາຍ ເພື່ອ ບັນ
ລຸ ຂໍ້ ລິ ເລີ່ ມ  ແລະ ຂໍ້ ຕົກລົງ ສີຂຽວ
 ອາ ຊຽນ; ປັບປຸງ ປະສິດທິພາບ 
ການ ເຄ່ືອນ ໄຫວ ຂອງ ບັນດາ ກົນ 
ໄກ ຂອງ ອາ ຊຽນ  ແລະ ລະຫວ່າງ 
ອາ ຊຽນກັບ ບັນດາ ຄູ່ ຮ່ວມ ພັດທະ
ນາ; ສົ່ງເສີມນະວັດຕະກໍາ, ການ
ຖ່າຍທອດການນຳໃຊ້ ແລະ ການ
ພັດທະນາທາງດ້ານນະວັດຕະກໍາ 
ເເລະ ເຕັກໂນໂລຊີ ໃນການຮັບ
ປະກັນຄວາມຈະເລີນຮຸ່ງເຮືອງ
ຂອງອາຊຽນ; ຊຸກ ຍູ້ ການ ເຕີບ
ໂຕ ດ້ານ ເສດ ຖະ ກິດ ທ່ີ ເຂ້ັມ ແຂງ, 
ຮັດ ແຄບ ຊ່ອງ ວ່າງຂອງ ການ ພັດ
ທະນາ, ເສີມສ້າງຄວາມ ເຂ້ັມແຂງ
ພາຍໃນພາກ ພ້ືນ ໃຫ້ມີການຂະ
ຫຍາຍຕົວ  ແລະ ການ ພັດທະນາ
 ແບບ ຍືນ ຍົງຕາມທິດທາງຂອງ
ອາຊຽນ.

ກ່ອນການເຂ້ົາຮ່ວມກອງ
ປະຊຸມພົບປະລະຫວ່າງຜູ້ນໍາອາ
ຊຽນ ແລະ ຜູ້ນໍາໄອປາ, ທ່ານ 
ປອ. ນາງ ສູນທອນ ໄຊຍະຈັກ 
ພ້ອມດ້ວຍຄະນະ ໄດ້ເຂົ້າຮ່ວມ
ປະຊຸມກະກຽມຂອງຄະນະຜູ້ແທນ

ຈາກສະມາຊິກໄອປາ ໂດຍການ
ເປນັປະທານຂອງທ່ານ ຕານ ສຣິ ິ
ດາໂຕະ (ປອ) ໂຈຮາຣີ ບິນ ອັບ
ດູນ ປະທານສະພາຜູ້ເເທນລາສະ
ດອນມາເລເຊຍ ທັງເປັນປະທານ
ໄອປາໃນຄັ້ງນີ້ ແລະ ຜູ້ເຂົ້າຮ່ວມ
ທີ່ນໍາໂດຍຂັ້ນປະທານ, ຮອງປະ
ທານ ແລະ ສະມາຊິກສະພາແຫ່ງ
ຊາດ ຈາກ 10 ປະເທດ ຄື: ບຣູ
ໄນ, ກຳປູເຈຍ, ອິນໂດເນເຊຍ, 
ລາວ, ຫວຽດນາມ, ສິງກາໂປ, 
ມາເລເຊຍ, ຟີລິບປິນ, ໄທ ແລະ 
ຕີມໍແລັດສະເຕ ພ້ອມດ້ວຍເລຂາ
ທິການໃຫຍ່ໄອປາ ເພ່ືອຄ້ົນຄວ້າ
ປຶກສາຫາລືຕ່ໍຮ່າງເນື້ອໃນສານ
ຂອງຜູ້ນຳໄອປາທ່ີຈະສະເໜີຕ່ໍຜູ້
ນຳອາຊຽນ; ໃນກອງປະຊມຸ, ຄະ
ນະຜູ້ແທນສະພາແຫ່ງຊາດລາວ 
ໄດ້ແລກປ່ຽນ ຄຳຄິດຄຳເຫັນຕ່ໍ
ຮ່າງສານດັ່ງກ່າວ ໂດຍໄດ້ເນັ້ນ
ໜັກເຖິງການ ເພ່ີມ ທະວີ ຄວາມ
ໝ້ັນຄົງ , ສ່ົງເສີມນະໂຍບາຍເພ່ືອ
ສ້າງຄວາມ ເຂ້ັມ ແຂງແກ່ອາຊຽນ, 
 ເພີ່ມ ທະວີ ການ ເຊື່ອມ ໂຍງ  ແລະ 
ສົ່ງເສີມການເຊື່ອມຈອດທາງ
ດ້ານເສດຖະກິດຂອງພາກພ້ືນ
ກັບທົ່ວໂລກ.

ນອກຈາກນັ້ນ, ຄະນະຜູ້
ແທນສະພາແຫ່ງຊາດລາວ ຍັງ
ໄດ້ພົບປະປຶກສາຫາລືແບບບ່ໍເປັນ
ທາງການກັບຄະນະຜູ້ແທນ ສສ.
ຫວຽດນາມ, ກຳປູເຈຍ, ຕີມໍ
ແລັດສະເຕ ແລະ ເລຂາທິການ
ໃຫຍ່ໄອປາ ເພ່ືອປຶກສາຫາລືກ່ຽວ
ກັບການພົວພັນຮ່ວມມື ແລະ 
ການສະໜັບສະໜູນເຊ່ິງກັນແລະ
ກັນໃນຕໍ່ໜ້າ.

ມະການຕ່າງໆ ພ້ອມດ້ວຍແຂກ
ຖືກເຊີນ ເຂ້ົາຮ່ວມຢ່າງພ້ອມພຽງ. 

ກອງປະຊຸມໄດ້ຮັບຟັງບົດ
ສະຫຸຼບຕີລາຄາການເຄ່ືອນໄຫວ
ວຽກງານປັບປຸງລັດຖະທໍາມະນູນ
ສະບັບປີ 2025 ເຊິ່ງຜົນສໍາເລັດ
ທ່ີສຳຄັນພ້ົນເດ່ັນໄດ້ສະແດງອອກ
ໃນການເສີມຂະຫຍາຍສິດປະຊາ
ທິປະໄຕຂອງສະມາຊິກສະພາແຫ່ງ
ຊາດ (ສສຊ) ເຂົ້າໃນການພິຈາ
ລະນາ ແລະ ລົງຄະແນນສຽງຮັບ
ຮອງເອົາລັດຖະທຳມະນູນໃນກອງ
ປະຊຸມສະໄໝວິສາມັນເທ່ືອທີ 2 
ຂອງສະພາແຫ່ງຊາດ ຊຸດທີ IX 
ຄັ້ງວັນທີ 20 ມີນາ 2025 ທີ່
ໄດ້ຮັບຄະແນນສຽງສູງເຖິງ 
99.35% ຂອງຈຳນວນ ສສຊ 
ທັງໝົດທ່ີເຂ້ົາຮ່ວມກອງປະຊຸມ. 
ເປັນຜົນສຳເລັດທ່ີສຳຄັນໃນການ
ຫັນມະຕິຂອງຄະນະບໍລິຫານງານ
ສູນກາງພັກ ສະບັບເລກທີ 05/
ຄບສພ, ລົງວັນທີ 5 ກັນຍາ 
2023 ວ່າດ້ວຍສືບຕ່ໍຍູ້ແຮງການ
ຜັນຂະຫຍາຍແນວທາງປ່ຽນແປງ
ໃໝ່ສູ່ລວງເລິກ, ສ້າງການຫັນ
ປຽ່ນທ່ີແຂງແຮງ, ເລິກເຊິງ່ ແລະ 
ຮອບດ້ານ ໃນການນຳພາຂອງ
ພັກ ແລະ ມະຕິຂອງກົມການ
ເມືອງສູນກາງພັກ ສະບັບເລກທີ 
04/ກມສພ, ລົງວັນທີ 11 ເມ
ສາ 2024 ວ່າດ້ວຍການສ້າງເສດ
ຖະກິດ ເອກະລາດ ເປັນເຈົ້າຕົນ
ເອງ ໃນໄລຍະໃໝ່ ເປັນຂ້ໍບັນຍັດ
ຂອງລັດຖະທຳມະນູນ ສະບັບປີ 

2025 ເຊິ່ງເປັນການປັບປຸງນິຕິ
ກຳສງູສດຸຂອງລດັເຮາົ ໃຫ້ສອດ
ຄ່ອງກັບໜ້າທ່ີການເມືອງຂອງ
ພັກໃນໄລຍະໃໝ່ ແນໃສ່ປັບປຸງ
ລະບົບອຳນາດແຫ່ງລັດ ໃຫ້ເຂ້ັມ
ແຂງ, ມີຄຸນນະພາບ ແລະ ປະ
ສິດທິພາບສູງຂ້ຶນ; ສ້າງບາດລ້ຽວ
ໃໝ່ໃຫ້ແກ່ການປົກປັກຮັກສາ 
ແລະ ສ້າງສາປະເທດຊາດ, ການ
ເຊື່ອມໂຍງເສດຖະກິດກັບພາກ
ພື້ນ ແລະ ສາກົນ ທັງເປັນບ່ອນ
ອີງພ້ືນຖານໃຫ້ແກ່ການສ້າງ ແລະ 
ປັບປຸງກົດໝາຍ ກໍຄືນິຕິກໍາໃຕ້
ກົດໝາຍໃນຕໍ່ໜ້າ ໃຫ້ຮັບປະ
ກັນແນວທາງການເມືອງຂອງພັກ, 
ການຄຸ້ມຄອງ-ບໍລິຫານລັດໃນ
ໄລຍະໃໝ່. ເປັນຜົນສຳເລັດທ່ີສຳ
ຄັນ ຫຼື ເປັນບັ້ນໜຶ່ງໃນການສຳ
ຫຼວດ, ກວດກາ, ຕີລາຄາຄວາມ
ຮັບຮູ້, ຄວາມຮັບຜິດຊອບ, ສະ
ຕິເຄົາລົບ ແລະ ການຈັດຕັ້ງປະ
ຕິບັດລັດຖະທຳມະນູນ ສະບັບປີ 
2015 ຂອງພະນັກງານນຳພາ-
ຄຸ້ມຄອງຂັ້ນກະຊວງ, ອົງການ 
ແລະ ທ້ອງຖິ່ນ ໃນລະບົບການ
ເມືອງຂ້ັນຕ່າງໆທ່ົວປະເທດ ເຊ່ິງ
ມີຜູ້ເຂ້ົາຮ່ວມປະເມີນຜົນການ
ຈັດຕ້ັງປະຕິບັດລັດຖະທຳມະນູນ 
ທັງໝົດ 13,039 ທ່ານ, ຍິງ 
2,290 ທ່ານ; ພ້ອມກັນນັ້ນ, 
ກໍເປັນການສັງລວມສະຕິປັນຍາ, 
ຄວາມຄິດຄວາມເຫັນ ແລະ ຂໍ້
ສະເໜີຕ່າງໆ ຂອງພະນັກງານ, 
ສະມາຊິກພັກ, ລັດຖະກອນ, ທະ
ຫານ, ຕຳຫຼວດ, ນັກຮຽນຮູ້ປັນ
ຍາຊົນ, ນັກທຸລະກິດທັງພາກລັດ 
ແລະ ເອກະຊົນ ລວມທັງປະຊາ

ຊົນບັນດາເຜົ່າ ເຂົ້າໃສ່ການປັບ
ປຸງກົດໝາຍພ້ືນຖານຂອງຊາດ 
ໂດຍຜ່ານການທາບທາມຄວາມ
ເຫັນໃສ່ເນື້ອໃນຮ່າງລັດຖະທຳ
ມະນູນ ເຊ່ິງມີຜູ້ເຂ້ົາຮ່ວມທັງໝົດ 
722 ທ່ານ, ຍິງ 143 ທ່ານ ແລະ 
ໂດຍຜ່ານສື່ມວນຊົນ ເຊິ່ງມີຜູ້
ເຂົ້າຊົມທັງໝົດ 9,117 ຄັ້ງ.

ຈາກນັ້ນ, ຜູ້ເຂົ້າຮ່ວມ 
ໄດ້ພ້ອມກັນເອົາໃຈໃສ່ປະກອບ
ຄວາມເຫັນຢ່າງຈິງຈັງ ແລະ ແທ
ຕົວຈິງ ຕໍ່ບົດສະຫຼຸບດັ່ງກ່າວ ໃຫ້
ເຫັນໄດ້ຜົນສຳເລັດ, ດ້ານດີ, ດ້ານ
ອ່ອນ ແລະ ບົດຮຽນທີ່ຖອດ
ຖອນໄດ້.

ທ່ານ ສຈ. ປອ. ຈະເລີນ 
ເຍຍປາວເຮີ ກ່າວວ່າ: ຄະນະກໍາ
ມະການລະດັບຊາດ ໄດ້ພ້ອມກັນ
ສູ້ຊົນຈັດຕ້ັງປະຕິບັດວຽກງານ
ການປັບປຸງລັດຖະທຳມະນູນດ້ວຍ
ຄວາມຮັບຜິດຊອບສູງ ໂດຍເລ່ີມ
ຈາກການວາງແຜນວຽກ, ແຜນ
ດຳເນີນງານ, ການຂຶ້ນແຜນງ ົບ
ປະມານ, ການແບ່ງງານພາຍໃນ, 
ການຈັດຕັ້ງກອງເລຂາ ແລະ ອະ
ນຸກຳມະການຕ່າງໆ, ການປະສານ
ສົມທົບກັບທຸກພາກສ່ວນທ່ີກ່ຽວ
ຂ້ອງທັງສູນກາງ ແລະ ທ້ອງຖິ່ນ,
ຄົ້ນຄວ້າ, ປັບປຸງຮ່າງລັດຖະທຳ
ມະນູນ ແລະ ຂໍທິດຊ້ີນຳຈາກກົມ
ການເມືອງ ແລະ ຄະນະເລຂາທິ
ການສູນກາງພັກ, ຈາກຄະນະບໍ
ລຫິານງານສນູກາງພັກ ເຮດັໃຫ້
ວຽກງານປັບປຸງລັດຖະທຳມະນູນ 
ໄດ້ບັນລຸຜົນສຳເລັດຢ່າງຈົບງາມ
ຕາມຈຸດປະສົງຄາດໝາຍທ່ີວາງໄວ້.
(ນາງ ອາລິນ ສຸພິມມະປະດິດ)

ລາສະດອນ ແຫ່ງ ລາຊະອານາ
ຈັກໄທ ເຊ່ິງສອງຝ່າຍໄດ້ຕີລາຄາ
ສູງການພົວພັນຮ່ວມມືໃນໄລຍະ
ຜ່ານມາ ແລະ ກໍານົດທິດທາງ
ແຜນການຮ່ວມມືໃນຕ່ໍໜ້າ; ພ້ອມ
ທັງແລກປ່ຽນບົດຮຽນ ແລະ ປະ
ສົບການ ໃນການປະຕິບັດພາລະ
ບົດບາດຂອງອົງການນິຕິບັນຍັດ, 
ຂອງກຳມາທິການຕ່າງໆພາຍໃນ
ສະພາແຫ່ງຊາດ ເພື່ອສົມທຽບ
ກັບບົດບາດໜ້າທ່ີຂອງລັດຖະ
ສະພາ ກໍຄືກຳມາທິການຕ່າງໆ
ຂອງລັດຖະສະພາໄທ. ພ້ອມກັນ

ນີ້, ທ່ານຍັງສະເໜີໃຫ້ສອງຝ່າຍ
ສືບຕ່ໍເສີມຂະຫຍາຍການພົວພັນ
ຮ່ວມມືນໍາກັນໃຫ້ນັບມ້ືນັບເຂ້ົາ
ສູ່ລວງເລິກ ແລະ ເປັນຮູບປະທຳ
ຍ່ິງໆຂ້ຶນ ໂດຍສະເພາະການແລກ
ປ່ຽນຄະນະຜູ້ແທນຮ່ວມກັນຢ່າງ
ປົກກະຕິ ແລະ ຕໍ່ເນື່ອງ, ການ
ສ້າງກິດຈະກຳ ຫຼື ໂຄງການໃດ
ໜ່ຶງທ່ີເປັນສັນຍະລັກມິດຕະພາບ
ການຮ່ວມມືລະຫວ່າງສອງລັດ
ຖະສະພາ ລາວ-ໄທ, ໄທ-ລາວ, 
ການສ້າງຊັບພະຍາກອນມະນຸດ
ເພ່ືອຍົກສູງຂີດຄວາມສາມາດ
ໃຫ້ແກ່ພະນັກງານຂອງສະພາ
ແຫ່ງຊາດລາວ, ການແລກປ່ຽນ
ບົດຮຽນໃນຫົວຂ້ໍວິທະຍາສາດ

ຕ່າງໆ ທີ່ສອງຝ່າຍມີຄວາມສົນ
ໃຈຮ່ວມກັນ, ການຊຸກຍູ້ສ່ົງເສີມ
ໃຫ້ນັກທຸລະກິດ ແລະ ບັນດາບໍ
ລິສັດຂອງໄທ ມາລົງທຶນ ແລະ 
ຮ່ວມມືດ້ານຕ່າງໆ ຢູ່ ສປປລາວ, 
ການແລກປ່ຽນວັດທະນະທຳ 
ແລະ ລະຫວ່າງປະຊາຊົນກັບປະ

ຊາຊົນຂອງສອງປະເທດ ໃຫ້ນັບ
ມື້ເພີ່ມຂຶ້ນ; ທ່ານຮອງປະທານ
ສະພາແຫ່ງຊາດ ຍັງໄດ້ແຈ້ງໃຫ້
ຄະນະຊາບກ່ຽວກັບແຜນການ
ປັບປຸງກົງຈັກການຈັດຕ້ັງຂອງ
ສະພາແຫ່ງຊາດ, ອົງການປົກ
ຄອງທ້ອງຖິ່ນ ແລະ ການປັບປຸງ

ລັດຖະທຳມະນູນ ແລະ ກົດໝາຍ
ຂອງ ສປປລາວ ຈຳນວນໜຶ່ງ.

ທ່ານ ປະເສີດ ບຸນເຮືອງ 
ໄດ້ສະແດງຄວາມຂອບໃຈຕ່ໍການ
ຕ້ອນຮັບຢ່າງອົບອຸ່ນ ພ້ອມທັງ
ລາຍງານຜົນການພົບປະເຮັດວຽກ 
ແລະ ແລກປ່ຽນບົດຮຽນກັບກໍາ

ມາທິການວຽກງານສະມາຊິກສະ
ພາແຫ່ງຊາດ ທັງແຈ້ງສະພາບ
ການທ່ີພ້ົນເດ່ັນໂດຍຫຍ້ໍຂອງລາ
ຊະອານາຈັກໄທ ແລະ ການປະ
ຕິບັດພາລະບົດບາດຂອງຕົນ.

ຄະນະຜູ້ແທນສະພາຜູ້
ແທນລາສະດອນໄທ ຍັງໄດ້ເຂົ້າ
ຢ້ຽມຂໍ່ານັບທ່ານ ສະເຫຼີມໄຊ 
ກົມມະສິດ ຮອງນາຍົກລັດຖະ
ມັນຕ,ີ ຢຽ້ມຊົມຫມໍູນເຊືອ້ຂອງ
ສະພາແຫ່ງຊາດ ພ້ອມທັງທ່ຽວ
ຊົມສະຖານທ່ີທ່ອງທ່ຽວສຳຄັນ
ຂອງລາວ ຢູ່ນະຄອນຫຼວງວຽງ
ຈັນ, ເມືອງວັງວຽງ ແລະ ເມືອງ
ເຟືອງ ແຂວງວຽງຈັນ ອີກດ້ວຍ.

#  ດັ້ນກີບເມກ

ຄຸນນະທຳທ່ີສາມາດເວ້ົາໄດ້ວ່າເປັນປະ
ຕູສູ່ຄວາມຈະເລີນທ່ີພະພຸດທະເຈ້ົາສອນໄວ້ນ້ັນ 
ມີ 6 ຂໍ້ ທີ່ເປັນທາງສູ່ຄວາມຈະເລີນໃນຊີວິດ 
ແລະ ສັງຄົມ ຄື: 1. ຄວາມບໍ່ມີພະ ຍາດບຽດ
ບຽນ, 2. ການຮັກສາສິນ, 3. ການຮູ້ຈັກຄ້ອຍ
ຕາມຜູ້ຮູ້, 4. ການສຶກສາຄົ້ນຄວ້າໃຫ້ຫຼາຍ, 
5. ການປະພຶດທຳ ແລະ 6. ການມີຈິດໃຈບໍ່
ຫົດຫູ່ທໍ້ຖອຍ; ຄຸນນະທໍາ 6 ປະການນີ້ ບໍ່ພຽງ
ແຕ່ຊ່ວຍສ້າງຊີວິດຄົນເຮົາໃຫ້ຈະເລີນເທ່ົານັ້ນ 
ແຕ່ຍັງສາມາດນຳມາພັດທະນາສັງຄົມໄດ້ເຊ່ັນ
ກັນ, ໝາຍຄວາມວ່າ ເຮົາສ້າງສັງຄົມໃຫ້ຈະ
ເລີນດ້ວຍຄຸນນະທຳດັ່ງກ່າວໄດ້.

ຜູ້ຂຽນຂໍອະທິບາຍຕ່ືມດ່ັງນ້ີ: ຄຸນນະທຳ
ຂໍ້ທີໜຶ່ງຄື ເມື່ອເຮົາມີສຸຂະພາບແຂງແຮງ, ບໍ່ມີ
ພະຍາດບຽດບຽນ ກໍສາມາດປະກອບອາຊີບ
ສຸດຈະລິດ, ຈະເລີນງອກງາມໄດ້ ກ້າວໄປສູ່
ການປະພຶດຕົນຢູ່ໃນສິນທຳ, ບໍ່ບຽດບຽນຄົນ
ອື່ນໃຫ້ເກີດທຸກ; ປະພຶດຕົນເຊື່ອຟັງເຫດຜົນ
ຜູ້ຮູ້ ໝາຍຄວາມວ່າໃຫ້ຮັບຟັງນັກວິຊາການ-
ນັກຄົ້ນຄວ້າ ຜູ້ມີສະຕິບັນຍາແທ້ຈິງ ວ່າເຂົາ

ແນະນຳໃນທາງຖືກຕ້ອງເປັນທຳ ເວົ້າໃຫ້ສັ້ນ
ກໍຄື ຍົກຍ້ອງເຊີດຊູປັນຍາຊົນຜູ້ມີຄວາມຮູ້-
ປັນຍາ ເພາະເຂົາຄົ້ນຄິດທາງຖືກ-ຜິດ ແກ່ຄົນ
ໃນສັງຄົມໄດ້ ເພາະວ່າສັງຄົມໃດກໍຕາມທີ່ຍົກ
ຍ້ອງເຊີດຊູນັກປາດບັນດິດ, ສັງຄົມນັ້ນກໍຈະ
ມີຄວາມສີວິໄລທາງດ້ານວັດທະນະທຳ; ຄຸນ
ນະທຳຂໍ້ທີ 4 ຄື ເນັ້ນໃຫ້ຄົນໃນສັງຄົມເອົາໃຈ
ໃສ່ຕ່ໍການສຶກສາພັດທະນາແນວຄິດຈິດໃຈໃຫ້
ກ້າວໜ້າ, ໃຫ້ເກີດສະຕິປັນຍາ ຮູ້ແຍກແຍະອັນ
ໃດຖືກ ແລະ ອັນໃດຜິດ; ຄຸນນະທຳຂໍ້ທີ 5 ຄື
ການປະພຶດທຳ ໝາຍຄວາມວ່າທຸກຄົນໃນສັງ
ຄົມຕ້ອງຖືຕົນຢູ່ໃນສິນທຳ, ບ່ໍປະພຶດບຽດບຽນ
ກັນ, ຮູ້ຈັກລະອາຍຕໍ່ບາບ ແລະ ຮູ້ຈັກຜົນຂອງ
ການປະພຶດນອກສິນທຳ ຫຼື ລະເມີດລະບຽບ
ວິໄນກົດໝາຍບ້ານເມືອງ ເຊິ່ງຄຸນນະທຳຂໍ້ນີ້ 
ຖ້າໃຜປະຕິບັດໄດ້ກໍນຳໄປສູ່ການມີຊີວິດຈິດ
ໃຈສົດໃສບໍ່ຫົດຫູ່ໜ້າອາຍ, ໄປສະຖານທີ່ໃດ
ກໍມີກຽດສັກສີ. ສັງລວມໄດ້ວ່າ ປະຕູ ຫຼື ຫົນ
ທາງສູ່ຄວາມຈະເລີນຂອງຊີວິດ ແລະ ສັງຄົມ 
ຕ້ອງຮູ້ຈັກປະພຶດສິນທຳ-ຮູ້ຈັກເຄົາລົບລະບຽບ
ວິໄນ, ຮູ້ເຄົາລົບກະຕິກາສັງຄົມ ຢູ່ຮ່ວມກັນກໍ
ຈະເປັນສັງຄົມສະຫງ ົບສຸກ.

ວິທີເຮັດວຽກ

ເມື່ອຮູ້ຈັກພະນັກງານຄັກແນ່ແລ້ວ, ຈຶ່ງຈະເລື່ອນຊັ້ນພະນັກງານດ້ວຍວິທີຖືກຕ້ອງ
ໄດ້. ການເລື່ອນຊັ້ນພະນັກງານນັ້ນບໍ່ຄວນເຮັດຄື: “ຕຳເຂົ້າ” ໝາຍຄວາມວ່າກ່ອນເລື່ອນ
ຊັ້ນກໍ່ບໍ່ກວດເບິ່ງຄັກ, ຫຼັງຈາກການເລື່ອນຊັ້ນແລ້ວກໍ່ບໍ່ຊ່ວຍເຫຼືອເຂົາເຈົ້າ, ເມື່ອເຂົາເຈົ້າ 
ຜິດພາດກໍ່ຊຸກເຂົາເຈົ້າລົງ, ຄອຍຖ້າເບິ່ງເວລາເຂົາເຈົ້າເຮັດດີມາ ແດ່ແລ້ວຈຶ່ງເອົາຂຶ້ນອີກ. 
ພະນັກງານຜູ້ໜຶ່ງທີ່ພວກເຮົາເອົາຂຶ້ນເອົາ ລົງແນວນັ້ນເຖິງ 3 ເທື່ອກໍ່ເປັນຄົນເສຍຈົນຕະ
ຫຼອດຊີວິດ. ກ່ຽວກັບພະນັກງານນັ້ນບໍ່ພຽງແຕ່ກວດເບິ່ງກ່ອນເວລາຈະເລື່ອນຊັ້ນໃຫ້ ແຕ່ 
ວ່າຫຼັງຈາກການເລື່ອນຊັ້ນໃຫ້ແລ້ວກໍຕ້ອງຊ່ວຍເຫຼືອເຂົາເຈົ້າ, ແນະນຳເຂົາເຈົ້າ, ສົ່ງເສີມ
ແນວຄິດເຊື່ອຕົນເອງ ແລະ ນັບຖືຕົນເອງ ຂອງເຂົາເຈົ້າ.

ແຕ່ວ່າຜູ້ທີ່ຄຸຍໂມ້, ອວດອົ່ງບໍ່ແມ່ນມັນຖືຕົນເອງ ເຊື່ອຖືຕົນ ເອງນັ້ນແມ່ນພະຍາດ
ຊະນິດໜຶ່ງທີ່ເອີ້ນວ່າ ພະຍາດອວດອົ່ງສະຫາວ. ເພາະສະນັ້ນຜູ້ທີ່ເປັນຜູ້ນຳຕ້ອງນັບຖືນາໍ້
ໃຈເຊື່ອຖືຕົນເອງ ຂອງສະມາຊິກພັກເຮົາ.

(ສພຊ) - ຕອນບ່າຍວັນ
ເສົາທີ 24 ພຶດສະພາຜ່ານມາ ທີ່
ສະຖານທູດ ສສ.ຫວຽດນາມ 
ປະຈຳ ສປປລາວ, ສະຫາຍ ພົທ. 
ສຸວອນ ເລືອງບຸນມີ ກໍາມະການ
ສູນກາງພັກ, ຮອງປະທານສະພາ
ແຫ່ງຊາດ (ສພຊ) ຕາງໜ້າໃຫ້
ຄະນະປະຈຳສະພາແຫ່ງຊາດ ພ້ອມ
ດ້ວຍຄະນະ ໄດ້ວາງພວງມາລາ 
ແລະ ຂຽນຄຳໄຫວ້ອາໄລ ເພື່ອ
ສະແດງຄວາມເສົ້າສະຫົຼດໃຈຕ່ໍ
ການເສຍຊີວິດຂອງສະຫາຍ ເຈ່ີນ 
ດຶກ ເລືອງ ອະດີດກຳມະການ
ກົມການເມືອງສູນກາງພັກກອມ
ມູນິດຫວຽດນາມ, ອະດີດປະ
ທານປະເທດແຫ່ງ ສາທາລະນະ
ລັດ ສັງຄົມນິຍົມຫວຽດນາມ 
ທ່ີໄດ້ເຖິງແກ່ມໍລະນະກຳໃນວັນ

ທີ 20 ພຶດສະພາ 2025 ເຊິ່ງ
ເນື້ອໃນໄຫວ້ອາໄລຂຽນວ່າ:

ສະພາແຫ່ງຊາດ ແຫ່ງ 
ສາທາລະນະລັດ ປະຊາທິປະໄຕ 
ປະຊາຊົນລາວ ຂໍສະແດງຄວາມ
ອາໄລຮັກຢ່າງສຸດຊ້ຶງ ຕ່ໍການຈາກ
ໄປຢ່າງບ່ໍມີວັນກັບມາຂອງສະຫາຍ 
ເຈີ່ນ ດຶກ ເລືອງ ອະດີດກຳມະ
ການກົມການເມືອງສູນກາງພັກ, 
ອະດີດປະທານປະເທດ ແຫ່ງ 
ສສ.ຫວຽດນາມ, ຜູ້ນຳທີ່ດີເດັ່ນ
ຂອງພັກ, ລັດ ແລະ ປະຊາຊົນ
ຫວຽດນາມ, ທັງເປັນເພື່ອນສະ
ຫາຍທ່ີໃກ້ຊິດສະໜິດສະໜົມຂອງ
ພັກ, ລັດ ແລະ ປະຊາຊົນລາວ.

ສະພາແຫ່ງຊາດພວກເຮົາ 
ຂໍສັນລະເສີນ ແລະ ຈົດຈໍາຜົນ
ງານ, ຄຸນງາມຄວາມດີຂອງສະ
ຫາຍ ເຈີ່ນ ດຶກ ເລືອງ ທີ່ໄດ້ປະ
ກອບສ່ວນສຳຄັນອັນໃຫຍ່ຫຼວງ
ເຂ້ົາໃນການເພ່ີມພູນຄູນສ້າງສາຍ

ພົວພັນມິດຕະພາບອັນຍ່ິງໃຫຍ່, 
ຄວາມສາມັກຄີພິເສດ ແລະ ການ
ຮ່ວມມືຮອບດ້ານ ລະຫວ່າງສອງ
ພັກ, ສອງລັດ, ສອງສະພາແຫ່ງ
ຊາດ ແລະ ປະຊາຊົນສອງຊາດ 
ລາວ-ຫວຽດນາມ, ຫວຽດນາມ-
ລາວ ທີ່ນັບມື້ແໜ້ນແຟ້ນ ແລະ 
ແຕກດອກອອກຜົນຕະຫຼອດມາ.

ໃນທ່າມກາງຄວາມໂສກ
ເສ້ົາເສຍດາຍນ້ີ, ສະພາແຫ່ງຊາດ
ພວກຂ້າພະເຈ້ົາ ຂໍສະແດງຄວາມ
ເສົ້າສະຫຼົດໃຈ ແລະ ຂໍແບ່ງເບົາ
ຄວາມທຸກໂສກນໍາຄະນະບໍລິຫານ
ງານສູນກາງພັກກອມມູນິດຫວຽດ
ນາມ, ສະພາແຫ່ງຊາດ ແຫ່ງ ສສ.
ຫວຽດນາມ, ຄະນະກຳມະການ
ສູນກາງແນວໂຮມປະເທດຊາດ
ຫວຽດນາມ ແລະ ປະຊາຊົນ
ຫວຽດນາມອ້າຍນ້ອງ ພ້ອມດ້ວຍ
ຄອບຄົວສະຫາຍ ເຈ່ີນ ດຶກ ເລືອງ 
ມານະໂອກາດນີ້ດ້ວຍ.

z6hcmoDDD
   (ຕ່ໍຈາກໜ້າ 1)

(ສພຊ) - ວັນທີ 22-23 
ພຶດສະພາ 2025 ຄະນະຜູ້ແທນ
ສະພາແຫ່ງຊາດ ແຫ່ງ ສປປລາວ 
ນຳໂດຍທ່ານ ສົມມາດ ພົລເສນາ 
ຮອງປະທານສະພາແຫ່ງຊາດ ໄດ້
ເຂ້ົາຮ່ວມກອງປະຊຸມດ້ານນິເວດ
ວິທະຍາສາກົນ ເນບສະກີ ຄັ້ງທີ 
11 ທ່ີນະຄອນເຊັນປີເຕີສະເບີກ, 
ສະຫະພັນລັດເຊຍ ພາຍໃຕ້ການ
ເປັນປະທານຂອງທ່ານ ນາງ ວາ
ເລນຕິນາ ມັດວຽນໂກ ປະທານ
ສະພາສູງ ແຫ່ງ ສ.ລັດເຊຍ ເຊິ່ງ
ມີຄະນະຜູ້ແທນທ່ີນໍາໂດຍປະທານ, 
ຮອງປະທານ ແລະ ສະມາຊິກລັດ
ຖະສະພາ ຈາກ 76 ປະເທດ 
ແລະ ອົງການຈັດຕ້ັງສາກົນທ່ີກ່ຽວ
ຂ້ອງ 17 ພາກສ່ວນ 
ເຂົ້າຮ່ວມ.

ກອງປະຊຸມຄ້ັງນ້ີ ຈັດຂ້ຶນ
ພາຍໃຕ້ຫົວຂ້ໍ: “ຄວາມກົມກຽວ
ຂອງມະນຸດກັບທຳມະຊາດຢູ່ໃນ
ໂລກ” ເຊ່ິງຄະນະຜູ້ແທນ ໄດ້ພ້ອມ
ກັນຂ້ຶນກ່າວປາໄສໃນກອງປະຊຸມ

ໃຫຍ່ຄົບຄະນະ ພາຍໃຕ້ຫົວຂໍ້: 
“ນິເວດວິທະຍາກັບຄວາມເປັນ
ຈິງໃໝ່: ສິ່ງທ້າທາຍ ແລະ ກາ
ລະໂອກາດ”. ນອກຈາກນ້ັນ, ຍັງ
ມີກອງປະຊຸມສົນທະນາພາຍໃຕ້
ຫົວຂໍ້ຍ່ອຍຕ່າງໆ ເຊັ່ນ: ປັນຍາ
ປະດິດ ແລະ ເທັກໂນໂລຊຂ້ັີນສງູ 
ໃນການປົກປ້ອງສ່ິງແວດລ້ອມ; 
ການຂຸດຄ້ົນແຫ່ຼງຊັບພະຍາກອນ; 
ການຮ່ວມມືດ້ານສ່ິງແວດລ້ອມ, 
ຄວາມໝ້ັນຄົງທາງສະບຽງອາ
ຫານ ໃນສະພາບການປຽ່ນແປງ
ຂອງດິນຟ້າອາກາດ; ຫຼຸດຜ່ອນ
ການປ່ອຍແກ໊ສຄາບອນ ເພື່ອ
ການພັດທະນາເສດຖະກິດສີຂຽວ; 
ການພັດທະນາການທ່ອງທ່ຽວ
ແບບອະນຸລັກ ທ່ີເປັນມິດກັບທໍາ
ມະຊາດ; ສົ່ງເສີມບົດບາດຂອງ
ແມ່ຍິງໃນການປົກປັກຮັກສາສ່ິງ
ແວດລ້ອມ ລວມທັງການພັດທະ
ນາຕົວເມືອງໃຫຍ່ແບບຍືນຍົງ 
ແລະ ອື່ນໆ.

ການເຂ້ົາຮ່ວມກອງປະ
ຊຸມຄັ້ງນີ້, ທ່ານ ສົມມາດ ພົລເສ
ນາ ຫົວໜ້າຄະນະຜູ້ແທນລາວ 

ໄດ້ກ່າວປາໄສໃນກອງປະຊຸມ
ໃຫຍ່ຄົບຄະນະ ໂດຍຍົກໃຫ້ເຫັນ
ເຖິງຜົນກະທົບຕ່ໍກັບລະບົບນິເວດ
ໃນປັດຈຸບັນ ທັງຕີລາຄາສູງຕໍ່
ຄວາມພະຍາຍາມຂອງປະເທດ
ຕ່າງໆ ທີ່ໄດ້ໃຫ້ຄວາມສຳຄັນຕໍ່
ການປົກປັກຮັກສາສ່ິງແວດລ້ອມ, 
ລະບົບນິເວດ ແລະ ການແກ້ໄຂ
ບັນຫາການປ່ຽນແປງດິນຟ້າອາ
ກາດ ໂດຍການກຳນົດນະໂຍບາຍ
ພາຍໃນ ແລະ ການຈັດຕັ້ງປະຕິ
ບັດສົນທິສັນຍາສາກົນຕ່າງໆທ່ີ
ກ່ຽວຂ້ອງ. ພ້ອມກັນນີ້, ທ່ານ
ຍັງຍົກໃຫ້ເຫັນເຖິງຄວາມເອົາ
ໃຈໃສ່ຂອງ ສປປລາວ ຕ່ໍກັບວຽກ
ງານດ່ັງກ່າວ ໂດຍສະພາແຫ່ງຊາດ
ໄດ້ຮັບຮອງເອົາການສ້າງ ແລະ 
ປັບປຸງກົດໝາຍຫຼາຍສະບັບ ພ້ອມ
ທັງມີການຊຸກຍູ້ ແລະ ຕິດຕາມ
ກວດກາຢ່າງໃກ້ຊິດ ໃນການຈັດ
ຕັ້ງປະຕິບັດກົດໝາຍ, ແຜນພັດ
ທະນາເສດຖະກິດ-ສັງຄົມແຫ່ງ
ຊາດ, ຍຸດທະສາດແຫ່ງຊາດ ແລະ 
ການຈັດຕ້ັງປະຕິບັດສົນທິສັນຍາ
ສາກົນຕ່າງໆໃນຂົງເຂດດ່ັງກ່າວ; 

ພ້ອມນັ້ນ, ສປປລາວ ຍງັເປັນປະ
ເທດທຳອິດຂອງອາຊຽນ ໃນການ
ໃຫ້ສັດຕະຍາບັນແກ່ສົນທິສັນຍາ
ປາຣີ ວ່າດ້ວຍການປ່ຽນແປງດິນ
ຟ້າອາກາດ ແລະ ໄດ້ເປັນເຈ້ົາການ
ໃນການຮ່ວມມືຢ່າງໃກ້ຊິດກັບ
ບັນດາປະເທດເພ່ືອນມິດໃນອາ
ຊຽນ, ຂອບການຮ່ວມມືຂອງ 
MRC ແລະ ການຮ່ວມມືໃນ
ຂອບແມ່ນໍ້າຂອງ-ແມ່ນໍ້າລ້ານ
ຊ້າງ ເຊ່ິງເປັນການປະກອບສ່ວນ
ເຂ້ົາໃນການສ່ົງເສີມການປົກປ້ອງ 
ແລະ ການບລໍຫິານ-ຈດັການລະ
ບົບນິເວດ ໃຫ້ມີຄວາມຍືນຍົງ, 
ຮັບປະກັນໃຫ້ປະຊາຊົນສາມາດ

ປັບຕົວຢ່າງກົມກຽວເຂ້ົາກັບທຳ
ມະຊາດ ແລະ ສິ່ງແວດລ້ອມທີ່
ມີການປ່ຽນແປງໃໝ່. ພິເສດ, 
ທ່ານຍັງໄດ້ກ່າວສະແດງຄວາມ
ຊົມເຊີຍຕ່ໍການສະເຫີຼມສະຫຼອງ
ວັນໄຊຊະນະປົກປ້ອງປິຕຸພູມຂອງ
ຊາວລັດເຊຍ ພ້ອມທັງກ່າວຍົກ
ຍ້ອງນະຄອນເຊັນປີເຕີສະເບີກ 
ກໍຄືເມືອງເລນິນກຣາດໃນເມືອ
ກ່ອນ ວ່າເປັນເມືອງວິລະຊົນ ແລະ 
ເປັນເມືອງທ່ີບັນພະບຸລຸດຂອງ
ຄອບຄົວ ພົລເສນາ ໄດ້ຮັບການ
ສຶກສາຮໍ່າຮຽນໃນອະດີດອີກ
ດ້ວຍ, ເຊິ່ງໄດ້ຮັບຄວາມຍິນດີ 
ແລະ ການຕົບ ມືຊົມເຊີຍຫຼາຍ

ຄັ້ງຈາກຜູ້ແທນກອງປະຊຸມ.
ໃນໂອກາດເຂ້ົາຮ່ວມກອງ

ປະຊຸມຄັ້ງນີ້, ທ່ານ ສົມມາດ ພົລ
ເສນາ ພ້ອມດ້ວຍຄະນະ ຍັງໄດ້
ພົບປະເຮັດວຽກແບບສອງຝ່າຍ
ກບັທ່ານ ນໂິກລາຍ ຊຣູາວະເລບັ 
ຮອງປະທານສະພາສູງລັດເຊຍ 
ພ້ອມທັງພົບປະແບບສອງຝ່າຍ
ກັບທ່ານ ເລ ມິງ ຮວານ ຮອງ
ປະທານສະພາແຫ່ງຊາດຫວຽດ
ນາມ, ເຊິ່ງການພົບປະດັ່ງກ່າວ 
ເປັນການປະກອບສ່ວນສຳຄັນ
ເຂ້ົາໃນການສ່ົງເສີມການພົວພັນ 
ແລະ ການຮ່ວມມືໃນຂົງເຂດນິ
ຕິບັນຍັດ ໃຫ້ແໜ້ນແຟ້ນຍ່ິງຂ້ຶນ.

.9 da[lt]u]tIjk'dkp0v'38gv'F    ,N\bj']k;wxsk|=4tcs^'
muj,u-njlP' grnjvxbdlk[aoskmuj[+|Ao.9 
lq,luG  mjko|= r=fu0hvp,u[aoskg]njv'\hkgvydohvp 
  8hv'gIafco;.ffuL
|=4tcs^'G c,jo[=K [+,uspa'pkd rP'c8jg9Qklajoc0o
  8tŝvfg;]k \hkgvyd0v'g9Qkdt-y.spj0Bo
  gv'
lq,luG  c,jos;kK mjko|= 0v[.9gfu 

lq,luda[[hkofh;p7;k,fu.9 c]t 9tlajoc0om5dgmnjv
muj,u3vdkfS ,N\bj']k;0uj]qfg,wx8ts^kfF ,u-kp\5j,7qo\bj'
la'gdfgsao 9bj'g0Qkwx4k,;jkG
-kp\5j,G lk;DDD g9Qkwxsk|=4tcs^',kc,jo[=K
lq,luG  c,jocs^tDDD vhk;KKK g9QkI6hwfhco;.fLLL

mao.foAolq,lud=I6h7e8v[.omaomuDDD g,njvgsao-kp
\5j,oaj'lajo0k16j8ts^vfg;]kD

7t8yg8nvo.9
#  fvdsphk 

f  .dh-yIvf;aomu ! ,y45ok gsao0jk;;jk,us^kp
c0;'dP,rhv, .odkox6d8Qow,h grnjv7no7;k,lq,
f5o.shcdjme,t-kf g-uogfuK g-uo-j;pdaox6dlhk' rbd
lkrnfokMrao c8j1jkw]g]upxt sjP;8kpwx]hk xuoUK 
pyo;jk8k,leoad'kovq'dkog[Nv' [5d\adgvqk.9.lj 
x6d8Qow,hw;hxtfa[ ]e'k,8jeg8hp c8j,urqh;Iqj,g1ao 
oAookK

f  7q[Iv[ *( xu  ;aocsd75d1jk',tsaflt9ao
0v'[aofkmjkoz6hoe c]t co;]k;Iad-kf [afoUxt
s;aflkfzjkorQo zqo'ko.spj,u,k x;'xt-k9k]bd 
7jk75o7;o7E s^ko0=oezqo'kovhk' .shx;'xt-kwfh
9e9nj @$ rbfltrkc,jo,N mjkos^q[]Us^udwr oAookK ]k;
gIqk9bj'wfh gvdt]kf,k,n 0=4ngvqkg;mu dt;ulkflko
lhvp ]t]bd7nos;oI6h [5o75omjko9e9nj 4ngvqkco;mk'
mjkoljv'-U oerk-kf9tg]uodhk;faj'xtlq' -v[c]h;K

       ;kf
    dt;u]k;

7;o,v[;Pdco;.f
#  ຫຼານເຈົ້ານ້ອຍ

j ວຽກງານຕຳແໜ່ງຕັ້ງ    ຍໍຍື່ນຍັງຄົນ

ບໍ່ໄດ້ຄຳນຶງເຖິງ     ວ່າໃຜທຳໄດ້
ໂງ່ງ ົມໂຈມເອົາໃຫ້    ຕາມໃຈຄົນແຕ່ງ
ແບ່ງງານບໍ່ເບິ່ງເບື້ອງ    ຄວາມຮູ້ທີ່ມີ

j ຄົນທີ່ຖືກແຕ່ງຕັ້ງ    ຊົມຊື່ນຍິນດີ
ຮືຮາຫຼົງໄຫຼນຳ     ວຽກງານຕົນໄດ້
ດັງປຶ່ງທັງຂຶງກ້າມ     ແຂນໂຂງວາງມາດ
ສະຫຼອງປະກາດໃຫ້    ຄົນຮູ້ທົ່ວແດນ

j ຕົວຈິງເຮັດບໍ່ໄດ້    ຕາມທີ່ຕົນຫວັງ
ນັ່ງນອນແນນຳງານ    ຜ່ານໄປຫຼາຍມື້
ອັນທີ່ຮືຮາໄດ້     ການງານສູງສົ່ງ
ບໍ່ໄດ້ບົ່ງບອກໄດ້     ໂຕນັ້ນເກັ່ງຈິງ

j ຄົນມອບງານຈຶ່ງຕ້ອງ    ຕອງໄຕ່ດີໆ
ມອບງານຄວນແລຫຼຽວ    ເບິ່ງໄປຫຼາຍດ້ານ
ຄວາມໂວຫານວານເວົ້າ    ຊຸເດົາເອງວ່າເຂົາເກັ່ງ
ຄວນເລັ່ງແລເບິ່ງເບື້ອງ    ງານແທ້ທີ່ເພິ່ນທຳ

j ຄວນປຶກສາເພິ່ນຜູ້    ຫຼຽວລ່ຳແລເຫັນ
ວ່າວຽກງານຄວນຍໍ    ຍື່ນໃຜກັນແທ້
ຢ່າໄດ້ເຫັນສາຍເສັ້ນ    ເອັນເຄືອຄະນາຍາດ
ຄວາມສາມາດບໍ່ໃຫ້ ມອບວຽກເຮັດບໍ່ໄດ້ ມັນກໍໄຮ້ຄ່າຄຸນ ທ່ານເອີຍ!

ການຫາວຈະເກີດຂ້ຶນເມື່ອຮ່າງ
ກາຍມີອົກຊີແຊນບໍ່ພຽງພໍ ຫຼື ມີ
ກາກໂບນິກຫຼາຍເກີນໄປໃນເລືອດ 
ຈົນເຮັດໃຫ້ເຫງ ົານອນ, ງ່ວງ 
ແລະ ໃນທ່ີສຸດກໍຫາວນອນນ້ັນເອງ.

ການຫາວນອນເລ້ືອຍໆ 
ແມ່ນການຫາວທ່ີເກີດຂ້ຶນຫຼາຍ
ກວ່າໜຶ່ງຄັ້ງຕໍ່ນາທີ ເຖິງວ່າສາ
ເຫດທ່ົວໄປຂອງການການຫາວ
ອາດຈະເກີດຈາກຄວາມຢາກນອນ 
ຫຼື ໝົດແຮງ ແຕ່ບາງເທື່ອການ

sk;s^kp vkf,uvao8t]kp8+l50trk[
# ຮຽບຮຽງໂດຍ: ນ້ຳສົ້ມ

ຫາວທີຜ່ິດປົກກະຕນິັ້ນ ອາດຈະ
ເກີດມາຈາກເຫດຜົນດັ່ງນີ້:

1. ພັກຜ່ອນບໍ່ພຽງພໍ
ການພັກຜ່ອນບໍ່ພຽງພໍ

ໃນຕອນກາງຄືນ ເຮັດໃຫ້ເກີດ
ອາການຢາກນອນໃນຕອນກາງ
ເວັນ ເບິ່ງຄືວ່າບໍ່ຮ້າຍແຮງ ແຕ່
ອາດຈະສົ່ງຜົນກະທົບຕ່ໍລະບົບ
ພູມຕ້ານທານ ເຮັດໃຫ້ເກີດຄວາມ
ສ່ຽງຕ່ໍການເປັນພະຍາດຮ້າຍແຮງ
ຕ່າງໆ ເຊັ່ນ: ໂຣກອ້ວນ, ໂຣກ

ຫົວໃຈ ຫືຼ ໂຣກຊຶມເສ້ົາ ແລະ ອ່ືນໆ.
2. ນອນບໍ່ຫຼັບ
ການນອນບ່ໍຫັຼບເປັນອາ

ການທ່ີຮ່າງກາຍຮູ້ສຶກຢາກນອນ 
ແຕ່ບ່ໍສາມາດຫັຼບໄດ້ ອາດຈະໃຊ້
ເວລາດົນກວ່າປົກກະຕິ, ນອນ
ຫຼັບຍາກແຕ່ຕື່ນເຊົ້າ ຫຼື ຕື່ນໃນ
ກາງຄືນແລ້ວບໍ່ສາມາດນອນຕ່ໍ
ໄດ້ ເຮັດໃຫ້ຮ່າງກາຍຮູ້ສຶກອ່ອນ
ເພຍ ສະນັ້ນ, ຄວນເຂົ້ານອນໃຫ້
ເປນັເວລາ ເພ່ືອໃຫ້ຮາ່ງກາຍຊນິ
ເຄີຍ ແລະ ຄວນງ ົດເຄື່ອງດື່ມທີ່
ມີສານກະຕຸ້ນສະໝອງເຊັ່ນ: ຄາ
ເຟອີນທ່ີມີໃນຊາ, ກາເຟ, ນ້ຳອັດ
ລົມ, ເຄື່ອງດື່ມພະລັງງານ ແລະ 
ອື່ນໆ; ແຕ່ຖ້າມີອາການນອນບໍ່
ຫຼັບເລື້ອຍໆ ຄວນໄປພົບແພດ.

3. ຜົນຂ້າງຄຽງຂອງຢາ
ກຸ່ມຄົນທ່ີກິນຢາເຊັ່ນ: 

ຢາຕ້ານອາການຊມຶເສົາ້ ຫືຼ ວິຕົກ
ກງັວົນ ອາດຈະເຮດັໃຫ້ເກດີຜນົ
ຂ້າງຄຽງ ມີອາການງ່ວງຊຶມ ແຕ່
ນອນບໍ່ຫຼັບ.

4. ຜົນຂ້າງຄຽງຈາກພະ
ຍາດທີ່ເປັນ

ມີຫຼາຍພະຍາດທ່ີເຮັດ
ໃຫ້ຮ່າງກາຍງ່ວງນອນຫຼາຍກວ່າ
ປົກກະຕິ ເຊັ່ນ: ເປືອກປະສາດ
ອັກເສບ MS (multiple 
sclerosis), ເນື້ອງອກໃນສະ
ໝອງ, ໂຣກຫຼອດເລືອດໃນສະ
ໝອງ, ພະຍາດບ້າໝູ ແລະ ອ່ືນໆ.

ແຫຼ່ງຂໍ້ມູນ: 
www.sanook.com

5
ເມ່ືອທ່ານຫາວ ຄົນອ້ອມ

ຂ້າງມັກຈະຖາມວ່າ ນອນເດິກ
ຫວາ ຫຼື ບໍ່ໄດ້ນອນບໍ? ຫຼື ຖ້ານັ່ງ
ລົມກັນອາດຈະຖືກຖາມວ່າເບ່ືອ
ຫວາ ຫຼື ຖືກແນມດ້ວຍສາຍຕາ
ທ່ີບ່ົງບອກວ່າທ່ານກຳລັງເສຍມາ
ລະຍາດ? ແຕ່ແທ້ຈິງແລ້ວຮ່າງ
ກາຍສ່ັງໃຫ້ຫາວ ແຕ່ເພາະສາເຫດ
ຫຍັງນັ້ນ ແລະ ຫາວສ່ຳໃດຈຶ່ງ
ເອີ້ນວ່າຜິດປົກກະຕິ; ມື້ນີ້, ໃນ
ຄໍລຳສຸກສະບາຍຫາຍໂລຄາສະ
ບັບນີ້ ເຮົາມີມານຳສະເໜີ ເພື່ອ
ເປັນອີກໜ່ຶງທາງເລືອກໃນການ
ສັງເກດໂຕເອງ.

ການຫາວ ແມ່ນກົນໄກ
ໜ່ຶງຂອງຮ່າງກາຍທ່ີບ່ົງບອກວ່າ
ຕ້ອງການເອົາອົກຊີແຊນຈາກອາ
ກາດ ເຂົ້າໄປໃນກະແສເລືອດ 
ພ້ອມທັງຊ່ວຍຂັບກາກໂບນິກ
ອອກຈາກກະແສເລືອດ ເພ່ືອຮັກ
ສາຄວາມສົມດູນຂອງຮ່າງກາຍ; 



;aomu @&{#!}&}@W@&PHOUTHEN PASAXON 11
  
]af
4t

ltrk8jk’xtgmf

(Xinhua) -   ກອງ ປະ
ຊຸມສະໄໝສາມັນເທ່ືອ ທີ 9 ຂອງ
ສະພາ ແຫ່ງ ຊາດ ຫວຽດນາມ  ຊຸດ
 ທີ XV ໄດ້ໄຂຂຶ້ນຢ່າງເປັນທາງ
ການ ເມ່ືອວັນຈັນ ທີ 5 ພຶດສະພາ
ຜ່ານມາ.

ໃນການກ່າວ ຄຳ ເຫັນ ໄຂ 
ກອງ ປະຊຸມ,  ປະທານ ສະພາ ແຫ່ງ
 ຊາດ  ເຈີ່ນ  ແທ໋ງ ເໝີ້ນ (Tran 
Thanh Man)  ໃຫ້ ຮູ້ ວ່າ: ບັນດາ
ສະມາຊິກ ສະພາ  ແຫ່ງ ຊາດ ຈະ ປຶກ

ltrkcsj'-kfs;Pfok,
xt-5,sk]nŝkp[aoskle7ao
ສາ ຫາລື  ຫຼາຍ ບັນຫາ ສຳຄັນ ທຸກ 
ຂະ ແໜງ ການ,  ໃນ ນ້ັນ ມີ ການ ປັບ
ປຸງ ລັດຖະທຳ ມະນູນ,  ສ້າງ ແລະ 
ປັບປຸງກົດໝາຍ,  ຕິດຕາມກວດ
ກາ ສູງ ສຸດ,  ຕັດສິນ ນະ ໂຍບາຍ 
ແຫ່ງ ຊາດ, ແຜນ ພັດທະນາ ເສດ
ຖະກດິ-ສງັຄມົ  ແລະ ງບົປະມານ
 ແຫ່ງ ລັດ.

ປະທານ ສະພາ ແຫ່ງ ຊາດ 
ເນ້ັນ ໜັກ ເຖິງ ຄວາມ ໝາຍຄວາມ
ສຳຄັນທາງ ປະຫວັດສາດ ຂອງ 
ກອງ ປະຊຸມຄ້ັງນ້ີ ໂດຍອະທິບາຍ
ວ່າ ແມ່ນ ບາດກ້າວ ບຸກທະລຸ ດ້ານ 
ສະ ຖາ ບັນ  ໃນ ຂະນະ ທີ່ຫວຽດ

ນາມກຳລັງກ້າວ ເຂ້ົາ ສູ່ ຍຸກ ໃໝ່ 
ແຫ່ງ ການ ຫັນ ເປັນ ທັນ ສະ ໄໝ, 
ຫັນ ເປັນ ດິ ຈິ ຕອນ, ຄວາມ ຍືນ ຍົງ
ທາງ ສິ່ງ ແວດ ລ້ອມ  ແລະ  ການ
ພັດທະນາ ໃນ ໄລຍະ ຍາວ.

ຄາດ ວ່າ, ສະພາ ແຫ່ງ ຊາດ 
ຈະ ຜ່ານ ມະຕິ ເພ່ືອ ຊຸກຍູ້ ການ ເຕີບ
ໂຕທາງ ເສດຖະກິດ ພາກ ເອກະ ຊົນ  
ແລະ ລົງທຶນ ໃນການພັດທະນາ 
ລະບົບ ທາງ ລົດ ໄຟ ແຫ່ງ ຊາດ.

ກອງ ປະຊຸມຈະ ດຳ ເນີນ 
ໄປ ຮອດ ວັນ ທີ 30 ມິຖຸນາ ໂດຍ
 ແບ່ງ ອອກ ເປັນ 2  ໄລຍະ.

(Xinhua) - ຈາຄອບສ໌ 
ເອັມວຳເບເກເລ (Jacobs 
Mwambegele) ປະທານຄະນະ 
ກຳມະການ ເລືອກ ຕ້ັງ ແຫ່ງ ຊາດ
 ເອກະລາດ (Independent 
National Electoral Com-
mission - INEC) ປະກາດ
ເມື່ອວັນຈັນທີ 12 ພຶດສະພາ
ຜ່ານມາວ່າ ໄດ້ສ້າງຕັ້ງ 8 ເຂດ
ເລືອກຕັ້ງໃໝ່ ສຳລັບທີ່ນັ່ງໃນ
ສະ ພາ ແຫ່ງ ຊາດ ໃນການ ເລືອກ 
ຕ້ັງ ທ່ົວ ໄປ  ໃນ ເດືອນ ຕຸລາ 2025; 
ເອັມວຳເບເກເລ ກ່າວ ໃນ ການ
ຖະແຫຼງ ຂ່າວ ທ່ີ ນະຄອນຫຼວງໂດ
ໂດມາ (Dodoma)  ວ່າ: 8  ເຂດ
 ເລືອກ ຕັ້ງ ໃໝ່ນີ້  ໄດ້ ເຮັດໃຫ້ ຈຳ
ນວນ ເຂດ ເລືອກ ຕ້ັງ ທັງ ໝົດ ສຳ
ລັບທ່ີນ່ັງໃນສະ ພາ ແຫ່ງ ຊາດ ຂ້ຶນ

 ເປັນ 272 ເຂດ.
ປັດຈຸ ບັນ, INEC ພວມ

 ປັບປຸງ ບັດ ລົງ ທະ ບຽນ ຜູ້ ມີ ສິດ
 ເລືອກ ຕັ້ງ  ແລະ  ລົງ ທະ ບຽນ ຜູ້ ມີ 
ສິດ ເລືອກ ຕັ້ງ  ໃໝ່ ສຳລັບການ

ເລືອກ ຕັ້ງທົ່ວ ໄປ ເພື່ອ ເລືອກສະ
ມາຊິກ ສະພາເທດສະບານ, ສະ 
ມາ ຊິກສະ ພາ ແຫ່ງ ຊາດ ແລະ  ປະ 
ທາ ນາ ທິ ບໍ ດີ.

(Xinhua) - ກອງ ປະ
ຊຸມ ລັດຖະສະພາລະດັບ ສູງ ຄ້ັງ ທີ 
19 ຂອງ ສະຫະພັນ ລດັຖະສະພາ 
ລັດ ສະມາຊິກ ອົງການ ຮ່ວມ ມື 
ອິດສະ ລາມ (Parliamentary 
Union of the Member 
States of the Organization 
of Islamic Cooperation - 
PUIC)  ໄດ້ ໄຂ ຂຶ້ນ ເມື່ອ ວັນ ພຸດ 
ທີ 14 ພຶດສະພາຜ່ານມາ ທີ່ ຕຶກ 
ລັດຖະສະພາ ອິນ ໂດ ເນ ເຊຍ  ໃນ
ໃຈກາງ ນະຄອນຫຼວງ ຈາ ກາ ຕາ.

ປຣາໂບໂວ ຊູບຽນໂຕ 
(Prabowo Subianto) ປະທາ
ນາທິບໍດີອິນໂດເນເຊຍ ໄດ້ກ່າວ
ເປີດກອງປະຊຸມ ຢ່າງ ເປັນ ທາງ 
ການວ່າ PUIC ໄດ້ກາຍເປັນເວ
ທີປາ ໄສ ທ່ີສຳຄັນ ໃນ ການ ປະ ເຊີນ

 ໜ້າ ກັບບັນດາສິ່ງທ້າທາຍທ່ົວ
ໂລກທ່ີຊັບຊ້ອນຫຼາຍຂ້ຶນເລ້ືອຍໆ 
ແລະ ມີຄວາມກ່ຽວຂ້ອງຫຼາຍຂ້ຶນ
ເລື້ອຍໆ ທ່າມກາງຄວາມແຕກ
ແຍກທ່ົວໂລກ; ພ້ອມທັງ ສະ ແດງ 
ຄວາມ ຊົມ ເຊີຍ  ແລະ ຫວັງ ຢ່າງ 
ຍ່ິງ ຕ່ໍ ບົດບາດ ຂອງ PUIC  ໃນຖາ
ນະ ເປັນ ຂົວ ຕ່ໍທາງ ການ ທູດ  ລັດ
ຖະສະພາ ທ່ີ ເສີມ ຂະຫຍາຍ ຄວາມ
ສາມັກຄີ ລະຫວ່າງປະເທດ ອິດສະ 
ລາມ, ຮຽກຮ້ອງ ຄວາມ ຍຸຕິ ທຳ 
 ແລະ  ສະ ເໜີແນວທາງ ແກ້ ໄຂ ບັນ
ຫາ ຊັບຊ້ອນຕ່າງໆທ່ົວ ໂລກ. 
ການ ຮ່ວມ ມື ລະຫວ່າງ ລັດຖະສະ
ພາ ອິດສະ ລາມ  ແມ່ນ ເຄ່ືອງມືທາງ
 ຍຸດ ທະ ສາດ ໃນການສົ່ງເສີມ ລະ 
ບຽບ ໂລກ ທີ່ ຍຸຕິ ທຳ  ແລະ  ມີ ສັນ
ຕິພາບຫຼາຍຂຶ້ນ.

ກອງ ປະຊຸມ PUIC ຄັ້ງ
ທີ 19 ຈັດຂ້ຶນເພ່ືອໃຫ້ກົງກັບວັນ
ຄົບຮອບ 25 ປີຂອງ PUIC ນັບ
ຕັ້ງແຕ່ການສ້າງຕັ້ງໃນປີ 1999  
ທີ່ປະ ເທດ ອີ ຣານ ແລະ  ມີ ສໍາ ນັກ
ງານ ໃຫຍ່ ຢູ່ນະຄອນຫຼວງເຕຮາຣານ.

ເວທີ ປາ ໄສ ດ່ັງກ່າວ ມີ ຫົວ
 ຂໍ້ ວ່າ “ການ ປົກຄອງ ທີ່ ດີ  ແລະ 
ບັນດາ ສະ ຖາ ບັນ ທ່ີ ເຂ້ັມ ແຂງ      ແມ່ນ
ເສົາ ຄ້ຳ ແຫ່ງ ຄວາມ ຢືດ ຢຸ່ນ” ໂດຍ 
ມີຄະນະຜູ້ແທນ ລັດຖະສະພາ ຈາກ 
38 ປະ ເທດ ທີ່ ເປັນ ສະມາຊິກ 
ຂອງ ອົງການ ຮ່ວມ ມື ອິດສະ ລາມ 
ເຂົ້າຮ່ວມທັງໝົດ 450 ຄົນ ເຊິ່ງ 
ສຸມ ໃສ່ເລ່ືອງການ ເມືອງ,  ເສດຖະ
ກິດ  ແລະ ວັດທະນະທຳ,  ວຽກ
ງານແມ່ຍິງ  ແລະ ຄອບຄົວ,  ແລະ 
ບັນຫາ ປາ ແລັດ ສະ ຕິນ.

(Xinhua) - ວັນ ອັງຄານ
ທີ 6 ພຶດສະພາຜ່ານມາ, ທ່ານ  
ຈ້າວ  ເລີ້ ຈີ້  ກຳມະການຄະນະ ປະ
ຈຳ ກົມ ການ ເມືອງ ສູນ ກາງ ພັກ 
ກອມ ມູນິດ ຈີນ, ປະທານ ຄະນະ 
ປະຈຳ ສະພາ ຜູ້ ແທນ ປະຊາຊົນ  ທ່ົວ
ປະເທດຈີນ  (NPC) ໄດ້ ເນັ້ນ
ໜັກ ເຖິງ ຄວາມ ສຳຄັນ ຂອງ ການ
ປະຕິບັດ ກົດໝາຍ ປ່າ ໄມ້ ຂອງ ປະ
ເທດ ຢ່າງ ມີ ປະສິດທິ ຜົນ  ເພ່ືອ ຮັບ
ປະກັນ ການ ປົກ ປັກ ຮັກສາ  ແລະ  
ການ ນຳ ໃຊ້ ຊັບພະຍາກອນ ປ່າ ໄມ້
ຢ່າງ ສົມ ເຫດ ສົມ ຜົນ  ແລະ  ການ
ພັດທະນາ ປ່າ ໄມ້ ທ່ີ ມີ ຄຸນ ນະພາ ບ
ສູງ; ທ່ານ ກ່າວ ຄຳ ປາ ໄສ ດັ່ງກ່າວ
ໃນ ຂະນະ ທ່ີ  ໂອ້ ລົມ ສົນທະນາ ກັບ
 ສະມາຊິກ ຂອງຄະນະ ກວດກາ
ການການບັງຄັບໃຊ້ ກົດໝາຍ ປ່າ 
ໄມ້   ໃນ ກອງ ປະຊຸມທີ່ຈັດຂຶ້ນ ຢູ່ 
ນະຄອນຫຼວງ ປັກ ກິ່ງ.

ທ່ານ  ຈາ້ວ ກາ່ວວ່າ ການ
ກວດກາການບັງຄັບໃຊ້ກົດໝາຍ 
ຄວນລະບຸບັນດາບັນຫາພ້ົນ ເດ່ັນ
ທ່ີເປັນອຸປະສັກຕ່ໍການບັງຄັບ
ໃຊ້ກົດໝາຍ ແລະ ເປັນຂໍ້ຈໍາກັດ
ຕ່ໍການພັດທະນາປ່າໄມ້ໃຫ້ມີຄຸນ
ນະພາບສູງ, ຮຽກຮ້ອງ ໃຫ້ ມີ 
ຄວາມ  ພະຍາຍາມ ເພ່ີມ ທະວີ ການ
ປົກ ປັກ ຮັກສາ ທັງຊັບພະຍາກອນ 
ປ່າ ໄມ້  ແລະ ຜົນ ປະ ໂຫຍ ດຂອງ 
ເຈົາ້ໜ້າທ່ີ ປາ່ໄມ;້ ທ່ານກາ່ວ ຕ່ືມ
 ວ່າ: ລັດຖະບານ ທ້ອງ ຖິ່ນ  ແລະ 
ອຳນາດການປົກຄອງທ່ີກ່ຽວຂ້ອງ  
ຄວນ ກວດກາ ຢ່າງ ເຂ້ັມ ງວດ  ແລະ 
 ລົງ ໂທດ ຕ່ໍ ການ ກະທຳ ຜິດ ກົດ
ໝາຍ ທ່ີ ທຳລາຍ ຊັບພະຍາກອນ

 ປ່າ ໄມ້ ຫຼື  ລະເມີດ ຜົນ ປະ ໂຫຍ ດ
ຂອງ  ເຈົ້າໜ້າທີ່ ປ່າໄມ້.

ທ່ານ  ຈ້າວ  ເລີ້ ຈີ້ ຮຽກ
ຮ້ອງ ໃຫ້ ສະພາ ຜູ້ ແທນປະຊາຊົນ  
ປະຕິບັດ ໜ້າ ທ່ີ ຂອງ ຕົນ ຕາມ ກົດ
ໝາຍ  ແລະ ມີ ບົດບາດຢ່າງ ຕັ້ງ
ໜ້າ ໃນ ການ ຊຸກຍູ້ ສົ່ງເສີມການ 
ພັດທະນາ ທ່ີ ມີ ຄຸນ ນະພາ ບສູງ ຂອງ 
ປະ ເທດ, ທ່ານກ່າວຄຳ ເຫັນ ດັ່ງ
ກ່າວໃນ ລະຫວ່າງ  ການ ຢ້ຽມຢາມ  
ແລະ ເ ຄື່ອນໄຫວວຽກງານ ຢູ່ 
ແຂວງ ຝູຈ້ຽນ ທາງ ພາກ ຕາ ເວັນ
 ອອກ ຂອງ ຈີນ  ແຕ່ ວັນ ທີ 7-9 
ພຶດສະພາ.

  ການ ຢ້ຽມຢາມຄັ້ງນີ້,  
ທ່ານ  ຈ້າວ ໄດ້ພົບປະສົນທະນາ
ກັບສະມາຊິກສະພາ ຜູ້ ແທນປະ
ຊາຊົນທ້ອງຖິ່ນ ແລະ ປະຊາຊົນ
ທ່ົວໄປ ໂດຍໄດ້ຮັບ ຟັງ ຄຳ ສະ ເໜີ 
ຂອງພວກເຂົາ ກ່ຽວ ກັບ ການ ປັບ
 ປຸງ ວຽກ ງານ ຂອງສະພາ ຜູ້ ແທນ
ປະຊາຊົນ ແລະ ການສົ່ງເສີມ
ການປົກຄອງລັດດ້ວຍ ກົດໝາຍ.

ທ່ານ  ຈ້າວ ເນັ້ນໜັກ
ເຖິງບົດບາດສຳຄັນຂອງສະພາ 

ຜູ້ ແທນປະຊາຊົນ ໃນການຮັບ
ປະກັນການບັງຄັບໃຊ້ ລັດຖະທຳ
ມະນູນ ແລະ ກົດໝາຍຢ່າງຖືກ
ຕ້ອງ, ປະຕິບັດ ວຽກ ງານ ນິຕິບັນ
ຍັດ, ແລະ  ດໍາ ເນີນວຽກງານຕິດ
ຕາມ ກວດກາ  ເຊ່ິງ ເປັນ ພາກສ່ວນ
 ທ່ີ ສຳຄັນ ຂອງ ລະບົບ ກວດກາ 
ຂອງ ພັກ  ແລະ ລັດ.

ນອກຈາກນ້ີ, ທ່ານ  ຈ້າວ 
ຍັງໄດ້ນໍາພາທີມງານ ກວດ ກາ 
ເພ່ືອ ຮຽນ ຮູ້ ກ່ຽວ ກັບ ການ ບັງ ຄັບ
 ໃຊ້ ກົດ ໝາຍ ປ່າ ໄມ້  ໃນແຂວງ
ຝູຈ້ຽນອີກດ້ວຍ.

ທ່ານຮຽກຮ້ອງ ໃຫ້ ມີ 
ຄວາມ  ພະຍາຍາມຊຸກຍູ້  ການ ປົກ 
ປັກ ຮັກສາ   ແລະ ປູກຝັງ ຊັບພະ
ຍາກອນ ປ່າ ໄມ້, ສ່ົງເສີມການ ປະ
ຕິ ຮູບ  ແລະ  ການ ພັດທະນາ ຂະ 
ແໜງ ການ ປ່າ ໄມ້ ພາຍໃຕ້ ກົດ
ໝາຍ, ແລະ ຮັບປະກັນ ການ ປະ
ຕິບັດ ບັນດາ ຂ້ໍ ກຳນົດ ກ່ຽວ ກັບ 
ການ ຄຸມ້ ຄອງ  ແລະ  ການ ດຳ ເນນີ
 ງານຕາມທ່ີກຳນົດໄວ້ ໃນ ກົດ
ໝາຍ ປ່າ ໄມ້ຢ່າງຖືກຕ້ອງ.

ຜູ້ຊີ້ນຳ 

ທ່ານ ສິງຄໍາ ວົງພະຈັນ

ຄະນະຊ່ຽວຊານທີ່ປຶກສາ 

ທ່ານ ສີສຸພັນ ແສງສະຫວັນ
ທ່ານ ວິເສດ ສະແຫວງສຶກສາ

ທ່ານ ທອງດາ ສຸພາສິດ
ທ່ານ ຄຳຫວັນ ດາລາວົງ 

ຄະນະບັນນາທິການ 

ທ່ານ ປອ. ພິດສະໄໝ ບຸນວິໄລ ຫົວໜ້າ ບກ
ທ່ານ ວິລະພັດ ພາບວິໄຊ ຮອງຫົວໜ້າ ບກ 
ທ່ານ ບຸນເກີດ ວົງໄຊຍາ ຮອງຫົວໜ້າ ບກ

ທ່ານ ແກ້ວລະກາ ຊ້ອຍໄຊຍະ ຮອງຫົວໜ້າ ບກ

ກອງບັນນາທິການ 

ທ່ານ ນາງ ວັນນາລິນ ສຸລິວົງສັກ 
ທ່ານ ນາງ ໄຊໂສພາພອນ ມິ່ງມຸງຄຸນ

ທ່ານ ນາງ ສຸພາວັນ ຫອມສະນິດ
ທ່ານ ນາງ ອາລິນ ສຸພິມມະປະດິດ

ອອກແບບ - ຈັດໜ້າ 

ທ່ານ ນາງ ກຸກກິກ ບຸດດາໄຊ

lk]trafg]njv'muj
rq;raoda[cI''ko

ບົດປະຈຳວັນນີ້ ສັງລວມເອົາຫຼາຍຫຼາກ
ບັນຫາທີ່ພົວພັນກັບແຮງງານ ຂຽນຂຶ້ນ ເພື່ອ
ຮ່ວມລະລຶກວັນກຳມະກອນສາກົນ ຫຼື ວັນ
ແຮງງານໂລກ 1 ພຶດສະພາປະຈຳປີນີ້ ເຊັ່ນ: 
ຄວາມວິຕົກກັງວົນຢ້ານປັນຍາປະດິດ (ເອໄອ 
AI) ມາຍາດວຽກເຮັດງານທຳແທນມະນຸດ ຈົນ
ເກີດມີໄພວ່າງງານ ແລະ ເລື່ອງການຈຳກັດເວ
ລາສຳລັບການເຮັດວຽກເກີນເວລາ ເພື່ອໃຫ້
ເໝາະສົມກັບເງື່ອນໄຂຂອງແຕ່ລະໜ້າວຽກ.

ຄວາມກັງວົນຢ້ານ AI ມາຍາດວຽກ
ມະນຸດ; ໃນປັດຈຸບັນ ໃຜບໍ່ຮູ້ກ່ຽວກັບຄຳວ່າ 
AI ກໍອາດຖືກຈັດເຂົ້າກຸ່ມຄົນເຕົ່າລ້ານປີ, ບໍ່
ທັນຍຸກທັນສະໄໝນໍາໝູ່. AI ຫຼື ປັນຍາປະດິດ 
ເຊ່ິງໄດ້ກາຍເປັນພະເອກໃນຍຸກດິຈິຕອນ, ແມ່ນ
ເຕັກໂນໂລຊີລໍ້າສະໄໝ ທີ່ເຊື່ອມໂຕເຂົ້າກັບວິ
ຖີຊີວິດຂອງຄົນ, ຂອງສັງຄົມ ທັງເອື້ອອຳນວຍ
ສາລະພັດຄວາມສະດວກສະບາຍ ໃຫ້ແກ່ການ
ພັດທະນາເສດຖະກິດ-ສັງຄົມ, ເປັນຕາທິບທີ່
ສາມາດສະໜອງຂ້ໍມູນແບບໄຮ້ຂີດຈຳກັດ ເຮັດ
ໃຫ້ລະບົບຂ່າວສານໂທລະຄົມມະນາຄົມກ້າວ
ກະໂດດ; ແຕ່ພ້ອມດຽວກັນນັ້ນ, ເຫຼົ່ານັກປາດ
ອາຈານ ກໍຄືຊ່ຽວຊານໃນທຸກສາຂາອາຊີບ ກໍ
ອອກມາເຕືອນບ່ໍໃຫ້ຄົນເຮົາມອບກາຍຖະຫວາຍ
ຊີວິດໄວ້ນຳ AI ຈົນໝົດຕົນໝົດຕົວ ເພາະຈະ
ເຮັດໃຫ້ມີຄວາມສ່ຽງໃນຫຼາຍໆດ້ານ ໂດຍສະ
ເພາະກໍແມ່ນເລື່ອງວຽກອາຊີບ, ວຽກເຮັດງານ
ທຳຂອງຄົນເຮົານ້ີລະ ຕົວຢ່າງ: ຢູ່ປະເທດອັງກິດ 
ບ່ອນທີ່ມີການນຳໃຊ້ AI ຢ່າງກວ້າງຂວາງນັ້ນ 
ກໍໄດ້ມີຂ່າວການຄາດຄະເນອອກມາຫວ່າງບໍ່
ດົນມານີ້ວ່າ ຖ້າບໍ່ມີການຄວບຄຸບການນຳໃຊ້
ປັນຍາປະດິດລໍ້າຍຸກນີ້ຢ່າງເຄັ່ງຄັດຮັດກຸມ ໃນ
ອີກ 5 ປີຕໍ່ໜ້າ ຄົນອັງກິດຈຳນວນ 8 ລ້ານຄົນ 
ກໍຈະກາຍເປັນຄົນວ່າງງານ ເພາະ AI ຈະຍາດ
ເອົາໝົດ; ໃນຈຳນວນ 8 ລ້ານຄົນ ທີ່ຕົກງານ
ນັ້ນ ສ່ວນໃຫຍ່ຈະແມ່ນແຮງງານທີ່ເລີ່ມວຽກ
ໃໝ່ເຄິ່ງດິບເຄິ່ງສຸກ, ແຮງງານຊາວໜຸ່ມ ແລະ 
ແຮງງານແມ່ຍິງ. ມາດຕະການຄວບຄຸມທີ່ເຄັ່ງ
ຄັດນັ້ນ ກໍຄືດ້ານນິຕິກຳ, ໄປພ້ອມໆກັບຄວາມ
ກັງວົນໃຈດັ່ງກ່າວ, ທາງການກ່ຽວຂ້ອງຂອງ

ອັງກິດ ກໍອອກມາຢັ້ງຢືນວ່າຖ້າມີວິທີປ້ອງກັນ
ຢ່າງຖືກຕ້ອງເໝາະສົມມີປະສິດທິພາບ AI ກໍ
ຈະຊ່ວຍໃຫ້ການເຕີບໂຕທາງເສດຖະກິດຂອງ
ອັງກິດເພີ່ມຂຶ້ນເຖິງ 13% ແລະ ມີຍອດຜະລິດ
ຕະພັນພາຍໃນສູງເຖິງ 306, 000 ລ້ານເອີໂຣ 
ໃນຕໍ່ໜ້າ. 

ຈາກເລື່ອງທີ່ກ່າວມາຂ້າງເທິງນີ້ ພໍສະ
ຫຼຸບໄດ້ວ່າ ຢ່າຟ້າວຮີບຮ້ອນຫັນເປັນ AI ແບບ 
“ສຸກກ່ອນເຫີ່ມ” ວຽກງ່າຍໆແບບທຳມະດາ ກໍ
ປ່ອຍໃຫ້ມະນຸດເຮົາຈັດການເອົາເອງ ບ່ໍຊ້ັນຊາວ
ໜຸ່ມແມ່ຍິງ ແລະ ພວກທີ່ບໍ່ທັນຊຳນານງານ 
ກໍຈະວ່າງງານເປັນແຖວ, ອັນທີສອງ ຕ້ອງສຶກ
ສາລະອຽດ ອາຊີບ ແລະ ຕຳແໜ່ງງານ ທີ່ຈະ
ປະເຊີນກັບຄວາມສ່ຽງຈາກ AI, ສຸດທ້າຍແມ່ນ
ຕ້ອງມີມາດຕະການທາງກົດໝາຍຢ່າງຄົບຖ້ວນ
ເພ່ືອຮອງຮັບການຈຳກັດເວລາ ສຳລັບເຮັດວຽກ
ເກີນເວລາ.       

ຫວ່າງບໍ່ດົນມານີ້ ມີຂ່າວວ່າທາງການ
ຍີ່ປຸ່ນ ໄດ້ຈຳກັດເວລາສຳລັບການເຮັດວຽກ 
“ເກີນເວລາ” ຄືຫ້າມລູກຈ້າງເຮັດວຽກເກີນເວ
ລາຕາມໃຈມັກຂອງຕົນ ແລະ ຫ້າມນາຍຈ້າງ 
ໃຊ້ລູກຈ້າງເຮັດວຽກເກີນເວລາຕາມໃຈຕົນ
ເອງ ເພາະວ່າການເຮັດວຽກເກີນເວລາຫຼາຍ
ເກີນໄປນັ້ນ ເປັນອັນຕະລາຍຕໍ່ສຸຂະພາບຂອງ
ຄົນເຮົາທີ່ມີຂີດຈຳກັດ; ນະໂຍບາຍຈຳກັດສຳ
ລັບການເຮັດວຽກເກີນເວລານັ້ນ ກວມເອົາ
ທຸກສາຂາອາຊີບ ແຕ່ເນັ້ນ 3 ອາຊີບຄື: ວຽກ
ຂອງນາຍແພດ, ວຽກໂຊເຟີຂັບລົດ ແລະ ວຽກ
ກຳມະກອນກໍ່ສ້າງ. ໝາຍຄວາມວ່າໃນ 3 ອາ
ຊີບນີ້ ເວລາເຮັດວຽກເກີນເວລາ ຕ້ອງມີກຳນົດ
ຄັກແນ່ ບ່ໍແມ່ນເຮັດເທ່ົາໃດຊ່ົວໂມງກໍໄດ້, ນາຍ
ແພດທີ່ເຮັດວຽກເກີນເວລາເກີນກຳລັງ ກໍຈະ
ກະທົບຕໍ່ຄຸນນະພາບການປິ່ນປົວຄົນເຈັບ, ໂຊ
ເຟີຂັບລົດທີ່ເຮັດວຽກເກີນເວລາຫຼາຍໂພດ ກໍ
ຈະກະທົບຕ່ໍຄວາມສາມາດໃນການຂັບລົດ ສ່ຽງ
ເກີດອຸບັດເຫດເຊ່ັນດຽວກັບກຳມະກອນກ່ໍສ້າງ. 
ເວ້ົາໂດຍສະຫຸຼບແລ້ວທັງລູກຈ້າງນາຍຈ້າງ ຕ້ອງ
ໃສ່ໃຈເລ່ືອງສຸຂະພາບຂອງການອອກແຮງງານ, 
ຢ່າແລ່ນນໍາແຕ່ເງິນໂອທີ (OT) ເນີ.

The distinguished old man was being interviewed by a journalist. 
“I understand sir,” said the journalist “That you have just celebrated 
your ninetieth birthday ?”

“That is correct ninety years of age and I haven't an enemy in the 
world”.

“That's wonderful, sir”
“Not an enemy in the world. They're all dead”.
“Well, sir, I hope to have the privilege of interviewing you on your 

hundredth birthday” concluded the journalist.
“I don't see why not, young man. You look perfect fit to me!”

Longibity

